
Prefásiu 

Planu Estratéjiku Dezenvolvimentu Ataúro 2026–2030, planu 

vizionáriu atu orienta dezenvolvimentu illa Ataúro ba tinan lima oin 

mai. Dokumentu ida ne’e reflete kompromisu Governu Konstitusionál 

IX atu aselera prosesu desentralizasaun, hadi'a governansa lokál, no 

promove dezenvolvimentu inkluzivu, sustentavel ba komunidade sira 

iha Ataúro. Planu ida ne’e aprezenta prioridade estratéjiku sira ne’ebé 

urjente no relevante, ho objetivu ne'ebé klaru, planu implementasaun ne'ebé detallu, atu bele 

atinji rezultadu konkretu iha tempu ne’ebé limitadu. 

 

Ministériu Administrasaun Estatal apresia lideransa Autoridade Administrativa Ataúro,  Fundu 

Espesial Dezenvolvimentu Ataúro,  ba dedikasaun atu elabora no dezenvolve planu ida ne’e. 

Ministériu reafirma kompromisu atu kontinua apoiu implementasaun vizaun estratéjiku ida ne’e. 

 

Agradesimentu espesiál  ba kontribuisaun  husi komunidade Ataúro durante  prosesu 

preparasaun planu ne’e. Rekoñese mós apoiu  husi Gabinete Koordenadór Residente Nasoins 

Unidas iha Timor-Leste, kontribuisaun husi ajénsia parseiru, nasionál no internasionál, no 

partisipasaun ativa husi organizasaun sosiedade sivíl, lideransa lokál, no ministériu relevante 

sira. 

 

Hakarak  hato’o ba parte interesadu hotu—instituisaun públiku, setór privadu, sosiedade sivíl, 

parseiru dezenvolvimentu no komunidade Ataúro—atu servisu hamutuk hodi implementa planu 

ida ho susesu, atu nune’e  Ataúro bele sai modelu dezenvolvimentu lokál ba territóriu sira seluk 

iha Timor-Leste. 

 

 

 
Tomás do Rosário Cabral 
Ministru Administrasaun Estatál 



 
 
 
 

ii 
 

Planu Estratéjiku Ataúro (PEDA) 2026–2030 marka pasu importante iha 

esforsu koletivu atu transforma Ataúro sai illa ne’ebé reziliente, inkluzivu no 

prósperu. 

Hanesan instituisaun ne’ebé lidera no koordena dezenvolvimentu lokál iha 

Ataúro, Autoridade Administrativa Ataúro simu responsabilidade, atu 

garante implementasaun PEDA sei efetivu no susesu.  

Planu ida ne’e la’ós de’it dokumentu polítiku, maibé mós hanesan matadalan atu responde 

diretamente ba nesesidade báziku povu, hanesan asesu ba bee moos, saneamentu, saúde, 

edukasaun, infraestrutura konetividade, no oportunidade ekonomia. Planu ida ne’e fó  diresaun 

estratéjiku ba prosesu foti desizaun, alokasaun orsamentu no fornesimentu servisu públiku iha 

setór hotu-hotu, ho objetivu atu halo mudansa konkretu ba komunidade nia  moris. 

 

Hodi Autoridade Administrativa Ataúro nia naran, fó agradesimentu ba lideransa no apoiu husi 

Exelensia Ministru Administrasaun Estatal, Sr. Tómas do Rosário Cabral, ministériu relevantes, 

organizasaun sosiedade sivíl, setór privadu, parseiru internasionál, lideransa lokál, no 

espesialmente komunidade  Ataúro—ne’ebé fó tempu, koñesimentu no kbiit ba prosesu 

dezenvolvimentu planu ida-ne’e. 

 

 

 

 
Mateus Belo 
Prezidente 
Autoridade Administrativa Ataúro 

Fundu Espesiál Dezenvolvimentu Ataúro asumi papél estratéjiku ba 

finansiamentu implementasaun prioridades husi PEDA 2026–2030. 

Papél ida ne’e inklui mobiliza no jere rekursu finanseiru atu sustenta 

projetu no programa prioridade sira. 

 

Atu realiza misaun importante ida ne’e,  Fundu Espesiál 

Dezenvolvimentu Ataúro sei halo koordenasaun ho Autoridade Administrativa Ataúro, ministériu 

relevante, setór privadu no parseiru dezenvolvimentu sira. Kooperasaun ida ne’e sei garante 

katak implementasaun planu sei hala’o ho transparénsia, efisiénsia, no fó benefísiu ba 

komunidade iha Ataúro. 

 

Ho durasaun tempu limitadu, susesu implementasaun PEDA 2026–2030  depende  ba 

mobilizasaun rekursu finanseiru ne’ebé sufisiente no adekuadu. Nune’e, Fundu Espesiál 

Dezenvolvimentu Ataúro sei asegura rekursu finansiamentu husi Orsamentu Jeral Estadu, 

parseiru dezenvolvimentu internasionál, doadór multilaterál no bilaterál, investimentu privadu, 

no fonte rekursu inovadór sira seluk. 

 

Alokasaun orsamentu sei bazeia ba prioridade ne’ebé klaru, hodi garante efisiénsia no impaktu 

másimu ba povu Ataúro nia moris. Fundu Espesiál Dezenvolvimentu Ataúro sei servisu hanesan 

ponte ligasaun entre planeamentu no realidade, entre vizaun no mudansa konkreta, hodi bele 

transforma komunidade Ataúro nia moris sai di'ak liu. 

 

 

Hermes  da Rosa Correia Barros 
Diretor Ezekutivu 
Fundu Espesiál Dezenvolvimentu Ataúro 

Rekoñesimentu 

Elaborasaun no finalizasaun Planu Estratéjiku Dezenvolvimentu Ataúro (PEDA) 2026–2030 hetan 

susesu tanba kontribuisaun, orientasaun no kooperasaun husi lideransa governu, membru konsellu 

jeral, autoridade lokál, sosiedade sivíl, parseiru dezenvolvimentu sira, no liuliu komunidade Ataúro. 

 

Agradesimentu hato’o ba Sua Excelência Tomás do Rosário Cabral, Ministru Administrasaun Estatal, 

tanba nia lideransa no vizaun ne’ebé fó diresaun klaru ba prosesu preparasaun no dezenvolvimentu 

PEDA 2026–2030. 

 

Apresiasaun ba membru konsellu jeral Autoridade Administrativa Ataúro no Fundu Espesiál 

Dezenvolvimentu Ataúro. 

 

Hato’o mos apresiasaun ba ministériu relevante sira, liuliu Ministériu Administrasaun Estatal, tanba 

apoia tékniku no koordenasaun efikáz durante prosesu elabora dokumentu ida ne’e.  Agradesimentu 

mos ba estrutura tomak husi  Autoridade Administrativa Ataúro no Fundu Espesiál Dezenvolvimentu 

Ataúro. 

 

Rekoñesimentu ba Eskritóriu Koordenadór Rezidente Nasaun Unidas iha Timor-Leste, tanba suporta 

institusionál husi prosesu inísiu dezenvolvimentu planu ida ne'e to’o remata. Apresisasaun mos ba  

kontribuisaun husi sosiedade sivíl, no ajénsia internasionál sira.  

 

Ba ema hotu-hotu ne’ebé kontribui direta ka indireta iha preparasaun no dezenvolvimentu PEDA 2026–

2030, agradesimentu no obrigadu wain. Ho servisu hamutuk ne'ebé di'ak,  vizaun Ataúro ne’ebé inkluzivu 

no sustentavel bele transforma sai realidade.  

1.1 Introdusaun 

Planu Estratéjiku Dezenvolvimentu Ataúro (PEDA) 2026–2030 aprezenta vizaun atu orienta 
dezenvolvimentu iha illa Ataúro ba tinan lima mai, husi 2026 to'o 2030. Planu ida ne'e foka ba 
dezenvolvimentu ne'ebé sustentavel no inkluzivu,  ho objetivu atu responde ba prioridade no 
nesesidade povu Ataúro. PEDA aliña ho Programa IX Governu Konstitusionál, Planu Estratéjiku 
Dezenvolvimentu (PED) 2010-2030, no mós Objetivu Dezenvolvimentu Sustentavel (ODS). 

Figura 1.  Baze programátiku PEDA 2026-2030 ho PED 2010-2030, Programa IX Governu, no ODS 

Bazeia ba Diploma Ministeriál Nú. 72/2024, planu dezenvolvimentu sai hanesan instrumentu ida 
ne'ebé la'ós de'it orienta polítika públika lokál, maibé mós fasilita mobilizasaun rekursu, hametin 
kooperasaun entre instituisaun sira, hala’o fiskalizasaun no monitorizasaun atu avalia no sukat 
oinsa implementasaun atividade hirak ne’e fo  impaktu, benefisia no  kontribui ba prosesu 
dezenvolvimentu komunidade lokál ne'ebé justu, imparsiál no sustentavel. 

PEDA 2026-2030, prepara liu husi prosesu konsultasaun ne'ebé kle'an ho komunidade Ataúro, 
sosiedade sivíl, lider komunitária, governu lokál  no nasionál, ajensia parseria no mós parte 
interesada sira seluk. Liu husi diskusaun hamutuk; identifika, define, no deside kona-ba 
nesesidade no prioridade sira ne'ebé bele atinji durante tinan lima nia laran. 

PEDA 2026–2030 kobre área prioridade estratéjiku haat (4) ne'ebé esensiál: 

Prioridade 1: Dezenvolvimentu Kapitál Sosiál 

Foka ba hadi'a asesu no kualidade edukasaun, saúde, patrimóniu kulturál no natural, no 
inkluzaun sosiál.  

Prioridade 2: Dezenvolvimentu Infraestrutura 

Apoiu esforsu atu liberta Ataúro husi izolamentu jeográfiku no hadi'a komunidade nia moris, liu 
husi investimentu estratéjiku ba estrada, portu, aeroportu, telekomunikasaun, sistema bee no 
saneamentu, eletrisidade, enerjia renovavél, no fasilidade públiku sira. Infraestrutura hirak ne'e 
importante tebes atu promove ekonomia lokál, hasa'e prestasaun servisu, hametin komunidade 
nia reziliénsia, no fasilita ligasaun entre komunidade. 

Prioridade 3: Dezenvolvimentu Ekonomia 

Prioridade ida ne'e ho alvu atu hasa'e kresimentu ekonómika, partikularmente ekonomia azúl no 
verde. Foka ba peska sustentavel, aquikultura, agrikultura, ekoturizmu, turizmu komunitária no 
apoiu ba kooperativa no mikro-empreza sira. Objetivu hirak ne'e sei promove, fortalese, no 
diversifika ekonomia lokál iha Ataúro. 

Prioridade 4: Fortalese Governasaun no Administrasaun Públika 

Governasaun lokál ne'ebé forte no funsiona ho efisiénsia importante atu garante 
dezenvolvimentu ne'ebé justu, prestasaun servisu públiku ne'ebé di'ak, no fó kbiit ba 
komunidade sira atu partisipa iha prosesu tomak no foti desizaun kona-ba sira nia futuru. Ho 
Ataúro nia estatutu administrativu ne'ebé úniku, prioridade 4 ne'e sei apoiu governu lokál atu iha 
kapasidade sufisiente no independente hodi bele lidera illa ne'e nia progresu. 

Aspetu importante ne'ebé presiza subliña, mak oinsá estratéjia ekonomia azul sai hanesan parte 
integrante ne'ebé apoiu no reforsa implementasaun objetivu husi prioridade hotu. Ekonomia 

azúl iha PEDA 2026-2030 la'ós de'it foka ba poténsia husi tasi, maibé iha mós relevánsia no fó 
kontribuisaun importante ba aspetu sosiál, kulturál, ambientál, infraestrutura, no institusionál. 

Implementasaun ekonomia azúl ne'ebé integradu iha prioridade PEDA 2026-2030, hatudu liu 
husi atividade konkreta sira hanesan tuir mai: 

• Esforsu Konservasaun Mariña: Inklui estabelesimentu Parke Mariñu Nasionál (PMN), Área 
Protejida Mariña (ÁPM), implementasaun Tara Bandu, no protesaun ekosistema tasi, ahu-
ruin, ai-parapa no seluk tan. Atividade sira ne'e la'ós de'it  parte husi konservasaun 

Figura 2.  Ligasaun prioridade PEDA 2026-2030 ho Ekonomia Azúl 



 
 
 
 

6 
 

mariña, maibé mós sustenta valór kulturál no komunitáriu, no ekonómika, relevante ho 
Prioridade 1 no 3.  

• Dezenvolvimentu Polítika Espasiál Mariñu no Planu Konservasaun: fó orientasaun no baze 
legál ba jestaun sustentavel tasi nian, hodi garante koerénsia entre dezenvolvimentu 
ekonómika no protesaun ambientál. Inisiativa ida ne'e iha ligasaun forte ho Prioridade 
hotu,1, 2, 3 no 4. 

• Atividade Peskiza no Monitorizasaun: Inklui estabelesimentu Sentru Biodiversidade no 
Arkivu Kulturál-Ambientál Ataúro, atu sustenta edukasaun ambientál, valoriza 
koñesimentu lokál, no foti desizaun bazeia ba evidensia, iha ligasaun ho Prioridade 1 no 
4. 

• Peska no Aquikultura Sustentavel: Atu promove kresimentu produsaun lokál, diversifika 
meius moris, no fó rendimentu seguru ba komunidade kosteira, hanesan kontribuisaun 
importante ba Prioridade  1 no 3, no iha ligasaun ka depende ba Prioridade 2. 

• Investimentu iha infraestrutura Konetividade transportasaun mariña: Hanesan parte 
importante husi infrastrutura baze, fasilita mobilidade, asesu ba merkadu, no koneksaun 
entre komunidade sira. Ida ne’e iha ligasaun direta ba Prioridade 2, no mos ligadu ho 
sustenta inkluzaun no partisipasaun komunidade husi Prioridade 1. 

• Dezenvolvimentu Ekoturizmu, no Turizmu Komunitária: Hanesan meius atu promove 
rendimentu iha nível lokál, no garante protesaun ba patrimóniu naturál no identidade 
kulturál Ataúro nian,  iha ligasaun direitamentu ho prioridade 3, no relevante mos ho 
Prioridade 1 no 4. 

Pontu esensiál seluk mak oinsa PEDA 2026–2030 bele atinji nia objetivu sira iha tempu ne’ebé 
limitadu tebes.  Presiza fo atensaun no konsiderasaun ba asuntu importante sira tuir mai:   

• Jestaun Rekursu no Alokasaun Orsamentu; Planu ninia susesu depende ba rekursu 
finanseiru no rekursu umanu ne'ebé sufisiente no adekuadu; 

• Koordenasaun no Parseria; Koordenasaun entre autoridade lokál ho komunidade, 
ajénsia governu nian, sosiedade sivíl, ajénsia internasionál, setór privadu no partes 
interasada sira hotu, importante tebes ba implementasaun no susesu husi planu. 

• Monitorizasaun, Avaliasaun, no Adaptasaun; Presiza iha sistema monitorizasaun, 
fiskalizasaun no avaliasaun ne'ebé diak atu bele akompaña progresu no halo ajustamentu 
bainhira presiza. 

• Sustentabilidade Ambientál no Sosiál; Ataúro riku ho patrimóniu kulturál no ambientál, 
no planu ne'e tenke garante katak dezenvolvimentu sei sustentavel no la estraga 
patrimóniu hirak ne'e. 

• Komunikasaun no Sensibilizasaun; Komunikasaun regularmente  kona-ba vizaun, 
objetivu, no progresu implementasaun planu ne’ebé di’ak, sei hetan apoiu husi públiku 
no asegura katak ema hotu hetan informasaun ne’ebé los no kompletu. 
 

1.2 Estrutura PEDA 2026-2030 

Estrutura no konteúdu PEDA refere ba artigu 3 husi Diploma Ministeriál Nú. 72/2024, ne'ebé 
inklui informasaun importante hanesan tuir mai: 

Parte 1: Introdusaun, Estrutura no Metodolojia; Aprezenta PEDA 2026-2030, inklui nia 
prioridade, estrutura, no metodolojia. 

Parte 2: Informasaun kona-ba Ataúro; Aprezenta istória badak kona-ba Illa Ataúro, ninia klima, 
ekolojia no rekursu naturál sira, fiar, tradisaun no kultura, no mós atividade no pontu interese 
setór turizmu. 

Parte 3: Analiza Situasaun Atuál; Aprezenta informasaun atuál kona-ba: 

• Demografia, inklui análiza tendénsia, projesaun populasaun ba tinan 2035, no 
populasaun vulneravél iha Ataúro; 

• Edukasaun no Empregu iha Illa Ataúro; 
• Setór Saúde; 
• Bee, Saneamentu no Ijiene; 
• Infraestrutura Konetividade (estrada, portu, aeroportu no telekomunikasaun); 
• Asesu ba Eletrisidade; 
• Infraestrutura no Fasilidade Públiku iha Ataúro; no 
• Atividade Ekonómika sira. 

Parte 4: Planu Estratéjiku Dezenvolvimentu Ataúro 2026-2030; Aprezenta informasaun kona-
ba: 

• Vizaun no Misaun; 
• Prioridade, Objetivu Estratéjiku, Metas, Rezultadu Espetativa sira, no Indikadór-

Xave/Prinsipál ba Dezempeñu. Totál iha prioridade 4, Objetivu Estratéjiku (OE) 11, ho kada 
OE iha nia metas rasik; 

• Planu Implementasaun; 
• Estimasaun Orsamentu; no 
• Rekomendasaun ba implementasaun PEDA. 

1.3 Metodolojia Elaborasaun PEDA 2026-2030 

Prosesu Partisipativu no Inkluzivu 

Hahú kedas husi inísiu, formulasaun no dezenvolvimentu PEDA 2026–2030 bazeia iha prinsípiu 
partisipativu. Elaborasaun liu husi aproximasaun partisipativu garante katak prosesu ne'e 
inkluzivu, relevante ho kontestu no situasaun real Ataúro nian, no aliña ho prioridade 
dezenvolvimentu nasionál.  

Partisipasaun no kontribuisaun hetan husi grupu komunidade, pesoal tékniku, asesór sira, 
tékniku espesializadu husi Autoridade Administrativa Ataúro (AAA). Esbosu PEDA aprezenta no 
hetan apresiasaun husi  Konsellu Jeral AAA.  Prosesu konsultasaun envolve mos parseiru no 
entidade sira seluk, hanesan reprezentante husi ministériu relevante, ajénsia governu nasionál 
sira, ekipa Fundu Espesial Dezenvolvimentu Ataúro (FEDA), Organizasaun Nasoins Unidas 
(ONU), parseiru dezenvolvimentu, reprezentante sosiedade sivíl no setór privadu.  

Aplikasaun Kritéria SMART no Teoria ba Mudansa 

Estrutura PEDA utiliza instrumentu metodolójiku prinsipál rua: Teoria ba Mudansa ka Theory of 
Change, no kritéria  Specific, Measurable, Achievable, Relevant, and Time-bound (SMART), ka 
kritéria ne’ebé espesifiku, bele-sukat, bele-atinji, relevante, no implementa tuir prazu tempu 
espesífiku atu atinji no konklui objetivu sira. 

Teoria ba Mudansa fornese metodu lojika jerál, fó orientasaun no informasaun detallu kona-ba 
oinsá ligasaun entre implementasaun atividade, metas, ho rezultadu espetativa bele atinji tuir 
objetivu estratéjiku, no fo benefisiu ka impaktu longu-prazu.  Enkuantu, kritéria SMART  orienta 
no grante katak formulasaun metas, objetivu estratéjiku, no indikadór sira, tenke: espesifiku, 
bele-sukat, bele-atinji, relevante, no implementa tuir prazu tempu ka periodu ne’ebé termina 
ona. 

Desk Review no Literature Review 

Halo revizaun no análize ba informasaun, dadus no dokumentu eziste sira, inklui; lei, 
regulamentu, polítika nasionál, relatóriu dezenvolvimentu, peskiza sientífika, artigu akadémiku, 
dadus estatístika (liuliu fonte ofisiál ka publikasaun husi governu), relatóriu husi organizasaun 
internasionál, no seluk tan. 

Konsultasaun ho Parte Interesada 

Atividade konsultasaun ho komunidade no parte interesada sira realiza liu husi diálogu, 
workshop, Focus Group Discussion no entrevista individual; halo diskusaun, troka hanoin,  
rekolla dadus no informasaun.  

Konsultasaun kualitativu hirak ne'e importante tebes,  la'ós de'it atu valida rezultadu husi 
revizaun ba dokumentu no relatóriu sira, maibé mós krusiál ba formulasaun prioridade, objetivu, 
no intervensaun estratéjiku sira ne'ebé propoin iha PEDA 2026–2030. 

ILLA  
ATAÚRO 

Fotografia:  Ping Domtta/MAF 

Fotografia: Expe/FEDA 

Figura 3.  Mapa Illa Ataúro (inset) (CartoGIS Services, ANU College of Asia and the Pacific (2020), The Australian National 
University. 

Illa Ataúro situada 23 kilómetru husi parte norte kapitál Dili, ho luan 150 km², no jeografikamente 
lokáliza iha  8°14’ Sul no 125°34’ Leste. Bazeia ba Sensu Populasaun no Uma-kain 2022, 
populasaun Ataúro hamutuk 10,295 kompostu husi mane 5,190 (50.4%) no feto 5,105 (49.5%), 
hela iha suku 5 no aldeia 19. Ho karakterístika jeográfika ne'ebé úniku, Konstituisaun Republika 
Demokratika Timor-Leste (KDRTL) konsidera Ataúro hanesan zona administrativu no ekonomia 
espesiál. 

 
2.1  Istória  badak kona ba Ataúro 
Ataúro illa ki’ik  ida, ho nia istória ne’ebé naruk, husi jerasaun tuan to’o jerasaun foun, husi tempu 
antigu to’o tempu modernu. Tuir peskija no estudu, Illa  Ataúro forma husi atividade vulkánika no 
tektónika, liu husi prosesu subdusaun iha internu Arco Banda nia  iha pasadu  (Ely et al., 2011; 
Lira et al., 2021; Gomes et al, 2024). Forsa natureza mak hari’i no kria terenu, foho, fatuk, ahu-
ruin no rai tetuk sira  iha illa ida ne’e, no sai horik-fatin ba umanu.  
 
Molok istória hekerek ba dahuluk, illa Ataúro sai ona hela-fatin ba komunidade antigu.   Iha fatin 
sira hanesan gruta Lepu Kina iha Arlo, arkeólogu deskobre  katak, ema moris iha fatin ne'ebá 
durante tinan rihun ba rihun ona (Galipaud, 2015; Galipaud et al., 2021).  
 
Ataúro nia moris kulturál no sosiál nia abut metin ho ninia tradisaun orál. Istória ida ne'ebé 
koñesidu, konta kona-ba maun-alin bei'ala na'in tolu—Komateu, Lekitoko, no Kutukia—ne'ebé, 
tuir istória lokál, forma paizajen illa nian liu husi asaun sagradu ka simbóliku sira. Istória 
tradisionál hirak-ne’e, nafatin fó influensia, oinsá ema Ataúro halo interasaun no forma grupu 
komunidade sira to'o ohin loron, hodi tulun ema Ataúro nafatin konsidera sira-nia bei’ala no la 
haluha sira nia abut kulturál (Facal, 2024). 

Tabela 1:  Distribuisaun populasaun, mane no feto, númeru uma-kain tuir suku, illa Ataúro 

Suku 
Luan Jeográfiku 

 (km2) Totál Populasaun Mane Feto Númeru Uma-kain  

Vila Maumeta 2 1,796 938 858 331 
Maquili 18 2,380 1,191 1,189 415 

Beloi 56 1,675 803 872 362 

Macadade 38 2,008 1,008 1,000 370 

Biqueli 36 2,436 1,250 1,186 574 

Totál 150 10,295 5.190 5.105 2,052 

Fonte: Instituto Nasional Estatística Timor-Leste (INETL) (2023) Timor-Leste Population and Housing Census 2022. Dili: 
Ministry of Finance, Timor-Leste. 

Durante períodu koloniál, Portugés sira 
uza Ataúro hanesan fatin ba dadur nain 
sira, tanba dook no izoladu.  Ataúro 
koñesidu nu'udar illa prizaun ba 
adversáriu polítiku sira, inklui Dom 
Boaventura da Costa Souto Maior, Liurai 
Manufahi nian, ne'ebé luta hasoru 
Portugés nia ukun iha inísiu dékada 1900 
(CAVR, 2005; Durand, 2009). Distánsia 
husi rai-boot no halo Ataúro sai fatin ida 
ne'ebé útil ba governu koloniál atu 
kontrola no hamate movimentu 
rezisténsia (Durand, 2009). 

Ataúro kontinua sai hanesan fatin 
marjinál durante Funu Mundiál Daruak. 
Bainhira okupasaun Japaun remata, illa 
Ataúro  mós  sai fatin kastigu ba ema sira 
ne’ebé hetan akuzasaun servisu 
hamutuk ho Japonés sira (Tsuchiya, 
2018). Ida-ne’e aumenta tan kapítulu ida 
ba istória Ataúro nian hanesan fatin ba 
izolamentu no fatin ba dadur. 

Tuir mai, durante okupasaun Indonézia 
iha Timor, Ataúro  mós  hanesan fatin  ba 
detensaun. Entre tinan 1980 no 1986, 
ema sivíl rihun ba rihun ne'ebé deskonfia, fó apoiu ba rezisténsia hetan kapturasaun no lori ba 
destera iha ne'ebá. Família sira haketak malu, hela iha fatin ho kondisaun neʼebé aat tebes, ai-
han uitoan de'it, no kuaze laiha atendimentu  médiku (Loney, 2022). Illa Ataúro koñesidu nu’udar 
fatin susar no terus nian. 

Dezde Timor-Leste nia restaurasaun independénsia  iha 2002, Ataúro neineik-neineik hari’i hikas 
nia istória. Rekoñese Ataúro ho nia jeográfika úniku, KDRTL determina térritoriu ne’e simu 
tratamentu administrativu no ekonómika espesiál, hatudu illa Ataúro nia importánsia, no 
governu nia esforsu, atu apoiu dezenvolvimentu ne’ebé justu iha nasaun laran tomak. 

Ohin loron, Ataúro nia istória moris nafatin, la’ós de’it liu husi nia istória no fatin istóriku sira, 
maibé mós iha nia povu nia moris loron-loron. Peskadór sira soe sira nia rede ba tasi laran, luku 

Istória lokál 
Illa Ataúro 

Iha tempu uluk, Illa Ataúro nu’udar rai-lolon ne’ebé kloot, 
hale’u ho tasi ne’ebé luan. Tuir istória lokál, iha maun-alin 
na'in tolu—Komateu, maun boot, Lekitoko, maun-alin klaran, 
no Kutukia, alin ki'ik liu—hela iha illa ne'e. Sira hala’o atividade 
moris loron-loron nia hamutuk. Loron ida sira ba kaer ikan iha 
tasi ibun. Maibé maski kuaze loron tomak sira halo esforsu, 
sira la hetan ikan. Loron ohin sira la iha sorte, tanba kail  ne'ebé 
sira soe la kona ikan,  dai  ne’ebé  sira husik ba tasi nakonu fali 
ho ai-tahan la’ós ho ikan.  Sira tur hamutuk, hanoin no husu-
an: “Karik tanba rai ne’e ki’ik, kloot no maran los mak halo ita 
la hetan buat ida? 
 
Nune’e, sira nain tolu buka dalan atu muda sira nia sorte aat 
ida  ne’e, hodi sa'e  ba foho sagradu Manukoko nia tutun. Sira 
idak-idak hana rama oan ba diresaun diferente. Maun boot 
Komateu ida ne'ebé maka'as liu, husik nia rama-oan  ba norte 
no monu dook iha Fatu’u.  Tuir mai, Lekitoko, tiru nia rama ba 
parte súl, no monu iha Berau. Ikus mai, Kutukia, ne'ebé jóven 
liu no ladún fórsa, aponta nia rama ba leste, monu tun de'it iha 
distánsia badak, iha Vila. 
 
Rama oan sira ne’ebé monu kona rai ne’e, tuir istória, halo rai 
ne’ebé antes kloot no maran, sai aumenta luan no boot. Liu 
husi esforsu   maun-alin na'in tolu, illa ne'e neineik-neineik 
hetan forma sai hanesan Illa  Ataúro   ida ne’ebé ita konhese 
ohin loron—paizajen moris ida ne'ebé forma husi mitu ai-
knanoik, memória, no ligasaun família nian ne'ebé fórte to’o 
ohin loron. 
 
Versaun oral, ai-knanoik kona ba maun alin nain tolu iha oin-oin.  
Versaun ida ne’e fóti husi publikasaun iha Ataúro Tourism Association 
no Macao Magazine (2021).  Iha versaun oral seluk, maun alin nain 
tolu hanaran: Manroni, Maquili Monu, no Makadade.  

tasi, katuas sira konta istória iha áhi-matan nia sorin, no foinsa’e sira entuziasmu no nakonu ho 
espíritu hodi lidera mudansa, no lori  Ataúro ba ida ne'ebé di’ak  liu. Illa ida ne'ebé forma husi 
vulkaun no sai fatin ba dadur iha tempu pasadu,  agora sai fatin ida nakonu ho esperansa ba 
prosperidade no moris di’ak, ho istória ne’ebé kontinua la’o ba oin. 

2.2 Klima Ataúro 

Illa Ataúro no Timor, inklui illa vizinu sira lokalizadu iha rejiaun ho klima tropikál, maioria manas 
no úmidu, ho tempu  bailoro no udan. Klima iha rejiaun ne’e hetan influensia husi kondisaun anin 
no tempu husi Pasífiku Osidentál no Austrália nian (World Bank, 2025). Anin husi parte Osidentál 
Pasífiku lori umidade no udan husi Novembru  to’o Maiu. Enkuantu tempu bailoro akontese husi 
Maiu to’o Outubru tanba kondisaun anin no tempu husi parte sudeste kontinente Australia.  

Hanesan mos ho rejiaun  tropikál sira seluk, temperatura minimu iha Ataúro entre 23°C to'o 25°C, 

enkuantu temperatura másimu entre 28°C to’o 30°C.  

Figura 4.  Informasaun temperatura anuál, bazeia ba data istóriku temperatura °C husi 1991-2022 ba Timor-Leste (ERA5-dataset), 
(Fonte: World Bank, 2025). 

Nívél  presipitasaun udan-been iha Ataúro tama kategoria baixu, menus husi 800mm iha tinan 
ida nia laran.  

Informasaun klima hirak ne’e importante tebes ba públiku, peritu no tékniku sira atu halo analiza 
ba mudansa klimátika, no liuliu ba to’os-nain sira atu bele halo preparasaun no planu fila rai ka 
halo toos.  

2.3 Ekolójiku no Rekursu Naturais 

Illa Ataúro riku ho biodiversidade no rekursu naturais. Ligasaun entre ema Ataúro ho natureza 
kle’an liu hirak ne’ebé siénsia bele esplika. Ba Ataúro, biodiversidade la’ós de’it lista kona-ba ai-
horis no animál sira, maibé buat ida ne’ebé hola parte iha ema nia memória, tradisaun, no moris 
loron-loron nian, ho abut kesi metin ho rai, lalehan no tasi.  Natureza parte importante ida husi 
identidade kulturál Ataúro nian, no liu husi kultura no tradisaun hanorin atu respeitu natureza, 
enkoraja ema atu kuidadu rekursu natural sira (Emperaire et al., 2021; Guillaud, et al., 2024). 

2.3.1 Biodiversidade Mariña 

Figura 5.  Informasaun totál presipitasaun anuál, bazeia ba data istóriku husi tinan 1991-2022 ba Timor-Leste (ERA5-dataset), (Fonte: 
World Bank, 2025) 

Ataúro koñesidu ho nia biodiversidade tasi 
nian ne'ebé esepsionál. Iha 2016, 
levantamentu dadus tasi nian ne'ebé hala'o 
husi Konservasaun Internasionál, rejista 
espésie ikan hamutuk 253 iha kada fatin luku-
tasi nian, ho totál espésie 642 ne'ebé 
identifika iha illa nia tasi-ibun sira (Slezak, 
2016).  

Iha tasi-ibun ida de'it, peskizadór sira 
dokumenta espésie 315, númeru ida ne'ebé 
rejista aas liu ona iha mundu.  

Ahu-ruin sai fatin ba espésie ikan lenuk no 
biota tasi sira seluk.  Tasi Ataúro  sai  mós  fatin 
importante no dalan migrasaun antigu ba  animál tasi oin-oin hanesan golfiñu no baleia, ne’ebé 
liga no konekta ekosistema tasi iha rejiaun tomak (Blue Ventures, 2016). 

Biodiversidade tasi nian la'ós de'it sustenta prátika peska tradisionál sira ne'ebé importante 
tebes ba komunidade lokál sira, maibé mós transforma Ataúro ba destinu turizmu ida ne'ebé 
buras, hodi atrai mergulladór sira no ema sira ne'ebé gosta natureza husi mundu tomak. 

2.3.2 Biodiversidade Terrestre 

Aleinde nia tasi laran, Ataúro nia foho-lolon no 
ai-laran sira  mós  sai fatin ba espésie úniku 
barak. Sientista sira hetan réptil no anfíbiu sira 
ne'ebé la eziste iha fatin seluk. Hirak-ne'e inklui 
teki ain-fuan kleuk, ka Ataúro Bent-toed 
Gecko (Cyrtodactylus sp.), Mamór matan 
samea, ka Leschenault Snake-eyed Skink 
(Cryptoblepharus leschenault), no lafaek rai-
maran, ka Monitor Lizard (Varanus sp.),  
hatudu oinsá ambiente Ataúro nian espesiál no 
úniku tebes (Kaiser et al., 2013).  

Figura 7. Monitor lizard (Varanus sp.) husi Illa Ataúro 
(Fotografia kortezia husi Mark O’Shea, reprodús husi Kaiser 

Figura 6.  Biodiversidade mariña iha Ataúro nia tasi 
laran (Fotografia: Diresaun Nasionál Turizmu, 
Ministériu Turizmu no Ambiente). 

Ai-laran tropikál  forma husi ai-hun aas barak sai fatin 
moris ba manu-fuik sira. Peskiza iha 2004 rejista espésie 
manu-fuik hamutuk 84 (Trainor & Soares, 2004). Espésie 
hanesan Timor Green Pigeon (Treron psittaceus) no 
Olive-headed Lorikeet (Trichoglossus euteles) moris 
iha illa nia fatuk-kuak  no área floresta sira (Trainor & 
Leitão, 2007). Área hanesan foho Manukoko riku ho ai-
horis no animál, importante ba natureza no sai fatin 
potensial ba turizmu. Maski ladauk iha estudu barak 
kona ba ai-horis no rai-maran, kompara ho Ataúro nia 
tasi, sientista sira hetan ona espésie barak ne'ebé 
adapta ba kondisaun klima no rai-maran Ataúro.  

2.4 Tradisaun, Kultura no Relijiaun 

Ataúro riku ho valor tradisaun, kultura no relijiaun. Valor 
hirak ne’e forma husi bei’ala sira nia tempu, ho abut ne’ebé kle’an, no liu husi interasaun istóriku 
ho rejiaun illa viziñu sira. Lisan, tradisaun no kultura nafatin eziste no prezerva to’o ohin loron, 
hodi regula diretu ema nian, asesu ba rai, no rezolve konflitu entre komunidade (Boarccaech, 
2021). Porezemplu, lisan iha  Usubemassu hamutuk 9, inklui;  Ai Luli, Major, Koronel, Uhu Rala, 
Loro Piu, Aku Ai, Maseu, Tilman Nai, Maker (Silva, 2024). 

Koñesimentu ba valor tradisaun no kultura husi bei’ala pasa entre jerasaun liu husi istória orál, 
knananuk no prátika ritual uza dialetu sira hanesan Rasua, Hresuk, Raklungu no Dadu’a. Lian ka 
língua sira  ne’e parte husi família lian Wetarese, pertense ba grupu linguístiku Austronéziu (Hull, 
2001; Williams-van Klinken & Williams, 2015). Raklungu kualia iha Macadade, Hresuk iha Maquili 
no Vila Maumeta, Rasua iha Biqueli no Beloi, no Dadu’a (koñesidu mós hanesan Klunguvava) 
eskluzivamente kualia iha aldeia Ili Timur (Gillaud et al., 2023).  

Ritual “Tolan Fatin”, husi aldeia Fatulela, Maquili,  liu husi knananuk no dansa, harohan husu 
udan-been, ka hato’o agradesimentu ba bei’ala, no mós prátika bainhira atu simu bainaka. 
Istoria, lian no knananuk Ataúro nia barak mak hahú kompila no dokumenta ona,  porezemplu, 
iha livru Lian Rama Hana, hakerek husi Dominique Guillaud ho maluk Ataúro oan sira  (Gillaud 
et al., 2023).  

Figura 8. Timor Green Pigeon (Treron 
psittaceus), (Fotografia:  BirdLife). 

Tradisaun Wawata Topu husi komunidade kosteira Adara, inan no feto sira luku tasi hodi kaer ikan 
no kolleita ai-han seluk husi tasi laran, metodu tradisional ne’ebé prátika ona entre jerasaun.  

Tradisaun halo sanan-rai no soru-tais tradisionál rapin hirik,  konserva nafatin liu husi atividade 
grupu tradisional no kooperativa sira.  

Prátika tradisaun no kultura hirak-ne’e hatudu aspetu oin-oin, hanesan;  

• Relasaun kle’an entre ema Ataúro ho nia ambiente ne’ebé sira moris ba; 
• Ligasaun entre jerasaun tuan no jerasaun foun; 
• Kontribuisaun ema Ataúro, liuliu feto, hodi prezerva lisan ne’ebe bei’ala sira husik hela; no 

ikus liu 
• Prátika sira ne’e sai mós meius atu sustenta moris loron-loron. 

Kona-ba relijiaun, Ataúro diferente ho rai-boot Timor-Leste nian tanba  prezensa maioria igreja  
Protestante. Paizajen relijioza igreja  Protestante hahú husi atividade misionária sira dezde 1930 
(Silva, 2024). Dadaun ne’e, iha igreja Protestante hamutuk 17, ho igreja Katólika 6 no kapela 5. 
Maski iha diferensa doutrina no prátika, komunidade sarani rua ne'e koeziste no moris hamutuk 
ho dame.  

Jeralmente, identidade relijioza no kulturál Ataúro nian la’ós estátiku maibé dinámiku. Enkuantu 
relijiaun iha nia  forma oin-noin mak metin iha komunidade nia moris loron-loron, prátika 
tradisionál no kultura forma nafatin valór sira ne'ebé relasiona ho governasaun komunitária, 
utilizasaun rai,  responsabilidade sosiál no meius atu sustenta moris.  

Figura 9. Wawata Topu  (Fotografia: kortezia husi Cristina Mittermeier/Only One) 

2.5  Setór Turizmu iha Ataúro: Atividade no Pontu Interese 

Illa Ataúro sai hanesan fatin destinasaun ba turizmu, ba tinan naruk ona. Maski sei iha dezafius 
atu asesu ba to’o iha illa no fatin turístiku sira iha illa laran, turista doméstiku no rai liur 
entuziasmu nafatin atu halo viajen ba Illa Ataúro. Tuir mai informasaun balun kona ba atividade  
no pontu interese turizmu iha illa Ataúro: 

2.5.1 Akomodasaun 

Akomodasaun turístiku iha illa Ataúro oferese opsaun oin-oin ba vizitante sira. Maioria lokalizadu 
iha tasi-ibun parte leste, husi Vila Maumeta ba to’o iha Usubemassu. Akomodasaun inklui hotel, 
guesthouse, eco-lodge no homestay, ne’ebé fornese husi setor privadu no mós uma-kain. Tipu 
homestay, sai hanesan opsaun preferidu tanba presu ne’ebé razoavel no fó oportunidade ba 
vizitante atu hetan esperiénsia moris ho komunidade, halo interasaun diretamente ho ema lokál, 
no iha  tempu hanesan kontribui diretamente ba ekonomia uma-kain (Silva & Vietes, 2023). 

Tabela 2: Akomodasaun iha Ataúro 
Naran Lokalizasaun Presu/kalan 
Beloi Beach Hotel  Beloi $80-$150 
Compass Ataúro Beach Eco-
Lodge 

Beloi $50-$100 

Barry’s Eco-Lodge Beloi $50-$80 
Ataúro Dive Resort Beloi $50-$80 
Uma Ba Futuru Guesthouse Vila Maumeta $20-$50 
Vila Gracia Vila Maumeta $20-$50 
Tristan Eco-friendly Guesthouse Beloi $20-$50 
Adara Eco-Resort Adara, Beloi $20-$50 
Guesthouse Pade Luis/Dekali Fatulela, Maquili $20 
Manukoko Guesthouse Vila Maumeta $20-$50 
Pinorana Homestay Biqueli $15 
Rui Homestay  Beloi $15 
Yuli Homestay Beloi $15 
Alda Homestay Beloi $15 
Antonio Homesty Beloi $15 
Moises Homestay Vila Maumeta $15 
Estevao Homestay Beloi $15 
Eliazer Family Homestay Beloi $15 
Carlito Homestay Anartuto, Macadade $15 

Fonte: ATKOMA  

 

 

2.5.2 Atividade Turizmu Mariña 

• Snorkeling no diving 

Illa Ataúro no Timor lokaliza iha area coral triangle 
ne’ebé rekoñesidu iha nivel global ho ninia 
ambiente no biodiversidade tasi ne'ebé riku. 
Ekosistema tasi ne’ebe kompostu husi espésie 
ahu-ruin no ikan oin-oin atrai turista barak atu mai 
vizita no halo atividade hanesan nani (snorkeling) 
no luku (diving) iha Ataúro. Área tasi ne’ebé 
konsidera potensial ba atividade nani no luku, no 
mos lista operador sira  bele hare iha figura. 8 no 
tabela 3. 

 

 

 

• Tasi no rai-henek  Ataúro  
Tasi ibun Ataúro nia furak ho rai-henek mutin sai fatin ba turista sira atu habai-an, hateke 
loro-matan monu iha lokraik, fatin rekreasaun no seluk tan. Tasi Ataúro idéntiku ho 
laloran ne’ebé ki’ik no kalma, ideál tebes ba atividade nani no luku, no maioria tasi ninin 
haleu ho rai-henek mutin no mamar.  

Tabela 3: lista operador diving no snorkeling iha Ataúro 

Operadór Tipu atividade 

 Ataúro Dive Resort Kursu, luku-tasi, nani, akomodasaun 

Compass Diving Luku-tasi, nani, akomodasaun 

Barry’s Place Nani, luku-tasi, akomodasaun 

Aquatica Dive Resort Nani, Luku-tasi, tur 
Dive Timor-Leste Ecological Centre, edukasaun, luku-tasi 

Figura 10. Fatin nani no luku tasi iha Ataúro (Fonte: 
Ataúro Dive  Resort) 

Tasi ibun nia furak ne’ebé natural atrai vizitante barak, hahú husi tasi Acrema iha parte 
norte ho nia rai-henek mutin, tuir mai tasi Iliana, tasi Adara no Atecru iha oeste, no tasi 
Beloi, Biqueli, no Vila iha parte leste.  

 
Interesante tebes, iha tasi ibun Biqueli, Uaroana, no Maquili mosu bee-manas husi tasi 
laran. Fonte bee-manas bele observa durante tasi maran. Bainhira tasi nakonu vizitante 
bele nani besik iha bee matan, no sente esperiénsia úniku iha tasi Ataúro “haris iha tasi 
bee-manas”.   
 

Figura 11. Tasi Acrema (Fotografia:  ATKOMA) 

Figura 12. Tasi Adara (Fotografia: ATKOMA) 

Vizitante sira bele haleu illa ho ró-ahi atu hare tasi, rai-henek, ahu-ruin, ikan no illa Ataúro 
nia furak husi tasi klaran.  

• Hakail no kaer ikan 
Tasi ne’ebé hakmatek, riku ho ikan no biodiversidade mariña, fó oportunidade ideál ba 
vizitante sira ne’ebé iha hobby, pasatempu atu hakail no kaer ikan. Vizitante mos bele 
koko kaer ikan ho kilat-tradisional no  wawata topu, esperiénsia úniku ne’ebé vizitante 
sira bele hetan deít iha illa  Ataúro. 
 
 

 
• Hare ka observa ikan baleia no golfiñu   

Entre fulan Outubru to Dezembru kada tinan, tasi Ataúro nakonu ho ikan baleia no golfiñu 
ne’ebe halo migrasaun tun ba tasi Australia Oeste no  tasi Subantártiku. Peskiza husi 
Conservation International (2016)  no Blue Ventures (2017) hamutuk ho Universidade 
Nasionál Timor-Leste,  relata katak totál espésie setáseu  (baleia no golfiñu) hamutuk 30 
(husi totál  espésie 90 ezisti iha mundu) mak halo migrasaun liu husi tasi Ataúro.  Ida ne’e 
sai oportunidade diak ba turista no vizitante sira atu hare diretamente no besik, ikan boot 

Figura 13. Ró ba hakail ikan iha Ataúro  (Fotografia: Richard Collett/Travel Tramp’s) 

sira hanesan baleia-azul, baleia-jubarte, grupu ikan golfiñu no seluk tan ne’ebé mak úniku 
bele hare deit  husi tasi Ataúro. 
 

 

2.5.3 Atividade Turizmu Terrestre 

Atividade turizmu rai-maran iha Ataúro iha opsaun barak, inklui;  

• Sa'e foho (hiking); 
• Sa’e bisikleta (biking); 
• Hare ka observa biodiversidade terrestre (manufuik, réptil); 
• Vizita merkadu artezenatu sira; 
• Vizita fatu-kuak no gruta; 

Vizita fatin istóriku sira (memoriál funu mundiál daruak, prizaun). 

 

 

 

 

Figura 14. Ikan baleia no golfinu iha tasi Ataúro (Fotografia: Blue Ventures) 

Tabela 4:  Distribuisaun Populasaun, Mane no Feto,  Ataúro (2010, 2015, 2022) 

Suku 
Populasaun  

2010 
Populasaun  

2015 
Populasaun 

2022 

 Totál Mane Feto Totál Mane Feto Totál Mane Feto 

Vila Maumeta 1,740 883 857 1,826 957 869 1,796 938 858 
Maquili 1,946 924 1,022 2,062 1,028 1,034 2,380 1,191 1,189 

Beloi 1,774 870 904 1,678 829 849 1,675 803 872 
Macadade 1,486 715 771 1,632 803 829 2,008 1,008 1,000 

Biqueli 1,656 815 841 2,076 1,052 1,024 2,436 1,250 1,186 
Totál 8,602 4,207 4.395 9,274 4,669 4,605 10,295 5,190 5.105 

Fonte:  DJE (2011; 2016); INETL ( 2023) 

Tabela 5: Projesaun no Kresimentu Populasaun Ataúro, 2022-2035 

Tinan Populasaun Taxa Kresimentu 

2023 10,585 1.22 

2024 10,714 1.21 

2025 10,840 1.17 

2026 10,964 1.14 

2027 11,093 1.17 

2028 11,222 1.16 

2029 11,348 1.12 

2030 11,473 1.10 

2031 11,597 1.07 

2032 11,719 1.05 

2033 11,839 1.02 

2034 11,958 1.00 

2035 12,074 0.97 

Fonte: INETL (2024) Relatóriu Temátiku – Projesaun Populasaun.  

3.1 Demografia Illa Ataúro 
3.1.1 Antesedentes 

Durante tinan sanulu ikus, illa Ataúro hasoru mudansa demográfika ne’ebé moderadu, marka 
ho kresimentu númeru populasaun, balansu jéneru ne’ebé estavel, no mudansa graduál iha 
fatin sira ne’ebé komunidade hela no moris ba. Dadus Sensu Populasaun no Uma-Kain husi 
2010, 2015 no 2022 hatudu tendénsia importante sira ne’ebé fó influénsia ba dezenvolvimentu 
sosiál no espasiál iha Ataúro. 

Sensu Populasaun no Uma-kain 2010 ne'ebé hala'o husi Diresaun Jerál  Estatístika (DJE), totál 
populasaun Ataúro hamutuk ema na'in 8,602. Balansu jéneru kuaze hanesan, ho mane 4,207 no 
feto 4,395. Konsentrasaun populasaun namkari ho balansu iha suku lima - Vila Maumeta, 
Maquili, Beloi, Macadade no Biqueli - signifika katak iha 2010, konsentrasaun populasaun kuaze 
hanesan iha suku hotu. 

Iha 2015, populasaun sa'e ba 9,274. Balansu jéneru nafatin hanesan, ho mane 4,669 no feto 
4,605. Maibé, mudansa iha fatin sira ne'ebé ema hela hahú  mósu. Biqueli sai hanesan suku 
ne'ebé populadu liu, tanba atividade ekonómika lokál sira ne'ebé buras iha área tasi-ibun, liuliu   
relasiona ho peska no turizmu. 

Sensu 2022 konfirma katak tendénsia ida ne'e kontinua. Populasaun atinji ema na'in 10,295, ho 
distribuisaun jéneru nafatin hanesan, mane na'in 5,190 no feto na'in 5,105. Maquili no Biqueli sai 
hanesan suku sira ho populasaun boot liu, ida-idak ho rezidente liu ema nain 2,000, hodi halo 
fatin rua ne’e sai sentru demografiku prinsipál iha illa Ataúro. Mudansa ne’e hatudu katak ema 
muda ba fatin sira ne’ebé iha asesu ba servisu di’ak, no iha oportunidade ekonómika barak liu. 

Populasaun Ataúro sa'e besik 20% entre 2010 no 2022. Maibé kresimentu ida-ne'e la akontese 
iha illa tomak. Suku tasi-ibun sira hanesan Maquili no Biqueli nia kresimentu boot liu fatin sira 
seluk, hatudu ona sinál inisiu, ba dezenvolvimentu urbanu.  Balansu entre mane no feto seidauk 
iha mudansa signifikante, hatudu katak estrutura sosiál iha Ataúro seidauk muda no kontinua 
estável.  

Tendénsia hirak-ne’e hatudu nesesidade atu halo planeamentu dezenvolvimentu ne’ebé di’ak  no 
justu, hodi konsidera fatin sira ne’ebé ema barak hela no muda ba. Atensaun espesiál tenke fó 
ba área sira hanesan Maquili no Biqueli, maibé suku hotu-hotu tenke hetan benefísiu husi 
investimentu no servisu atendimentu sira. Aprosimasaun ida ne'e sei tulun atu evita  presáun, 
partikularmente iha área tasi-ibun no suporta kresimentu ida ne'ebé ekilibradu no sustentavel 
ba illa tomak iha tempu naruk. 

3.1.2 Análiza Projesaun no Kresimentu Populasaun Ataúro (2022–2035) 

Illa Ataúro projeta atu iha kresimentu populasaun ne'ebé estável entre tinan 2022 no 2035, maski 
taxa kresimentu gradualmente redus iha 2035 hanesan hatudu iha tabela 5.  

Iha 2023, populasaun Ataúro hamutuk 10,585, aumenta ba 10,714, iha 2024 ne'ebé reflete taxa 
kresimentu anuál 1,21%. Kresimentu ho ritmu moderadu ida ne'e kontinua to'o 2025, atinji 
númeru populasaun 10,840. Maibé, projesaun hahú husi 2026 ba oin indika katak populasaun 
aumenta ba 10,964 ho taxa kresimentu ne'ebé redús 1.14%. 

Iha 2026, populasaun projeta atu atinji 10,964 (taxa kresimentu 1,14%), tuir fali ho  11,093 iha 
2027 (kresimentu 1,17%). Kresimentu sei kontinua maibé ho ritmu ne'ebé neineik, atinji 11.222 
iha 2028 no 11.348 iha 2029, ho taxa kresimentu 1.16% no 1.12%.  

Tama 
iha 

dékada tuir mai,  populasaun illa Ataúro sei aumenta ba 11,473 iha 2030 (kresimentu 1,10%) no 
11,597 iha 2031 (kresimentu 1,07%).  Iha 2032  populasaun sei atinji 11,719, maibé taxa 
kresimentu diminui (1.05%). Nune’e  mós  pupulasaun sei atinji 11.839 iha 2033 no 11.958 iha 
2034, ho redusaun taxa kresimentu husi 1.02% ba 1.00%. To’o 2035, populasaun Ataúro nian 

Figura 15. Projesaun Populasaun no Taxa Kresimentu ba Illa Ataúro (2022–2035) 

antisipa atu ultrapasa 12.000, to’o maizumenus 12.074, maski taxa kresimentu redus ba 0,97%.
  

3.1.3 Análiza Tendénsia 

Projesaun demográfika  ba Illa Ataúro ilustra kresimentu husi períodu projesaun 2023–2026 
karakteriza ho espansaun moderadu, enkuantu husi 2027–2035 hatudu diminuasaun ka 
redusaun. Tendénsia ida-ne'e aliña ho tranzisaun demografia ne'ebé baibain observa iha 
sosiedade sira ne'ebé dezenvolve hela, no hadi’a hela setór sira hanesan  saúde, edukasaun, no 
servisu planeamentu familiár (INETL, 2024).  

Análiza kona-ba pirámide populasaun superimpoin ba Illa Ataúro iha 2022 no 2035 (Figura. 13) 
subliña mudansa demografia signifikativu iha futuru. Iha 2022 (kor mean), pirámide populasaun 
hatudu demografia juvenil ne'ebé domina husi labarik no adolesente sira. Estrutura ida-ne'e 

Figura 16. Pirámide Populasaun Superimpoin Ataúro, 2022 no 2035. Fonte: INETL (2024) 
Relatóriu Temátiku – Projesaun Populasaun. 

 

 

Mane Feto 

reflete taxa fertilidade aas no subliña nesesidade ba servisu sira ne'ebé fóka ba foinsa'e sira iha 
edukasaun, saúde, no preparasaun ba empregu. 

To'o 2035 (kor azúl), pirámide hatudu grupu populasaun  ho idade-média aumenta. Hatudu katak 
taxa fertilidade menus, no padraun-saúde ne'ebé sai di'ak liu.  

Dinámika ida ne’e iha implikasaun boot ba prestasaun servisu iha illa. Tranzisaun ida ba estrutura 
populasaun ida ne'ebé ho idade tuan (idozu),  sei aumenta ezijénsia ba servisu  saúde nian. Iha 
tempu hanesan, sistema edukasaun no polítika ba traballu presiza halo ajustamentu, hodi 
mantein produtividade no hatán ba nesesidade sosiál sira. 

Kresimentu populasaun nian ne'ebé moderadu, nafatin sei fó impaktu ba setór importante 
hanesan; 

• Infraestrutura no Servisu Báziku sira: Kresimentu populasaun sei aumenta nesesidade 
asesu ba bee-moos, saneamentu, eletrisidade, no rede transporte. La ho investimentu 
estratéjiku, lakuna sira ne'ebé eziste bele sai boot liután, liuliu iha área  kosteira sira besik 
tasi-ibun. 

• Sistema Edukasaun: Populasaun domina husi fóin-sae sira, sei aumenta ezijénsia aas ba 
edukasaun, partikularmente iha nivel sekundáriu no tékniku. Investimentu sira iha 
infraestrutura eskolár, formasaun profesór sira, no edukasaun profisionál sei sai esensiál 
atu akomoda ezijénsia hirak ne'e. 

• Urbanizasaun no Presaun Abitasaun: Konsentrasaun kresimentu iha suku sira hanesan 
Beloi no Vila Maumeta bele hamósu okupasaun ilegalmente ba rai , konflitu uza rai, no 
degradasaun ambientál. Planeamentu urbanu ne'ebé di’ak  no enkuadramentu 
dezenvolvimentu sustentavel sei nesesáriu atu mitiga espansaun ne'ebé la organizadu. 

• Kapasidade atu kria  empregu no nesesidade ba Kampu Traballu: Populasaun ho idade 
produtivu, ka idade taballu  bele sai hanesan ativu (aset) ekonómika se karik hetan 
formasaun no kapasitasaun hodi dezenvolve sira nia abilidade no kapasidade kria 
empregu, liuliu iha setór xave sira hanesan ekoturizmu, peska sustentavel, agrikultura, no 
indústria sira ho eskala ki'ik. Espansaun ekonómika bele kria  mós  dezempregu 
partikularmente entre foin-sa’e sira, no bele aumenta migrasaun interna ba fatin sira 
hanesan Dili ka munisípiu seluk, inklui  mós  migrasaun internasionál, ne’ebé bele fó 
dezafiu ba estabilidade ekonomia lokál iha illa. 

• Presaun ba Rekursu Agríkola: Ho rekursu rai ne'ebé limitadu, presaun populasaun 
adisionál bele aselera degradasaun rai, desflorestasaun, no estraga rekursu natural sira 
seluk tan. 

• Setór Saúde: Iha setór saúde, sei iha ejizensia atu aumenta infraestrutura saúde, pesoál 
médiku, no hadi'a servisu saúde inan no labarik nian. Kresimentu populasaun  mós  sei 
bele hasa'e risku  ba moras hada'et sira, no malnutrisaun.  

• Mudansa Demográfika: Maski Ataúro agora daudaun iha perfil demográfiku ne’ebé 
domina husi foin-sa’e, diminuisaun graduál iha taxa fertilidade sujere mudansa iha futuru,  
populasaun sei domina husi grupu ferik no katuas.  Ida ne’e presiza planeamentu hodi 
responde ba nesesidade sira hanesan servisu saúde ba idozu sira, jestaun moras krónika, 
no sistema protesaun sosiál. 

3.1.4 Populasaun Vulnerável iha Ataúro 

Tuir Sensu Populasaun no Uma-kain  iha tinan 2022, Ataúro ho populasaun hamutuk 10,295 
(mane 50,4%, feto 49,5%), aprezenta nivel vulnerabilidade ne’ebé kompleksu, bazeia husi nia 
izolamentu jeográfiku, infraestrutura frajil, no asesu limitadu ba servisu sosiál. Tuir Relatóriu 
Temátiku kona-ba ema ho Defisiénsia husi INETL (2024), grupu sira tuir mai ne'e maka 
partikularmente vulnerável: 

• Labarik sira (tinan 0–17) ho 40% husi totál populasaun, marka hanesan grupu vulnerável 
boot liu iha Ataúro. Proporsaun ne’ebé aas ne’e reflete taxa fertilidade ne’ebé aas, buat 
ida komún iha área rurál no izoladu sira iha Timor-Leste. Maibé, labarik sira iha Ataúro 
hasoru dezafiu sira ne'ebé persistente hanesan nivel malnutrisaun  ne'ebé aas, 
edukasaun infánsia ne'ebé la adekuadu, no asesu ba saúde ne'ebé limitadu. Tuir dadus 
nasionál, malnutrisaun afeta labarik husi tinan lima mai kraik, ho 47.1% isin nia-aas la 
normal ou badak (stunting), no  8.6% isin krekas (wasting) inklui iha Ataúro (UNICEF, 
2022). 

• Rezidente idozu sira (tinan 60 ba leten) ho 10% husi populasaun Ataúro nian. Ferik-katuas 
sira ne'e dala barak depende ba apoiu husi família, tanba laiha fasilidade iha munisípiu. 
Asesu ba saúde mós limitadu tanba barreira jeográfika no infraestrutura, no barak sofre 
husi kondisaun moras krónika ne'ebé la hetan tratamentu. 

• Ema ho defisiénsia sira, tuir estimativa hamutuk 2.1% husi totál populasaun. Defisiénsia 
sira, liuliu  sira ne'ebé iha ligasaun ho idade ne'ebé tuan ona (ezemplu, defisiénsia vizuál 
ka mobilidade), ladún relata no  laiha dadus tanba estigma no falta diagnóstiku. Hirak ne'e 
hasoru bareira no dezafiu atu asesu ba edukasaun, empregu, no saúde, no dala barak 
lahetan fasilidade ka asisténsia nesesáriu. 

• Ema sira ho moras krónika, ne'ebé kalkula iha 5% husi populasaun, kuaze la hetan 
atendimentu saúde. Kondisaun krónika sira hanesan hipertensaun no diabetes dalabarak 
la hetan tratamentu tanba laiha ekipamentu ka fasilidade diagnóstiku no pesoál médiku 

regulár iha postu saúde sira Ataúro nian. Hirak ne’e fó impaktu boot ba kualidade moris 
no produtividade, liuliu ba idozu sira no ema sira ne'ebé ekonómikamente vulnerável. 

• Ema sira ho rendimentu ki’ik no mukit ba ai-han, reprezenta  30% husi populasaun Ataúro 
nian. Rezidente barak maka halo agrikultura subsisténsia, peska ka servisu infórmál, laiha 
seguransa servisu no estabilidade rendimentu. Aumenta tan ho asesu ba bee-mos  
ne'ebé susar, ema ho rendimentu ki’ik no mukit ba ai-han  mós  vulnerabel ba 
malnutrisaun no moras. 

• Feto sira, besik metade populasaun (49.5%) iha Ataúro. Dezigualdade jéneru estruturál 
persiste, liuliu  asesu ba propriedade rai, servisu finanseiru, no partisipasaun atu fóti 
desizaun. Uma-kain  sira ne'ebé xefia husi feto no laiha rendimentu ruma ka apoiu husi  
programa subsidiu husi governu, dala barak vulnerável  no ladún hetan konsiderasaun. 
 

Tabela 6: Populasaun vulnerável iha munisipiu Ataúro (2022) 
 

Grupu Vulnerável 
Kalkulasaun 

%   
Tipu Vulnerabilidade 

 

Labarik (tinan 0-17) 43 

 
Malnutrisaun aas; asesu limitadu ba 
saúde no edukasaun 
 
 

Idozu (tinan 60+) 10 

 
Dependente ba apoiu infó rmál família 
nian; asesu limitadu ba saúde 
 
 

Ema ho defisiénsia 2.1 

 
Hasoru bareira no dezafiu atu asesu ba 
edukasaun, empregu, no saúde, no dala 
barak lahetan fasilidade ka asisténsia 
nesesáriu 
 
 

Ema ho moras krónika 5 

 
Falta tratamentu saúde 
 
 

Ema ho rendimentu ki’ik no mukit ba ai-han  30 

 
Laiha servisu; mukit ba ai-han; Vulnerável 
ba moras no malnutrisaun 
 
 

Feto no uma-kain sira ne’ebé feto mak xefia 49.5  

Dezigualdade estruturál atu asesu ba 
rekursu. no fó ti desizaun 
 
 

Fontes: UNICEF (2022), INETL (2024) 

 

 

 

3.2 Edukasaun no Empregu iha Illa Ataúro 

3.2.1 Edukasaun 

Edukasaun iha Illa Ataúro enfrenta nafatin dezafiu barak ne’ebé difikulta progresu no prosesu 
aprendijazen. Bazeia ba Sensu Populasaun no Uma-kain 2022, 18% husi adultu sira ho idade 25 
ba leten seidauk hetan edukasaun  fórmal. Iha 42% populasaun mak remata de’it nivel eskola 
primária, 30% remata eskola sekundária, no 10% de’it  mak atinji nivel ensinu superiór ka 
kompleta universidade. 

Figura 17. Nível Edukasaun iha Ataúro (Fonte: INETL, 2024, Relatóriu temátiku kona-ba 
edukasaun) 

Númeru sira ne’e hatudu katak ema uitoan de’it mak kontinua edukasaun, depois remata eskola 
primária. Situasaun ida-ne'e limita dezenvolvimentu rekursu umanu ne’ebé kualifikadu no kria 
oportunidade di’ak   hodi hetan servisu. Persentajem ki'ik husi ema sira ho edukasaun nivel 
universitáriu sujere katak maioria populasaun la fasil atu asesu ba edukasaun tersiáriu. Razaun 
sira inklui situasaun jeográfiku, falta kapasidade finanseiru, laiha universidade ka sentru  
formasaun sira ne'ebé hari’i  iha illa nia laran. 

Falta asesu ba nivel edukasaun ne’ebé di’ak , afeta dezenvolvimentu iha setór modernu sira 
hanesan enerjia renovável, teknolojia dijitál, turizmu, no servisu saúde. Nivel edukasaun  formál 
ne’ebé ki’ik mos difikulta ema atu komprende prosesu  governasaun, hola parte iha atividade 
públiku, no  foti desizaun sira. Ida ne'e dala barak hamenus involvimentu no partisipasaun 
komunidade iha lideransa no prosesu dezenvolvimentu.  

Enkuantu númeru labarik-mane no labarik-feto sira tama iha eskola primária ho taxa ne'ebé 
hanesan, dala barak rezultadu ikus hatudu katak labarik-feto sira iha posibilidade boot liu atu 

husik ka para eskola sedu. Razaun tanba sira  tenke ajuda ka suporta familia halo knaar uma 
laran nian. Kondisaun ida ne’e kria lakuna entre feto ho mane nia abilidade lee no hakerek, 
oportunidade empregu, no liuliu  iha dezenvolvimentu pesoál. 

Situasaun alfabetizasaun iha illa Ataúro, hatudu diferensa jéneru ne'ebé klaru. Besik 73.2% husi 
mane  bele lee no hakerek, enkuantu 26.8% mane mak sei analfabetu. Ba feto sira, 65.2% maka 
hatene lee no hakerek, no 34.8% mak sei analfabetu. Disparidade ida ne’e hatudu feto sira iha 
asesu edukasaun ne’ebé menus kompara ho mane.   

Figura 18.  Taxa Alfabetizasaun ho Grupu Idade no Jéneru iha Ataúro (Fonte: INETL, 2024) 

Entre  foin-sa'e sira (tinan 10 to'o 19), feto ho mane bele lee no hakerek liu 80%,  hatudu katak 
asesu edukasaun iha jerasaun  foun sira iha progresu di’ak. Entre adultu sira ho idade 20 to'o 49, 
maioria mane no feto bele lee no hakerek. Mane sira normalmente iha taxa alfabetizasaun aas 
liu duké feto, no lakuna ida-ne'e aumenta boot iha grupu idade sira ne'ebé katuas liu. 
Porezemplu, iha grupu idade 45-49, besik metade husi feto la hatene lee ka hakerek, enkuantu 
mane,  ema ida husi na'in haat maka analfabetu. Ida-ne’e hatudu katak iha pasadu, feto sira iha 
oportunidade uitoan liu atu bá eskola kompara ho mane. 

Tabela 7: Taxa Alfabetizasaun ho Grupu Idade no Jéneru iha Ataúro (2022) 

Tinan Mane Feto 

Totál Alfabetu Analfabetu Totál  Alfabetu Analfabetu 

 4,605 3,373 1,232 4,558 2,972 1,586  
5-9 554 310 244 558 330 228 

10-14 614 501 113 522 420 102 

15-19 600 535 65 549 488 61 

20-24 413 351 62 410 357 53 

25-29 361 305 56 435 386 49 

30-34 347 288 59 343 273 70 

35-39 338 272 66 344 263 81 

40-44 282 217 65 270 176 94 

45-49 252 194 58 219 114 105 

50-54 226 157 69 218 79 139 

55-59 153 99 54 180 45 135 

60-64 181 89 92 153 20 133 

65-69 97 19 78 100 13 87 

70-74 89 25 64 88 6 82 

75-79 52 7 45 64 - 62 

80-84 32 - 29 60 - 60 

85+ 14 - 13 45 - 45  

 Fonte: INETL (2024), Relatóriu Temátiku kona-ba Edukasaun. 

Iha grupu idade 55-59, feto 25% de'it maka bele lee no hakerek. Iha grupu idade 60-64, 50% husi 
mane  hatene lee no hakerek, enkuantu persentajen feto hatene lee no hakerek menus husi 25%. 
Foin-sa’e sira ho tinan 30 mai kraik iha taxa alfabetizasaun ne'ebé di'ak liu, ne'ebé signifika katak 
progresu edukasaun di’ak  ona durante ne’e. Maibé, lakuna entre mane no feto sei boot nafatin, 
liuliu ba feto sira ne'ebé idade boot liu,  lakon ka la tuir eskola ka  formasaun iha pasadu. 

Rezultadu hirak-ne'e hatudu nesesidade ba programa edukasaun inklui mane no feto sira, liuliu  
ema ho idade boot sira. Programa analfabetizasaun ba nivel komunidade bele ajuda taka lakuna 
hirak ne’e iha futuru. 

Sistema edukasaun  formal iha Illa Ataúro inklui pre-eskolár, ensinu báziku (primária no pre-
sekundária), sekundária, no eskola tékniku-vokasionál. Maibé, la iha universidade ka 
instituisaun ensinu superiór ruma. 

Nivel pré-eskolár, iha eskola hamutuk 13 (3 públiku no 10 privadu), ne'ebé emprega profesór 
na'in 24 no hanorin estudante na'in 540. Estudante barak liu tuir pre-eskola privadu. 

Edukasaun báziku (klase 1-9) hanesan nivel eskola nian ne'ebé disponivel liu. Iha 27 eskola 
públiku, ho profesór 134 ne'ebé serve estudante 2,350 resin. Eskola hirak ne’e lokáliza iha suku 
lima Beloi, Biqueli, Macadade, Maquili, no Vila Maumeta. Eskola públiku importante tebes tanba 
família barak la iha kbiit atu selu eskola privadu. 

Tabela 8: Númeru Eskola, Profesór no Estudante iha Ataúro 

Nu 
Sistema 
Edukasaun 

 Fasilidade 
Eskola 

Totál 
Númeru Profesór 

Totál Númeru 
Estudante 

Totál 

Públiku Privadu Públiku Privadu Públiku Privadu 

1 
Ensino Pre-
Escolar  

3 10 13 4 20 24 200 340 540 

2 
Ensino 
Básico (EB) –  27 - 27 134 - 134 2350 - 2350 

3 
Ensino 
Sekundário  

1 1 2 14 16 30 513 123 636 

4 Tékniku -
Vokasionál  

1 - 1 9 - 9 54 - 54 

5 
Ensinu 
Superiór 

- - - - - - - -  

6 Uma 
profesór 

9 - 9 - - - - -  

7 
Kafetaria 
Eskolár 

3 - 3 - - - - -  

 Fonte: Autoridade Administrativa Ataúro (2025) 

Ba nivel ensinu sekundáriu, iha de'it eskola rua lokáliza iha Vila Maumeta no Beloi, ida públiku 
no ida privadu. Totál númeru profesór na'in 30 no estudante na'in 636. Estudante sira husi fatin 
remota hanesan Macadade no Maquili enfrenta difikuldade, estrada aat no laiha transporte, sira 
tenke la’o-ain atu atende aula iha Vila Maumeta no Beloi. Dezafiu  ida-ne'e dala barak sai kauza 
prinsipal ba estudante sira la kontinua eskola, partikularmente  labarik-feto sira, no sira ne'ebé 
mai husi família  ho rendimentu ki'ik. 

Ataúro iha eskola tékniku-vokasionál ida, ne’ebé atende estudante na’in 54 no iha profesór na’in 
9. Maski ki'ik, eskola ida-ne'e ajuda forma jóven sira ba servisu iha agrikultura no peska, setór 
xave ba ekonomia lokál.  

Kona-ba infraestrutura edukasaun seluk, Ataúro iha uma profesór 9 no kafetaria 3. Maibé, 
infraestrutura hirak ne’e barak mak iha kondisaun la adekuadu. Iha área rurál, eskola balu 
konstrui husi ai-bambu ka au, ho sala laran husi rai-tanan, nakfilak ba tahu bainhira tempu udan 
boot (INETL, 2024). Eskola barak laiha fasilidade ba bee-moos, sintina, no fatin atu fase liman 
ne'ebé mak importante tebes ba saúde estudante nian. 

Problema seluk mak laiha universidade ida iha illa Ataúro. Estudante sira ne’ebé remata eskola 
sekundária tenke muda ba Dili ka fatin seluk hodi kontinua sira nia estudu. Barreira distánsia no 
kondisaun ekonomia, halo família barak la bele sustenta sira nia oan ba eskola to iha nivel 
universitáriu. Ralatoriu sensu 2022 hatudu katak  foin-sa’e sira 10% de’it  husi Ataúro mak ba 
kontinua edukasaun iha nivel ensinu superiór. 

Sistema edukasaun iha Ataúro iha oportunidade no mós dezafiu. Edukasaun báziku disponivel 
iha área hotu-hotu, maibé asesu ba nivel sekundáriu, tékniku, no universitáriu sei limitadu. 
Fasilidade eskola ne'ebé la adekuadu, menus profesór, no laiha universidade lokál sai dezafiu, 
liuliu ba  foin-sa'e sira atu kontinua sira nia estudu ba nivel ne’ebé aas liu. Atu hadi'a problema 
sira ne’e, presiza investimentu iha infraestrutura edukasaun,  formasaun ba profesór sira, alarga 
programa edukasaun, no halo kooperasaun ho instituisaun ensinu atu lori ensinu superiór ba iha 
illa Ataúro. 

3.2.2 Empregu 

Relatóriu Temátiku kona ba forsa traballu husi INETL (2024) indika katak empregu iha Ataúro 
domina ho servisu abilidade-baixa no setór informál. Liu metade husi populasaun ho idade 
servisu nian, besik 55%, envolve iha agrikultura no peska. Produsaun husi setór rua ne'e 
importante tebes ba seguransa ai-han no identidade kultura lokál. Maibe, maioria produsaun uza 
ba konsumi lokál ka pesoál (la'ós atu fa'an) no depende ba tempu ka klima. Produsaun  ne’ebé 
tun-sae, susar atu hetan rendimentu ekonómika ne’ebé estável ka atu aumenta produsaun iha 
tempu naruk.  

Besik 20% husi populasaun servisu iha instituisaun governu nian hanesan administrasaun 
públiku, saúde, no edukasaun. Iha mos balun servisu iha setór turizmu, hanesan funsionariu ba 
hotel, restorante, transporte maritima no seluk tan. Ekoturizmu, liuliu turizmu bazeia ba 
komunidade, bele  fó  oportunidade atu haburas ekonomia ho maneira sustentavel. Maibé, setór 
ida ne’e sei iha eskala ki'ik tanba depende ba infrastrutura ne’ebé limitadu hanesan estrada aat, 
falta eletrisidade no bee, no  mós falta rekursu umanu, hanesan traballadór sira ne'ebé treinadu 
ba servisu iha  área  turizmu. 

Populasaun 15% seluk servisu iha área informál hanesan fa’an sasán, homan, soru-tais ka halo 
servisu fíziku. Servisu sira ne’e dala barak pasa husi familia ba oan, hodi ajuda sustenta uma-
kain, maibé rendimentu ki’ik, no la sustentavel. Nune’e mos falta  formasaun profisionál, ema 
barak susar atu muda husi  setór informál  tama ba setór ne’ebé  formál liu ka di'ak liu. 

Dezempregu iha Illa Ataúro kalkula besik 10%, 
maibé númeru reál husi ema sira ne'ebé la hetan 
servisu dala ruma bele boot ka aas liu. Ema 
barak, partikularmente foin-sa’e sira, servisu 
temporáriu de'it, estajiu, ka voluntariu ajuda 
familia iha uma-laran ho kondisaun  la iha 
saláriu. Iha parte seluk, dala barak jóven sira 
hetan treinamentu,  formasaun no iha nia 
abilidade profisionál ba  área  spesifiku, maibe 
servisu ne’ebé disponivel la tuir  sira nia 
abilidade, kapasidade no saida mak sira aprende 
ona. Ida-ne’e hatudu katak iha dezekilíbriu ka 
laiha balansu entre abilidade no oportunidade 

servisu iha illa. 

Ligasaun entre edukasaun no empregu iha Ataúro hatudu siklu ida ne’ebé kauza progresu 
dezenvolvimentu iha illa ne’e la’o neneik. Nivel edukasaun  formál ne'ebé ki'ik ho abilidade 
pesoál limitadu, bele limita asesu ba servisu ne’ebé kualifikadu. Aumenta tan ho ladún iha 
opsaun servisu barak, dala barak desmotiva ema atu kontinua sira nia edukasaun ka  formasaun. 
Siklu ida-ne’e afeta liu feto no  foin-sa’e sira, tanba sira hasoru dezafiu adisional hanesan norma 
sosiál, problema ekonomia, no oportunidade hetan servisu no edukasaun ne’ebé limitadu. 

Atu hakotu siklu ida-ne’e, presiza investimentu ne’ebé planeadu no  foka ba área esensiais. Iha 
nesesidade atu dezenvovle stratejia ne’ebé  foka ba hadi’a asesu ba edukasaun sekundária no 
vokasionál, hari’i  fasilidade edukasaun, fonesimentu  formasaun no distribuisaun profesór ba 

Figura 19.  Distribuisaun Setór Empregu iha Ataúro (Fonte: 
INETL, 2024) 

área remota sira, no kria programa  formasaun ne’ebé tuir nesesidade ekonomia lokál, hanesan 
peska, agrikultura, turizmu, ospitalidade, no enerjia renovável, no seluk tan. 

Importante mós ajuda agrikultór ki'ik sira no traballadór artezanatu lokál sira, suporta no haburas 
sira nia negósiu. Sistema apoiu ekonómika hanesan asesu ba empréstimu, mentoria ba negósiu, 
bele  fó  motivasaun no oportunidadade ba feto sira no  foin-sa’e sira atu partisipa ativu no 
kontribui ba dezenvolvimentu Ataúro nian 

3.3 Setór Saúde 

Hanesan  setór  sira seluk, Illa Ataúro mos enfrenta dezafiu barak iha  setór  saúde tanba 
izolamentu jeográfiku, infraestrutura baziku ne’ebé limitadu, no falta rekursu umanu no 
ekipamentu. Maski iha ona Planu Estratéjiku Setór Saúde Nasionál 2011–2030 ne’ebé hakarak 
atu  fornese no garante saúde ba ema hotu, Ataúro nafatin kontinua halo esforsu hodi hadia 
rekursu no atendimentu, atu atinji objetivu sira hakerek iha planu estratéjiku nasionál saúde 
nian. 

Fasilidade saúde prinsipál iha illa  Ataúro mak Sentru Saúde Komunitária (SSK) iha Vila Maumeta. 
Uniku fasilidade ne'ebé ekipadu ho di'ak,  no sai hanesan sentru saúde referal  ba komunidade 
tomak. Sentru ne'e iha infraestrutura báziku hanesan eletrisidade, komputadór, liña telefone, no 
komunikasaun rádiu. Iha mós ambulánsia rua no kama 20, inklui kama  maternidade 4. Postu 
saúde hamutuk 6; 2 iha suku Beloi, 1 iha suku Biqueli, 2 iha suku Macadade, no 1 iha suku 
Maquili. Númeru totál funsionáriu saúde iha Ataúro tomak hamutuk 88, inklui médiku jeral 
nasionál 8 no médiku internasionál 2. 

Tabela 9: Funsionáriu Médiku iha Ataúro 

Tipu Pesoál Médiku Totál 
Pesoál 
Saude 

Tipu kontratu 

Permanente Kontratadu Voluntariadu 

Médiku Espesialista 
Nasionál 

- - - - 

Médiku Espesialista 
Internasionál - - - - 

Médiku Jerál Nasionál 8 6 2 - 
Médiku Jerál 
Internasionál 2 - 2 - 

Dentista 1 - - 1 
Veterinariu - - - - 
Parteira 14 6 6 2 
Enfermeiru/a 27 7 18 2 
Farmaseútiku/a 4 1 2 1 
Laboratorista 4 2 - 2 

Nutrisionista 2 - 1 1 
Saúde públiku 11 1 8 - 
Sira seluk 15 7 8 - 
Totál 88 30 47 11 
 Fonte: Autoridade Administrativu Ataúro (2025). 

 

Iha suku Beloi, postu saúde iha aldeia  Usubemassu ho fasilidade inklui eletrisidade no 
ekipamentu komunikasaun rádiu. Funsionáriu kompostu husi médiku, enfermeiru no parteira. 
Distansia husi SSK Vila Maumeta besik, fasil atu refere pasiente no koordena atendimentu 
emerjensia ho lais.  Iha aldeia Adara iha mos postu saude oferese atendimentu no tratamentu 
saúde baziku. Iha eletrisidade, kama jerál ida, no kama maternidade ida. Ekipa saúde inklui 
enfermeiru, parteira, no traballadór saúde públiku. Distansia husi SSK besik oras tolu la'o ain, 
halo asesu ba emerjénsia difisil, liuliu durante tempu udan. 

Iha suku Biqueli, postu saúde iha Pala ho infraestrutura ne’ebé limitadu maibé funsiona. Iha 
eletrisidade no liña telefone, kama jerál no kama maternidade.  Pesoál Saúde inklui enfermeiru, 
parteira, no traballadór Saúde públiku. Distánsia ba SSK iha Vila Maumeta la'o ain iha oras ida 
nia laran, fasil no lais  ba SSK, liuliu bainhira iha kazu emerjensia ruma. 

Iha  suku Macadade, inklui postu saúde ida iha aldeia Anartuto no ida iha Berau, ho infrastrutura 
baziku, maibé falta ekipamentus médiku. Pesoál Saúde inklui enfermeiru, parteira no traballadór 
Saúde públiku.  Laiha ekipamentu komunikasaun hanesan liña telefone fixu no rádiu.  Postu 
saúde rua ne’e dook tebes husi SSK Vila Maumeta, no difisil halo  koordenasaun no atendimentu 
ba kazu emerjensia sira. 

Iha suku Maquili, postu saúde iha aldeia Maquili konsidera hanesan postu ida ne'ebé asesivel 
liu, ho fasilidade infraestrutura ne’ebé relativamente di’ak kompara ho fatin seluk. Iha 
eletrisidade, ekipamentu ba komunikasaun hanesan liña telefone fixu, no rádiu. Fasilidade inklui 
kama jerál  no kama maternidade, no funsionáriu sira kompostu husi médiku ida, enfermeiru ida, 
parteira ida, no traballadór Saúde públiku ida. Distansia husi SSK Vila-Maumeta oras ida, no fasil 
atu refere pasiente no koordena atendimentu ho SSK, bainhira iha kazu emerjensia ruma. 

Maski melloramentu infraestrutura sai prioridade iha estratéjia nasionál saúde, dezafiu barak 
mak sei iha, no problema barak mak ladauk iha solusaun. Maioria postu saúde depende nafatin 
ba painél solár ka jeradór, ne'ebé limita atendimentu ba pasiente iha tempu kalan. Kondisaun 
ne’e mos afeta postu saude la bele utiliza ho di’ak  ekipamentus saude no sasan eletroniku 
hanesan jeleira ne'ebé uza eletrisidade, hodi mantein temperatura ai-moruk. Iha área barak, 
ligasaun telefone no rádiu limitadu. Kondisaun hanesan ne’e difikulta servisu no atendimentu 
saúde, liuliu durante kazu emerjénsia. Asesu ba atendimentu saúde mós afetadu husi kondisaun 



 
 
 
 

40 
 

infrastutura konetividade ne'ebé limitadu. Durante tempu udan, erozaun estraga no hakotu 
estrada, nune’e mos  viajen ho ró perigu tanba udan no anin boot. Situasaun hanesan ne’e, 
difikulta komunidade  atu halo tratamentu saúde, sira tenke la'o oras barak atu to'o iha sentru 
saúde ne'ebé besik liu. 

Saúde inan no oan sai kestaun sériu iha Ataúro. Maski postu saúde balu iha kama maternidade, 
maibé feto barak iha aldeia remota partu ka hahoris nafatin iha uma no la hetan  asistensia  husi 
pesoál médiku. Partu iha uma sai komún tanba distánsia viajen ne'ebé dook ba postu saude, 
laiha transporte, no menus pesoál médiku iha postu saúde sira (INETL, 2024). 

Peskiza foin lalais hatudu katak liu 25.8% adultu sira iha área rurál Ataúro  sofre moras fuan 
hipertensaun (Mali et al., 2025). Problema saúde ida ne’e, iha ligasaun ho dieta  ne'ebé la 
saudavel, menus edukasaun saúde nian, laiha monitorizasaun regulár ba moras, no la halo 
tratamentu ba saude. 

Figura 20. Mapa Postu Saúde no Sentru Saúde Komunitária iha Ataúro 

Komunidade  peskador Ataúro iha mos risku ba moras asosiadu ho atividade luku-tasi. Peskiza 
husi  Alonso-Población et al. (2016) dokumenta  moras ne'ebé hetan husi mergulladór lokál sira, 
sofre husi kanek muskuloeskeletál no moras dekompresaun.  

Governu mos iha ona programa Servisu Integradu de Saúde Komunitária (SISKa), implementa 
dezde 2008. Inisiativa ida ne'e uza klínika móvel hakbesik ba komunidade sira ne'ebé izoladu. 
Klínika SISKa  oferese vasinasaun, tratamentu, kontrolu labarik, inan isin-rua sira, edukasaun 
saúde, no monitorizasaun moras. Programa ne'e importante atu  fornese atendimentu saúde 
báziku, maibé ninia impaktu limitadu tanba vizita sira ne'ebé la regulár, menus pesoál médiku, 
no área izoladu balun ho  terrenu ne'ebé difisil atu programa SISka bele toó ba  (Ministériu Saúde, 
2011). 

Esforsu atu hadi’a sistema saúde iha Ataúro tenke guia husi aprosimasaun multi-dimensionál. 
Iha tempu badak, hadi'a infraestrutura báziku sira, hanesan eletrisidade,  fornesimentu bee, no 
mos aumenta pesoál no ekipamentu médiku. Postu saúde sira presiza sistema komunikasaun 
no opsaun transporte atu fasilita transferensia ema moras no responde ba kazu emerjénsia sira. 

Ba longu prazu,  importante atu atrai no mantein funsionariu ka pesoál saúde sira liu husi 
insentivu finanseiru no oportunidade karreira. Presiza hala’o atividade kontrolu no 
monitorizasaun regulár no hala’o edukasaun públiku, no kampaña saúde. Bainhira asesu ba 
sistema dijitalizasaun no internet fasil ona, sei mellora liu tan sevisu saúde, hanesan sistema 
konsulta remota no responde ba situasaun emerjénsia ne’ebé fasil, lalais no di’ak  liu. 

3.4 Bee, Saneamentu no  Ijiene 

Komunidade Ataúro kontinua enfrenta dezafiu boot atu asesu ba bee-moos. Kondisaun 
jeográfiku no klimatika, ne’ebé karakteriza ho la iha mota permanente, be-matan limitadu, 
difikulta tebes disponibilidade ba be-moos. Posu sira iha tasi-ibun, antes hanesan rekursu bee 
krusiál ba komunidade, dala barak  labele utiliza, tanba hetan intruzaun husi tasi ben, liuliu 
durante tempu bailoron. Sistema kolleita udan-been hala’o ona, maibé  iha de’it  eskala uma-
kain, no kapasidade armazenamentu la  sufisiente atu atu responde ba ezijénsia no nesesidade 
husi rezidente no turista sira. 

Infraestrutura  fornesimentu bee-moos seidauk dezenvolve ho di’ak. Dadaun ne’e iha sistema 
prinsipál rua maka eziste no funsiona iha Ataúro. Sistema iha parte orientál, utiliza bee-matan 
Berau, estabelese iha 2004 liu husi parseria  ho Águas de Portugal. Sistema ida ne'e uza 
gravitasaun hodi  fornese bee-moos ba suku sira hanesan Vila Maumeta, Beloi, no Biqueli. Maibé, 
infraestrutura, liuliu kanalizasaun kanu bee, barak mak kuak no kotu,  presiza hadi’a no troka 
(Dalan, 2012).  Iha parte osidentál Ataúro, utuliza bee-matan Maquer, uza sistema gravitasaun 
fornese bee-moos  ba komunidade iha fatin sira hanesan Maquer, Atecru, Adara, no Arlo. Iha fatin 

sira hanesan, Iliana, Douro no Fatu’u, komunidade depende de'it ba udan-been, ne'ebé sira 
halibur no enxe ba tanke simentu sira rasik konstrui. Bainhira tempu bailoron naruk no udan ben 
iha tanke hotu, komunidade sira tenke sosa bee-moos husi aldeia seluk hanesan Adara no Beloi. 

Alénde sistema bee prinsipál rua iha leten, aldeia balu utiliza bee-moos husi bee-matan ki’ik sira, 
hanesan bee-matan Era’ir, Erina, Erani, Abaktia, Bitau, Abaktedi no Bitau iha Makadade, bee-
matan Tulai E-bua iha Maquili, bee-matan Eclae, Oesiripauk, Ekmotai no Erhutak iha Vila 
Maumeta no bee-matan Erina no Lubadoe iha Beloi. Bee-matan sira ne’e depende ba tempu no 
dala barak maran durante bailoron.  

Sistema iha bee-matan hirak ne’e laiha manutensaun regulár no laiha sistema tratamementu ba 
bee-moos. Komunidade tenke nono bee molok hemu hodi prevene moras  ne'ebé hadaet liu husi 
bee. 

Nesesidade ba bee, la’ós de’it afeta uma-kain, maibé  mos hamenus produtividade agrikultura, 
kauza labarik estudante sira la tuir eskola tanba tenke suporta familia ba kuru bee, no hamenus 
atividade ekonómika.  

Figura 21.  Bee-matan no Sistema Fornesimentu Bee iha Illa Ataúro (Fontes: Dalan) 

Saneamentu mós sai kestaun boot ida 
iha illa ne'e. Uma-kain balun ne'ebé liga 
ba kanalizasaun bee-moos, iha 
fasilidade hanesan tanke séptiku no 
sintina báziku. Maibé, maioria 
abitasaun, liuliu iha área remotas, 
seidauk iha asesu ba saneamentu 
adekuadu uza nafatin sintina ka 
prátika defekasaun iha rai-kuak. 

Sintina públiku balun ho tanke 
séptiku  hari’i  ona iha fatin sira 
hanesan Pala no Usubemassu, maibé tanba  fornesimentu bee la regulár, sintina sira ne’e la 

funsiona ba tempu naruk.  

Jestaun lixu sólidu iha Ataúro limitadu tebes, 
no bele hamosu problema boot ba ambiente 
no saúde públiku. Dadaun ne’e transporte foti 
lixu iha ida de’it mak atende Vila Maumeta, 
Beloi, no área sira ne’ebé besik. La iha sistema 
jestaun lixu iha illa tomak atu halibur, trata, ka 
soe lixu. Tanba ne'e, maioria komunidade sira 
sunu  foer iha fatin nakloke, inklui lixu plástiku 
no materiál perigozu sira seluk. Prátika sunu 
lixu, kria ai-suar tóxiku ne'ebé hamosu moras 
Infesaun Vias Respitroria Aguda   no halo 
poluisaun ba ambiente. Sunu lixu, hamosu 
mos risku ba ahi-han rai, no kontaminasaun ba 

rai no bee rai-okos.  

Iha nesesidade urjente ba buka solusaun jestaun lixu  iha Illa Ataúro, inklui solusaun sira ne’ebe  
sustentavel, inkluzivu, no kobre illa tomak. Atu realiza ida-ne'e presiza hari’i   infraestrutura, 
hala’o edukasaun públiku, no hetan apoiu tomak husi instituisaun relevante sira. 

Problema seluk maka komunidade barak konstrui tanke séptiku sira besik liu ba sira nia uma ka 
hela fatin. Ida-ne'e aumenta risku ba poluisaun no moras, no bele kontamina no estraga rekursu 
bee rai-okos. Importante tebes atu dezenvolve estratéjia no ba jestaun lixu, hodi hamenus  risku 
ba kontaminasaun no kestaun saúde nian iha illa laran. 

Figura 23. Transporte lixu iha Ataúro (Foto: FEDA) 

Figura 22. Sunu lixu iha iha Ataúro (Foto FEDA) 

3.5 Infraestrutura Konetividade 

Illa Ataúro ho beleza naturál ne’ebé furak tebes, maibé dook husi rai-boot no izoladu.  Izolamentu 
iha parte ida ajuda proteje illa nia kultura no ambiente, iha parte seluk, kria dezafiu ba 
dezenvolvimentu. Infraestrutura konetividade ne’ebé ladún di’ak hanesan estrada, ponte, portu, 
no viajen aéreu ne’ebé limitadu, difikulta Ataúro atu halo ligasaun entre aldeia no suku no  mós  
ho fatin sira seluk iha Timor-Leste. Aleinde ne’e, asesu ba  telekomunikasaun, dijitalizasaun no 
internet ne'ebé  limitadu,  fó   mós  impaktu no atraza ba progresu ekonómika.  

Infraestrutura no fasilidade ne'ebé dadaun eziste iha Ataúro, hari’i  no konstrui kleur ona, ho 
tempu naruk, no falta manutensaun apropriadu, estrutura sira ne’e barak hetan estragu tanba 
dezastre naturáis, no kuaze laiha investimentu foun. Ho kresimentu númeru populasaun, 
turizmu ne'ebé buras, no atividade negósiu foun sira, infraestrutura no fasilidade tuan la 
sufisiente atu responde ba nesesidade ne’ebé kontinua aumenta. 

Durante tempu anin no udan boot, estrada barak nakfilak ba mota, taka ho rai ka rai-henek; 
transporte maritimu para no labele halo operasaun; ligasaun no liña telefóne no internet  mós 
afetadu. Bainhira estrada  kotu, komunidade tenke halo esforsu boot, lakon tempu no enerjia,  
laʼo dook ho ain, lori sasan neʼebé todan entre aldeia ida ba aldeia seluk. Hirak  ne'ebé vulnerável 
liu mak hetan impaktu maka’as, hanesan estudante sira ne'ebé koko atu la’o to'o iha eskola, 
agrikultór sira ne'ebé lori sira nia produtus ba merkadu, no família sira ne'ebé presiza ajuda 
médiku urjente. 

3.5.1 Konetividade Estrada 

Sistema transporte terrestre iha Ataúro dadaun ne’e depende ba rede estrada eziste, mais au 
menus 114 kilómetru, inklui 91 kilómetru dalan rural no 23 kilómetru dalan urbanu (figura 21),  
maioria kompostu husi dalan ne’ebé la asfaltadu. Ligasaun estrada dadaun nee maioria eziste 
iha parte leste, sul no norte, fasilita  konetividade ba komunidade iha aldeia sira husi suku haat 
inklui Macadade, Beloi, Biqueli, no Vila-Maumeta. Suku Maquili no aldeia sira iha parte oeste 
hanesan Maquer, Atecru, Adara no Fatu’u laiha  estrada, no bele asesu ho ró lokal. 

Estrada  barak aat  no kotu, kauza husi erozaun, partikularmente durante tempu udan. Maski 
esforsu manutensaun nian eziste, maibé  ho limitasaun rekursu, falta pesoál téknika, no 

finansiamentu ne'ebé la sufisiente durante ne’e sai dezafiu atu reabilita no halo manutensaun 
ba estrada hirak ne’e. 

3.5.2 Konetividade Marítima 

Iha tinan hirak ikus ne’e, transporte marítima iha progresu di’ak, hodi  fornese ligasaun esensiál 
entre Ataúro no rai-boot Timor-Leste. Dezde 2025, iha ona atendimentu  no viajen regulár husi ró-
ahi boot no ró ki’ik, inklui: (i) Ró-ahi Susesu, ne'ebé hala'o operasaun dala rua semana ida; (ii) 

Estrada eziste 

Figura 24. Mapa, rede Estrada eziste iha Ataúro (Fonte: FEDA) 

Ró-ahi Nakroma, ne’ebé hala’o operasaun dala hat semana ida; (iii) Dragon Fast Ferry, semana 
ida dala rua; (iv) Compass Speed Boat, disponivel loron-loron ba aluger husi grupu pasajeiru; no 
(v) Ró lokál sira, ne'ebé oferese transportasaun loron-loron,  ho folin baratu no tama to’o iha 
aldeia sira ne’ebé seidauk asesu ba estrada. 

Tabela 10:  Konetividade Marítima entre Dili ho Ataúro 

Transporte Marítima Loron Operasaun Folin/ema/viajen (USD) 

Ró-ahi Susesu Tersa ho  Sábadu $5 

Ró-ahi Nakroma Kinta-Sesta-Sábadu-Domingu $4 

Dragon Fast Ferry Kinta ho Sábadu $ 10 - $12  

Compass Speed Boat Disponível loron-loron ba aluger $70 

 

 

 

 

 

Figura 25. Portu Beloi ho ró pasajeiru (Fotogarafia: Mozen/FEDA) 

Ró lokál Segunda, Tersa, Kuarta, Kinta,  Sesta,  Sábadu $5 

 

Portu Beloi hanesan odamatan marítima prinsipál ba ró pasajeiru no ró karga ki'ik sira. Maski 
estratéjikamente importante, portu nia kapasidade limitadu no iha de’it  fasilidade báziku. 
Aleinde ne'e, operasaun ró-ahi depende ba kondisaun tempu, partikularmente durante tempu 
udan no anin boot, dala barak perturba no halo atraza oráriu ró nian. Dezafiu sira ne’e la'ós de'it 
difikulta mobilidade pasajeiru nian maibé mós atraza  fornesimentu sasan no atendimentu 
lojístiku  ba illa Ataúro .  

Movimentu komunidade entre aldeia sira iha tasi-ibun ne'ebé la iha asesu ba estrada, fasilita liu 
husi ró-ahi lokál sira. Bainhira kondisaun tasi la permite tanba udan no anin boot, komunidade 
sira la’o de’it  maski hakur liu  foho no rai-maran ho distánsia ne'ebé naruk no dook. 

3.5.3 Konetividade Aéreu 

Viajen aéreu  fornese ligasaun adisionál, maski limitadu, entre Ataúro no Dili. Mission Aviation 
Fellowship (MAF) opera dezde tinan 2007, no  
fornese konetividade aéreu entre munisípiu sira 
iha Timor inklui illa Ataúro,  uza aviaun tipu GA8 
Airvan akomoda pasajeiru 7, ho oráriu  kada 
Segunda, Kuarta, no Sesta, ho kustu USD 75 
kada viajen kada ema. Aviaun MAF krusiál ba 
nesesidade viajen urjente sira, hanesan 
evakuasaun médiku no atividade ofisiál ka 
negósiu. Aeroportu Ataúro , lokáliza iha Raikete, 
seidauk dezenvolve ho di’ak,  fasilidade 
limitadu tebes, no bele akomoda de’it  
operasaun aviaun ki’ik. Fasilidade baziku 
hanesan torre kontrolu, estasaun ba enxe 
kombustivel, no sistema navigasaun  la eziste. 
Iha tempu udan, aviaun kansela ka atraza. Tan ne’e  aeroportu limita opsaun transporte aéreu ba 
operasaun ho eskala ki'ik, halo viajen aéreu sai karun no la asesivel ba maioria rezidente. 

3.5.4 Konetividade Telekomunikasaun 

Iha setór  telekomunikasaun, rede telemóvel husi operador sira hanesan Timor Telecom no 
Telemor funsiona iha illa Ataúro. Maibé,  fórsa sinal  fraku ka ladún maka’as, no área kobertura 
seidauk kompletu, liuliu iha suku sira ne’ebé dook. Rede telefóne fixu  eziste de’it  iha área 

Figura 26. Aviaun MAF iha aeroportu Ataúro (Fotografia: Jon Faine / 
The Sunday Morning Herald) 



 
 
 
 

49 
 

limitadu, hanesan iha  Vila Maumeta no suku Usubemassu iha Beloi. Asesu ba internet limitadu 
tebes, nune’e hamenus oportunidade utilizasaun rede internet ba edukasaun, governasaun, 
komérsiu, no asesu ba servisu emerjénsia. 

3.6 Asesu ba Eletrisidade  

Sentru eletrisidade iha Illa Ataúro lokáliza iha Vila Maumeta, ho jerador gazoleu ne’ebé  fornese  
fonte enerjia ba maioria komunidade iha suku Vila Maumeta, komunidade balun iha suku Biqueli 
no suku Macadade. Liña distribuisaun halai tuir korredór tasi-ibun, tuir estrada husi Vila (suku 
Vila Maumeta)  to’o Acrema (suku Biqueli), no husi Usubemassu (suku Beloi) to’o Anartutu no 
Bite (suku Macadade). Fornesimentu enerjia eletrisidade funsiona de’it  durante oras 18 kada 
loron, normalmente husi tuku 6:00 dader to’o tuku 12:00 kalan,  fornesimentu ida ne’ebé limitadu 
maibé esensial ba komunidade sira.  

Komunidade barak mak nafatin iha dependénsia ka uza mina-rai ba iluminasaun. Sensu 
Populasaun no Uma-kain 2022, relata katak mina-rai sai nafatin  fonte iluminasaun primária ba 
uma-kain ida husi uma-kain lima iha illa Ataúro. 

Uma-kain barak mos depende ba sistema solár photovoltaic (PV), ne’ebé  fornese no instala liu 
husi programa governu  parseria ho ajénsia internasionál sira. Sistema solár PV ho eskala ki'ik, 
normalmente  fornese enerjia ne'ebé sufisiente ba iluminasaun no rekarga fali sasan eletroniku  
ki’ik oan, maibé la sufisiente atu responde ba nesesidade enerjia uma-kain ka komunidade nian. 
Sistema ne’e iha mos dezafius hanesan manutensaun no la iha pesas ka partes ne’ebé disponivel 
ka faan iha merkadu, bainhira avaria, presija hadi’a no troka. Aldeia barak mos laiha tékniku 
treinadu, atu halo manutensaun no hadi’a sistema, tanba ne’e dala barak sistema solár PV aat 
no la funsiona ona, komunidade sira soe de’it  hodi aumenta lixu  kímiku ba iha ambiente (UNDP, 
2020). 

Operasaun eletrisidade ne’ebé limitadu,  no mos dala barak mate entre 24 to’o 72 oras tanba 
hein kombustível  ne’ebé tarde husi Dili, halo  servisu atendimentu públiku sira hanesan ospitál, 
postu saúde, igreja, no otel  sira hola rasik no uza sira nia  jeradór rezerva.   

Problema sira ne’e hotu difikulta no sai impedimentu  boot  ba  Ataúro atu alkansa objetivu 
dezenvolvimentu  no ambisaun nu’udar illa destinasaun ba turizmu. 

Figura 27. Sistema fornesimentu eletrisidade iha Illa Ataúro (Fonte: FEDA) 

Lina  Distribusaun 
Eletrisidade 

3.7 Fasilidade Públiku  iha Ataúro 

Illa Ataúro iha fasilidade públiku utiliza hodi fasilita atividade sosiál, kulturál, relizioju,  no seluk 
tan. Fasilidade komunál hirak-ne'e inklui salaun komunitáriu, kampu desportu, fatin relizioju, no 
espasu públiku sira seluk.  

Salaun komunidade eziste iha aldeia barak no serve hanesan fatin ba enkontru públiku, 
programa  formasaun, enkontru sosiál, no atividade ekonómika. Salaun hirak ne’e dala barak 
funsiona mos hanesan sentru governasaun informál enkuantu serve mós ba nesesidade loron-
loron komunidade nian. Salaun balun konstrui liu husi programa governu no apoiu bilaterál no 
mos husi parte Igreja. Maioria fasilidade públiku iha illa mak hanesan edifisiu governu lokál, 
eskola,  sentru saúde,  eskritóriu polísia nian, no seluk tan. 

Atividade desportu parte importante ida husi vida sosiál iha Ataúro, hanesan futeból no voleiból 
ne'ebé ema barak joga, maibe basketbol ladún komún. Kampu desportu husi rai ka rai-henek 
kuaze eziste iha aldeia barak.  

Fatin ba harohan hanesan Igreja, sai infraestrutura no fasilidade komunál importante. Dadaun 
ne’e iha Igreja Protestante hamutuk 17, Igreja Katólika 6, no nia kapela hamutuk 5.  

Jerálmente, fasilidade koletivu hirak ne’e prinsipal ba moris sosiál no públiku iha Ataúro. 
Fasilidade públiku la’ós apoiu governasaun lokál no prestasaun servisu públiku de’it,  maibé mós 
haburas partisipasaun iha atividade kulturál, ekonómika, no rekreasionál sira. Investimentu ba 
fasilidade hirak ne’e esensiál atu asegura katak komunidade hotu iha illa Ataúro hetan asesu no 
benefísiu ne'ebé hanesan husi rekursu hirak ne'e. 

3.8 Atividade Ekonómika iha Ataúro 

Sensu Populasaun no Uma-kain 2022 relata katak atividade ekonómika iha Ataúro bazeia ba 
agrikultura subsisténsia no peska. Populasaun depende ba rekursu natural hodi sustenta sira nia 
moris loron-loron nian. Diversifikasaun ekonómika nia progresu la’o gradualmente, ho atividade 
fóun sira iha komérsiu ho eskala ki'ik, konstrusaun, turizmu, no artezanatu sira. Maioria fórsa 
traballu no atividade  ekonómika mai husi setór primáriu (peskas, agrikultura no pekuaria), 
enkuantu 20% husi servisu iha setór sekundáriu (konstrusaun, produsaun artezenatu, no 
produsaun ai-han) no 40% husi setór tersiáriu (ospitálidade, turizmu, loja, transporte, no 
funsionariu). 

Iha Ataúro laran tomak, maioria uma-kain sira kuda ai-horis hanesan ai-farina, batar, fehuk, nuu, 
no ai-fuan lokál seluk no mos hakiak animal hanesan bibi, manu, fahi no karau hodi hatán ba 
sira-nia nesesidade rasik. Kuantidade ki'ik de'it mak fa'an ba merkadu lokál. Kultivasaun fóre-
mungu no  bani-been akontese iha eskala limitadu maibé la kontribui maka'as ba rendimentu 

uma-kain. Iha tempu uluk, ai-horis hanesan fehuk midar, tamarindu, nuu lokál, no kiar halo parte 
iha dieta loron-loron, maibé dadaun ne’e ladún kuda no  konsume hanesan uluk. 

Peska nafatin sai setór krítiku ida ba produsaun ai-han no rendimentu komunidade sira iha tasi-
ibun.  Rezidente peskador sira normalmente kaer ikan iha besik tasi-ibun uza ró ki'ik no 
ekipamentu simples, hanesan rede ka dai, kilat, no kail (Wahyudin et al., 2019). Tuir DJP (2025), 
dadaun ne’e iha grupu peskadór rejistadu hamutuk 723, maibé 295 de'it iha ró-ahi ekipadu ho 
motór ki'ik sira ho fórsa 5hp to'o 15hp. Kada tinan peskador sira kaer ikan entre tonelada 70 no 
100, ezemplu tonelada 85.6 resin ne'ebé rejista iha 2024. Ataúro iha merkadu ikan ida iha 
Ilikmanu no sentru peska hamutuk 16, maibé laiha armazenamentu malirin no infraestrutura 
portuária ne’ebé adekuadu. Sustentabilidade setór peska nian hetan ameasa  tanba kestaun 
ambientál hanesan degradasaun no estragus ba ahu-ruin liu husi métodu peska ne'ebé ladi’ak, 
poluisaun, no implementasaun lei no regulamentu ne’ebé seidauk efetivu. Aleinde ikan, kuda 
du’ut ka budu tasi sai hanesan atividade ekonómika importante. Hahú husi 2009, komunidade 
hetan ona rendimentu husi fa’an du’ut tasi. Iha 2025, ema hamutuk 2,100 (50% feto) envolve iha 
atividade ida ne’ e. Iha 2025 totál   grupu kuda du’ut ka budu tasi hamutuk 441 mak establese no 
rejista ona iha Ataúro (DJP, 2025). Du’ut tasi, normalmente kolleita kada loron 45, no fa’an fresku 
ka maran, ba merkadu lokál  no internasionál. Destinasaun merkadu hanesan  Xina, Indonézia, 
no fatin seluk tan, depende asesu ba merkadu. Maski progresu iha setór ne’e di’ak, agrikultór sira 

hasoru nafatin dezafiu inklui; moras ho naran  ice-ice disease,  fini du’ut ka budu tasi ne'ebé ladun 
iha kualidade di’ak, uza métodu (tradisionál) ne'ebé ladún efisiente, no kustu transporte ne’ebé 
aas bainhira haruka produtu ba Dili no ba rai liur. Maski nune'e, atividade ekonómika liu husi kuda 

du'ut ka budu tasi fó rendimentu di’ak, tanb kontribui ba esforsu hadi'a nutrisaun no hakbiit feto 
sira ekonómikamente (Schut et al., 2025). 

Esforsu konservasaun mariña, fó  kontribusaun importante hodi proteje rekursu iha tasi laran. 
Ataúro nia ÁPM kobre 25,000 hektares, inklui zona sira ne'ebé dezignadu hanesan  proibidu peska 
(no-take zones), área buffer sira hanesan zona protesaun ba no-take zone, no zona jestaun  
ne'ebé dezignadu hodi jere peska artezanatu. Área sira ne’e ajuda prezerva biodiversidade no 
apoiu sustentabilidade ba atividade peska nian (DJP, 2025).  

Setór sekundáriu iha Ataúro sei kontinua dezenvolve nafatin. Atividade konstrusaun  barak liu 
maka hala'o husi kontratór sira liu husi programa governu nian Programa Nasionál 

Figura 28. Peskadór iha Adara (Fotografia:  WorldFish Timor-Leste)  

Desenvolvimentu Suku (PNDS).  Artezanatu no produtu artezanatu sira, liuliu sira ne’ebé halo 
husi grupu koperativa feto sira, agora rekoñesidu liután nu’udar fonte ekonómika. Grupu sira 
hanesan Boneca de  Ataúro, Biojoia de Ataúro, grupu Hakusura, no Sentru Ataúro Di’ak,  
halibur inan no feto sira, inklui faluk no ema sira ho defisiénsia prodús cesta, serámika, estátua, 
no artezanatu hodi fa'an iha merkadu lokál. Iha Anartuto, iha atividade soru-tais no produs tais 
úniku Ataúro nian, uza  métodu tradisionál ne’ebé hanaran rapin hirik.  

Buffer Zone 

No Take Zone 

Management Zone  

Figura 29. Área Protejida Mariña Ataúro (Fonte: Diresaun Jerál Peska) 

Atividade komersiál iha Ataúro sentra iha merkadu tradisional sira. Merkadu ida ne’ebé boot liu 
lokáliza iha Beloi, loke kada loron Sábadu, liuliu  iha loron ró-ahi sira to’o husi Dili. Merkadu Beloi 
sai pontu komérsiu ba agrikultór, peskadór, no artezanatu sira. Merkadu seluk loke  mós  iha 
Atecru (loron Tersa) Anartuto (loron Kuarta), no Maquili (loron Kinta). Merkadu tradisional hirak 
ne’e sai hanesan fatin hodi fa’an no sosa nesesidade lokál, no mós serve nu’udar fatin halibur 
komunidade nian, kontribui ba vida sosiál no kulturál. 

Turizmu gradualmente sai setór prioridade, liuliu ekoturizmu, no turizmu komunidade. Rezidente 
Ataúro sira servisu hamutuk ho grupu ka asosiasaun lokál sira hanesan Asosiasaun Turizmu 
Koleku Mahanak Ataúro (ATKOMA), Roman Luan, no seluk-seluk tan hodi fornese atendimentu 
ba atividade turístiku inklui nani, snorkeling, luku-tasi, lao haleu illa, hare ikan golfiñu no baleia 
no eventu kulturál sira. Setór turizmu sai riku liután husi grupu múzika no dansa lokál sira 
hanesan Sole Tete fo Tihak, no mós vendedór ki'ik sira ne'ebé fa'an artezanatu sira, no fó aluga 
transporte hanesan tuk-tuk no ró-ahi. Setór ida-ne’e sai buras, oferese oportunidade servisu, no 
mós apoiu prezervasaun patrimóniu kulturál no ambientál Ataúro nian. 

Inan no feto sira iha knaar importante iha ekonomia lokál , partikularmente iha setór informál 
sira. Barak maka envolve iha atividade produsaun ka servisu ho eskala ki'ik, dala barak servisu 
mesak ka iha grupu. Iha interese boot entre feto sira atu forma koperativa hodi hadia sira nia 
asesu ba merkadu no rekursu finanseiru. 

Jerálmente, Ataúro nia ekonomia kontinua forma husi meiu subsisténsia tradisionál sira, maibé 
mudansa importante sira la’o dadaun hela. Enkuantu agrikultura no peska sai nafatin setór 
fundamentál, oportunidade ba atividade sira kuda du'ut-tasi, turizmu, no dezenvolvimentu 
empreza ki'ik, oferese ba família sira fonte rendimentu alternativu. Ho investimentu iha setór 
infraestrutura, kapasitasaun no formasaun, no protesaun ambientál, Ataúro iha potensiál 
maka’as atu alkansa kresimentu ekonómika ne’ebé inkluzivu no sustentavel iha futuru.  

4.1 Vizaun no Misaun 

Vizaun 

Transforma Ataúro ba illa ida ne’ebé LINDOS (Limpu, Inovativu, Naturalidade, Dezenvolvidu, 
Organizadu no Saudável), hodi hasa’e kualidade moris komunidade Ataúro, proteje ambiente no 
prezerva indentidade kulturál. 

Misaun 

Dezenvolve Ataúro ho maneira inkluzivu, sustentavel liu husi implementasaun solusaun 
integradu iha infrastrutura, servisu sosiál, protesaun ambiente no valorizasaun ekonomia lokál. 

Misaun ida ne’e bazeia iha vizaun LINDOS no hatudu kompromisu atu hari’i  Ataúro ne’ebé 
reziliente, justu no prósperu ba jerasaun agora no futuru. 

4.2 Prioridade, Objetivu Estratéjiku, Metas, Rezultadu Espetativa no, Indikador-Xave ba 
Dezempeñu 

4.2.1 Prioridade 1 – Dezenvolvimentu Kapitál Sosiál 

Prioridade 1 husi PEDA 2026–2030 rekoñese katak dezenvolvimentu sustentavel presiza funda 
iha kapitál umanu no sosiál ne’ebé forte. Dezenvolvimentu ida ne’ebé investe iha ema nian 
kualidade moris, direitu, no oportunidade ne’ebé hanesan ba ema hotu. 

Iha kontestu ida-ne'e, prioridade ida ne’e foka ba hasa’e kualidade moris komunidade Ataúro. 
Ida-ne'e sei atinje liu husi promosaun edukasaun ne'ebé inkluzivu no asesível, partikularmente 
ba sira ne'ebé iha situasaun vulnerável. Fasilita asesu ne’ebé hanesan ba servisu, atendimentu 
no tratamentu saúde. Nune'e mós, sei prezerva patrimóniu kulturál no ambientál nu'udar parte 
importante husi identidade illa nian, no garante protesaun no empoderamentu ba grupu 
populasaun sira ne'ebé hasoru limitasaun asesu ba direitu báziku. 

 OBJETIVU ESTRATÉJIKU 1 

Promove asesu ba edukasaun ensinu báziku, sekundáriu, no vokasionál iha iha Ataúro liu husi 
hadi’a infrastrutura eskola, reforsa kapasidade profesór sira, no hamenus desigualdade jéneru. 

 

Baze Programátiku 
 

• PED 2011-2030 (Parte 2); 
• Implementasaun Programa IX Governu  (Pontu 2.1, 6.5 ) 
• ODS (4-Edukasaun ho Kualidade; 5-Igualdade Jéneru; 6-Bee mos no 

Saneamentu; 10-Redús Dezigualdade; 13-Asaun Klimátika) 
Baze Legál • Dekretu-Lei Nú. 82/2023 - Autoridade Administrativa Ataúro 

• Dekretu-Lei Nú. 83/2023 – Regulamentu ba FEDA 
• Dekretu-Lei Nú. 2 /2024 -  Kinta alterasaun ba dekretu-lei Nú. 8/2013 kona ba 

PNDS 
• Dekreto-Lei Nú. 4/2024 - Planu Dezenvolvimentu Komunitáriu. 

 

 Metas 
Meta 1: Hadi’a infraestrutura eskola públiku, ne’ebé reziliente ba klima ho fasilidade 
biblioteka, kafetaria hodi apoiu programa merenda eskolar,  ekipamentu laboratóriu, no 
instalasaun sistema bee, saneamentu no ijiene. 

Eskola barak iha Ataúro hasoru kondisaun ne’ebé la di’ak, sala-de-aula ne’ebé estragadu, 
fasilidade bee, saneamentu no ijiene ne’ebé limitadu, no laiha biblioteka ka kafetaria.  

AAA liu husi PNDS hamutuk ho FEDA no ministériu relevante, tau iha planu atu hadi’a 
infraestrutura edukasionál iha Ataúro tomak hodi garante ambiente aprendizajen ne’ebé 

seguru, inkluzivu, no reziliente ba klima. Ida-ne'e inklui hari’i  no hadi'a sala-de-aula sira, 
instalasaun fasilidade bee, saneamentu no ijiene, ekipamentu laboratóriu, solar PV iha uma-
kakuluk, biblioteka no kafetaria. Dezde 2024, FEDA hahú reabilita no konstrui Eskola 
Sekundária Jerál 99, inklui sala-de-aula sira, área rekreasaun, edifisiu ba profesór sira no 
materiál aprendizajen nian. Reabilitasaun no konstrusaun sei konklui iha 2026. Iha mós planu 
atu reabilita no konstrui eskola tékniku-vokasionál, inklui fornesimentu ekipamentu 
laboratóriu, mobiliáriu, no fasilidade desportu. To'o 2030, eskola ensinu báziku hamutuk 27 
sei hetan reabilitasaun, hodi hadi'a asesu no kualidade edukasaun iha illa Ataúro. 

 

Meta 2: Hasa’e kapasidade profesór sira liu husi programa dezenvolvimentu profisionál, 
ne’ebé fó énfase ba aprendizajen inkluzivu no bazeia ba kompeténsia. 

Profesór barak iha Ataúro la hetan formasaun regulár, partikularmente materia pedagojia 
edukasaun bazeia ba kompeténsia, hodi atualiza sira nia matenek no metodu hanorin. Ida 
ne’e difikulta estudante sira atu aprende ho di’ak, liuliu  estudante ne'ebé presiza atensaun 
adisionál tanba barreira linguístika, ka tanba presiza tempu atu komprende lisaun ho diak.  

AAA liu husi kooperasaun ho ministériu relevante sei tau esforu atu aborda kestaun ida-ne'e, 
liu husi programa dezenvolvimentu profisionál anuál ba profesór sira, hahú husi 2026. 
Formasaun sira ne’e sei foka ba pedagojia modernu no padraun kurríkulu nasionál, hodi 
hasa’e profesór sira nia bilidade atu hanorin di'ak liután hodi hadia kualidade edukasaun.  

Meta 3: Hamenus númeru analfabetu liu husi implementasaun programa alfabetizasaun ho 
prioridade ba feto no komunidade iha área rurál. 

Feto no komunidade adultu barak iha Ataúro, liuliu  iha área rurál, la hatene lee ka hakerek 
tanba sira ladún iha asesu ba eskola bainhira  sei iha idade minoria. Dala barak tanba kiak, 
kaben-sedu, no hela dook husi fasilidade eskola. Nu'udar rezultadu, iha nafatin lakuna boot 
entre mane no feto sira bainhira ko'alia kona-ba alfabetizasaun. Fatór Ida-ne'e difikulta feto 
sira atu hetan servisu ka asesu ba atendimentu importante sira iha komunidade laran. 

Atu hakotu siklu ida ne’e AAA ho ministrériu relevante, no mos koopera ho grupu sosiedade 
sivíl fornese programa alfabetizasaun adultu ba feto no komunidade sira iha área rurál. 
Inisiativa ne’e sei bele redús lakuna alfabetizasaun entre mane no feto ba 30% iha tinan 2030, 
hodi hasa’e abilidade pesoal no mós promove feto barak liután hola parte iha vida ekonómika 
no sosiál. 

Meta 4: Estabelese programa bolsa estudu atu apoiu graduadu sekundáriu kontinua sira nia 
estudu ba ensinu tersiáriu.  

Tuir dadus estatístiku husi INETL (2024), 10% de'it husi graduadu sekundáriu husi Ataúro 
maka kontinua ba ensinu superiór  tanba kestaun ekonomia, preparasaun akadémiku ne'ebé 
limitadu, no la hetan informasaun nesesáriu. Atu fo oportunidade ba foin-sa’e, hamenus 
dezigualdade edukasionál, no hasa’e kapasidade rekursu ema, AAA hamutuk ho FEDA no 
ministériu relevante sei fornese programa bolsu estudu ba Ataúro oan atu kontinua sira nia 
estudu ba nivel ensinu tersiáriu iha Dili ka rai-liur. Prioridade sei fo ba feto no área estudu 
hanesan peskas, turizmu, saúde, edukasaun,  agrikultura, ambiente no siénsia mariña. 

Meta 5: Estabelese ramu ka universidade filial husi ensinu superior públiku ka privadu atu fó 
oportunidade ba komunidade Ataúro asesu ba edukasaun tersiáriu. 

Falta prezensa ensinu superiór, hanesan ramu ka universidade filial iha illa, difikulta 
estudante sira atu kontinua edukasaun tersiáriu iha Ataúro. Situasaun ida ne'e limita 
oportunidade ba graduadu sira, liuliu  ba sira ne'ebé mai husi família ho rendimentu ki’ik. 

AAA sei koordena no koopera ho instituisaun ensinu superiór  atu loke no  estabelese ramu 
universidade iha Ataúro. Inisiativa ida ne'e sei fo oportunidade barak liu ba Ataúro oan atu 
kontinua sira nia estudu ba nivel edukasaun  ne e’bé as liu,  hodi aumenta rekursu ema ho 
kapasidade atu dezenvolve illa Ataúro iha futuru.  

 Rezultadu Espetativa 
1. Eskola públiku sira iha Ataúro hetan fasilidade seguru, inklui sistema bee mos, fasilidade 

saneamentu no ijiene ne'ebé funsiona, biblioteka no kafetaria atu sustenta prezensa 
regulár no bem-estar estudante sira. 

2. Kualidade hanorin aumenta liu husi formasaun profesionál ba profesór sira iha ensinu 
báziku, sekundáriu no vokasionál. 

3. Lakuna alfabetizasaun entre feto no mane redús liu husi programa alfabetizasaun 
komunidade nian. 

4. Estudante sira husi Ataúro hetan programa bolsa estudu hodi kontinua sira nia estudu iha  
universidade iha Timor-Leste ka iha rai-li'ur. 

5. Estabelesimentu universidade filial iha Ataúro fó opportunidade barak liu ba estudante 
iha illa laran atu asesu ba nivel edukasaun ne'ebé aas liu.  
 

 Indikador-xave/Prinsipál ba Dezempeñu: 
1. Konstrusaun Eskola Jerál Sékundária 99 iha Ataúro, inklui sala de aula, mobiliáriu, 

ekipamentu edukativu, no fasilidade desportiva kompleta 100% iha 2028. 
2. Konstrusaun edifísiu eskola teknika-vokasionál inklui fornesimentu ekipamentu 

laboratóriu, mobiliáriu, no fasilidade desportiva konklui 100% iha 2028. 

3. Reabilitasaun infraestrutura 27 eskola ensinu báziku hahú husi 2027 no atinji 100% iha 
2029. 

4. To’o 2030, 50% husi profesór eskola bázika, sekundária, no vokasionál Ataúro nian sei 
kompleta formasaun anuál ba dezenvolvimentu profisionál ne’ebé aliña ho padraun 
edukasaun nasionál no pedagojia inkluziva. 

5. Programa alfabetizasaun adultu implementa husi 2027, ho alvu atu redús lakuna 
alfabetizasaun jéneru entre adultu sira ho idade tinan 15 ba leten ba 30% iha tinan 2029.  

6. Hahú 2026, estabelese programa preparatóriu no eskema bolsa estudu hodi apoiu  
graduadu eskola sekundária na’in 30 to’o 50 atu kontinua estudu ba iha ensinu superiór 
iha Dili ka rai-li’ur. 

7. Inisia  estabelesimentu ramu (filial) universidade públiku ka privadu iha Ataúro, ho alvu 
minimu ramu universidade ida eziste ona iha illa molok 2029. 

 

 OBJETIVU ESTRATÉJIKU 2 

Mellora asesu ba servisu no atendimentu saúde nian, liu husi hadi’a fasilidade no 
fornesimentu ekipamentu saúde,  fortalese rekursu pesoal saúde nian, no habelar 
atendimentu  saúde  ba too  komunidade sira ne’ebé hela iha área remota. 

 

Baze Programátiku 
 

• PED 2011-2030 (Parte 2); 
• Implementasaun Programa IX Governu  (Pontu 2.2, 6.5 ) 
• ODS (3-Saúde Kualidade; 10-Redús Dezigualdade) 

Baze Legál • Dekretu-Lei Nú. 82/2023 - Autoridade Administrativa Ataúro 
• Dekretu-Lei Nú. 83/2023 – Regulamentu ba FEDA 
• Dekretu-Lei Nú. 2 /2024 -  Kinta alterasaun ba dekretu-lei Nú. 8/2013 kona 

ba PNDS 
• Dekreto-Lei Nú. 4/2024 - Planu Dezenvolvimentu Komunitáriu. 

 

 Metas: 
Meta 1: Mellora servisu saúde iha illa  Ataúro, liu husi reabilitasaun sentru saúde komunitária 
no postu saúde, fornesimentu ekipamentu saúde, no mos fasilidade esensial ne'ebé 
adekuadu.  

AAA liu husi PNDS, hamutuk ho FEDA no ministériu relevante  planu atu reabilita sentru saúde 
no postu saude 6 iha Ataúro. Planu Ida ne’e sei fó importánsia ba fasilidade esensiál sira inklui 
bee moos, eletrisidade, sala maternidade ba inan no labarik ka  sira ne'ebé foin moris, no 
sistema komunikasaun hodi halo sentru no postu saude sira seguru no funsiona ho di’ak.  

Nune’e mos sei tau atensaun ba fornesimentu ekipamentu médiku esensiál no modernu 
inklui ferramenta diagnóstiku báziku sira, ekipamentu emerjénsia nian, ekipamentu saúde 
inan no labarik nian, no fornesimentu sira seluk ne'ebé aliña ho padraun servisu saúde 
primáriu nasionál. 

Kestaun importante seluk mak falta transporte inklui veíkulu ambulánsia iha rai-laran no ró 
ambulánsia tasi nian,  atu responde ba situasaun evakuasaun no  emerjénsia iha Ataúro. Tan 
ne’e presija atu aumenta  veíkulu ambulánsia unidade 2 no ró ambulánsia unidade 1 iha 
Ataúro. 

Fasilidade ne’ebé di’ak no sufisiente, ho ekipamentu ne’ebé adekuadu  sei hadi'a kualidade 
atendimentu, fortalese prestasaun servisu, no kontribui ba rezultadu saúde ne’ebé di’ak liu 
ba komunidade Ataúro. 

Meta 2: Habelar no kontinua programa saúde móvel atu fornese servisu no atendimentu  
saúde ba komunidade sira iha área remotas ne’ebé la iha fasilidade saúde permanénte. 

Área remota sira iha Ataúro iha barak mak la iha asesu ba fasilidade no atendimentu saúde 
ne’ebé regulár, tanba terrenu ne’ebé difisil no infraestrutura konetividade ne’ebé ladi’ak ka 
laiha. 

Atu garante komunidade Ataúro iha área remota asesu regularmentu ba atendimentu saúde, 
governu lokál ho ministériu relevante sei  tau prioridade ba programa no atividade saúde 
móvel.  

Meta 3: Estabelese armajen saúde. 

Ataúro oras ne’e laiha fasilidade apropriadu atu rai no distribui ai-moruk, inklui ai-moruk 
vasina, ferramenta no ekipamentu médiku, no suprimentu médiku sira seluk. Normalmente 
ai-moruk no sasan médiku transporta husi Dili no rai iha SSK molok distribui ba iha postu 
saúde, no iha risku atu hetan estragus tanba laiha armajen  apropriadu atu rai aimoruk no 
ekipamentu saúde.  

Atu aborda nesesidade ida ne'e AAA ho ministériu relevante sei estabelese armajen saúde 
ida iha illa Ataúro iha 2028, hodi asegura kualidade ai-moruk, no garantia katak ai-moruk no 
ekipamentu saúde disponivel hodi responde lalais ba nesesidade komunidade bainhira sira 
presiza. 

Meta 4: Hasa’e kualidade servisu saúde ba inan nian liu husi hadi’a asesu ba atendimentu no 
tratamentu pré- no pós-natal. 

Inan isin-rua barak  iha Ataúro mak la hetan atendimentu no tratamentu ne’ebé sufisiente 
molok no hafoin partu, hodi hamosu risku saúde ba inan no kosok-oan sira ne’ebé foin moris. 
Razaun tanba distánsia dook husi fasilidade saúde no rekursu pesoal saúde ne’ebé la too atu 
halo atendimentu.  

AAA no ministériu relevante sei tau esforsu maka'as atu hadi’ak atendimentu no tratamentu 
ba inan isin-rua, ho alvu atu atinji pelumenus 40% inan ho kosok-oan  sei hetan tratamentu 
pré- no pós-natal ne’ebé di’ak iha 2028 no sei kontinua aumenta to’o 2030. 

 

 Rezultadu Espetativa 
1. Sentru saúde no postu saúde iha Ataúro ekipadu ho fasilidade no ekipamentu sira ne'ebé 

adekuadu, hodi hadi’a kualidade atendimentu no tratamentu, aumenta prestasaun 
servisu, no kontribui ba rezultadu saúde ne’ebé di’ak liu ba komunidade Ataúro tomak. 

2. Disponibilidade unidade veíkulu ambulánsia  no ró ambulánsia atu asegura atendimentu  
no tratamentu emerjénsia ba pasiente ho lais no di’ak, hodi garantia  komunidade  Ataúro 
nia atendimentu ba salva-vida.  

3. Programa saúde móvel implementa ho regulár no fo benefisiu diretamente ba 
komunidade Ataúro ne’ebé hela iha área rurál no dook husi fasilidade saúde. 

4. Armajen saúde ne’ebé apropriadu asegura kualidade ai-moruk, no garantia katak ai-
moruk no ekipamentu saúde disponivel iha kualker tempu hodi responde ba nesesidade 
komunidade bainhira sira presiza. 

5. Inan isin-rua no kosok-oan ne’ebé foin moris, barak liu tan mak asesu ba tratamentu pre-
natal no pós-natal, hodi hamenus risku ba sira nia saúde no moris, partikularmente iha 
área rurál no área sira ne’ebé la iha asesu ba fasilidade no atendimentu saúde. 
 

 Indikador-xave/Prinsipál ba Dezempeñu: 
1. Reabilitasaun sentru saúde no postu saúde 6 iha Adara,  Usubemassu, Pala, Anartuto, 

Berau, no Maquili hahú’u 2027 no konklui 100% iha 2030, ekipadu ho liña eletrisidade, 
bee-mos, fasilidade saneamentu no ijiene no sistema komunikasaun. 

2. Aprovizionamentu ba veíkulu ambulánsia adisionál no ró ambulánsia nian sei realiza iha 
2028. 

3. Programa saúde móvel inklui iha programa anuál  no hahú implementa ho regulár iha 2027 
iha nivel aldeia.  

4. Estabelesimentu no konstrusaun armajen saúde hahú 2027 no konklui 100% iha 2028. 
5. Atendimentu no tratamentu ba inan isin-rua molok no hafoin partu, no kosok-oan foin 

moris sae ba 40% iha 2028 no persentajem sei kontinua aumenta  to’o 2030. 

 OBJETIVU ESTRATÉJIKU 3 
Salvaguarda no promove patrimóniu kulturál no naturál Ataúro nian liu husi prezervasaun ba 
valór relijiozu, tradisionál, prátika kulturál, no fatin patrimóniu sira, enkuantu proteje no 
konserva illa nia ekosistema no ambiente. 

Baze Programátiku 
 

• PED 2011-2030 (Parte 2); 
• Implementasaun Programa IX Governu  (Pontu 2.6, 2.10, 6.5) 
• ODS (10- Hamenus Dezigualdade; 13-Asaun Klimátika; 14-Proteje Moris 

iha Tasi-laran; 15-Proteje Moris iha Terrestre; 16-Paz no Justisa) 
Baze Legál • Dekretu-Lei Nú. 82/2023 - Autoridade Administrativa Ataúro 

• Dekretu-Lei Nú. 83/2023 – Regulamentu ba FEDA 
• Dekretu-Lei Nú. 2 /2024 -  Kinta alterasaun ba dekretu-lei Nú. 8/2013 kona 

ba PNDS 
• Dekreto-Lei Nú. 4/2024 - Planu Dezenvolvimentu Komunitáriu. 

 

 Metas 
Meta 1: Estabelese Parke Mariñu no Sentru Peskiza no Edukasaun Mariñu Ataúro 
 
Ataúro koñesidu ho nia biodiversidade ne’ebé riku no úniku, infelizmente, seidauk iha 
instituisaun nasionál ida dedikadu atu hala’o peskiza, edukasaun no konservasaun iha illa. 
Nune’e mos, dadus sientífiku sei limitadu, konsiénsia públiku mos sei ki’ik, no inisativa 
estudus  sientífiku barak mak mai no lidera husi peritu sira mai husi rai liur.   
 
IX Governu Konstitusional, ho lideransa husi Sua Exelénsia Primeiru Ministru Kay Rala Xanana 
Gusmão, iha vizaun no planu atu estabelese Parke Mariñu no Sentru Peskiza no Edukasaun 
Mariña.  Hanesan sentru ba peskiza, estudu sientífiku no edukasaun, sentru ne’e iha papel 
importante atu proteje, prezerva no konserva  ambiente no biodiversidade tasi nian, no apoiu 
atividade ekonómika ne’ebé sustentavel.  
 
 
 
Meta 2: Dokumenta no promove valor relijiozu no tradisaun Ataúro liu husi diálogu 
komunitáriu inkluzivu, eventu kulturál, no programa aprendizajen entre jerasaun sira. 
 
Ataúro nia valor kulturál no relijiozu riku tebes, maibe hetan ameasa husi modernizasaun, 
migrasaun juventude, no oportunidade ne’ebé limitadu tebes atu  fahe koñesimentu husi 
jerasaun tuan ba jerasaun foun  kona ba valór hirak ne’e.  

Kestoins no preokupasaun hirak ne’e bele aborda liu husi esforsu sira inklui promove 
atividade hanesan diálogu komunidade, eventu relijiozu no kulturál sira, no programa 
aprendizajen interjerasionál sira iha komunidade nia le’et. AAA hamutuk ho ministériu 
relevante sei kria programa atu ajuda dokumenta no revitaliza tradisaun sagradu sira, 
hametin identidade relijiouzu no kulturál, hodi garante prezervasaun patrimóniu espirituál no 
kulturál Ataúro nian. 
 
Meta 3: Apoiu no revitaliza prátika kulturál tradisionál sira, liu husi formasaun, espozisaun, 
eventu kulturál no programa sira inisia husi komunidade rasik. 
 
Prátika  ritual no serimonia  tradisional seluk tan, iha risku atu mohu no lakon tanba fatór oin-
oin inklui globalizasaun, modernizasaun, no liuliu tanba falta rekoñesimentu no apoiu husi 
komunidade rasik. Atu revitaliza no prezerva tradisaun hirak-ne'e AAA koolabora ho 
instituisaun relevante, sosiedade sivíl, inklui parte igreja no  Organizasaun Naun 
Governamentál (ONG) sira, sei inisia  programa no atividade, inklui formasaun, espozisaun, 
eventu kulturál,  no seluk tan. Inisiativa ne’e sei tulun atu proteje, prezerva, no sustenta 
Ataúro nia patrimóniu kulturál, hametin identidade komunidade nian, no asegura katak 
abilidade tradisionál sira ne’e sei pasa ba jerasaun foun sira iha futuru. 
 
Meta 4: Identifika, halo mapamentu,  rekoñese ofisialmente no legalmente sítiu kulturál, 
istóriku, no patrimóniu sira. 
 
Fatin sagradu no istóriku sira, arkitetura tradisionál, no sítiu patrimóniu importante tebes ba 
Ataúro nia identidade kulturál no istória, maibé  ladauk rekoñese ofisialmente ka legalmente.  
 
Liu husi koolaborasaun ho komunidade lokál, sosiedade sivíl, ho instituisaun relevante, AAA 
sei inisia estudu, dokumentasaun no avaliasaun,  atu fatin hirak ne’e bele rekoñese 
ofisialmente no legalmente.  Ida ne’e sei garante katak fatin importante sira ne’e sei hetan 
protesaun no prezervasaun hodi  hametin kontinuidade kulturál, fó onra ba istória, no sai  
orgullu komunidade Ataúro no povu Timor tomak. 
Meta 5: Promove programa konservasaun hodi proteje ekosistema krítiku  iha tasi no rai-
maran. 
 
Ataúro nia ahu-ruin, ai-parapa tasi-ibun, ai-laran, plantasaun no ai-horis iha foho-lolon, inklui 
fatin sagradu no istóriku sira,  esensiál ba biodiversidade no identidade kulturál. Maibé, 

hasoru ameasa no dezafiu tanba mudansa klimátika, poluisaun, espésie invasiva sira, 
dezenvolvimentu ne’ebé la regula, no seluk tan. Esforsu konservasaun dala barak la 
organizadu, la regulár no konsistente, no liuliu  laiha envolvimentu no partisipasaun másimu 
husi komunidade. 
 
Atu aborda preokupasaun ida ne’e AAA presiza koolabora ho grupu komunidade, sosiedade 
sivíl, no ministériu relevante atu asegura prosesu ida ne’ebé  komprensivu no partisipativu, 
hahú husi faze planeamentu, implementasaun, fiskalizasaun no monitorizasaun. Importante 
liu tan, programa no atividade konservasaun presiza atu inklui no integra mos iha planu no 
orsamentu anuál nian. Inisiativa sira ne’e sei fó prioridade ba protesaun ekosistema no 
envolvimentu kumunidade, inklui grupu foin-sa’e,  feto no mane, hodi haburas jestaun 
inkluzivu no reziliénsia ekolojia ne’ebé forte liután iha illa. 
 
Meta 6: Kria Arkivu Kulturál no Ambientál Ataúro nian, tantu dijitál no fíziku, hodi prezerva 
istória orál sira, koñesimentu tradisionál, no rejistu biodiversidade lokál sira. 
 
Ataúro nia istória orál, koñesimentu tradisionál, no biodiversidade iha risku atu lakon tanba 
mudansa jerasaun no laiha sistema prezervasaun. Estabelesimentu arkivu kulturál no 
ambientál dijitál no fíziku importante atu dokumenta no prezerva tradisaun orál sira, 
koñesimentu lokál, no rejistu biodiversidade, ne'ebé serve hanesan rekursu importante ba 
edukasaun, kontinuidade kulturál no dezenvolvimentu sustentavel. 
 
Meta 7: Konserva dialetu lokal liu husi inisiativa revitalizasaun lian komunitáriu no integrasaun 
iha kurríkulu eskola lokál. 
 
Dialetu lokál Ataúro nian iha risku atu lakon tanba utilizasaun ne'ebé menus entre jerasaun 
foin-sa'e sira no apoiu institusionál ne’ebé limitadu. Bainhira lian Tetun, Portuges, no lian 
seluk domina komunikasaun formál, foin-sa'e barak la ko'alia tan ka komprende sira-nia lian 
materna. 
 
Atu prezerva dialetu hirak-ne'e, AAA no ministériu relevante halo esforsu revitalizasaun no 
integrasaun dialetu hirak ne’e iha kurríkulu eskola lokál nian. Ida ne'e sei asegura katak lian 
lokál sira ne’e dokumentadu, ko'alia ho ativu, no pasa entre jerasaun, hodi proteje  Ataúro nia 
identidade kulturál no patrimóniu linguistiku. 
 

 Rezultadu Espetativa 

1. Parke Mariñu no Sentru Peskiza no Edukasaun Mariñu Ataúro sai hanesan sentru ba 
peskiza no edukasaun, ho papel importante inklui  proteje, prezeva no konserva  ambiente 
tasi nian no apoiu atividade ekonómika ne’ebé sustentavel. 

2. Valor relijiozu no tradisionál  reforsa, hametin liu tan no dokumenta liu husi inisiativa sira 
hanesan diálogu komunidade, atividade sensibilizasaun, eventu kulturál, no fahe 
koñesimentu entre jerasaun sira. 

3. Prátika no abilidade tradisionál sira hanesan soru tais, serimónia kulturál,  serimónia tara 
bandu no pratika kulturál seluk, hamoris hikas no prezerva hodi kontribui ba koezaun 
komunidade no kontinuidade tradisaun no kultura. 

4. Promulgasaun no aprovasaun lei hodi rekoñese ofisialmente no legalmente sítiu kulturál, 
istóriku, no patrimóniu sira. 

5. Komunidade, sosiedade sivíl, no ministériu relevante envolve ativamente iha inisiativu no 
programa konservasaun, inklui integra programa iha planu no orsamentu anuál. 

6. Tradisaun orál, koñesimentu lokál, no espésie biodiversidade lokál, kompila, organiza no 
rai  iha forma dokumentu dijitál no fíziku. Dokumentu importante hirak ne’e  sei sai rekursu 
no referensia importante ba edukasaun, peskiza, kontinuidade kulturál, nsst.  

7. Dialetu lokál sira pratika no hanorin iha eskola no fatin aprendizajen komunidade nian, 
hodi asegura no prezerva lian hirak ne’e entre jerasaun. 
 

 Indikador-xave/Prinsipál ba Dezempeñu: 
1. Estabelesimentu Parke Mariñu no Sentru Peskiza no Edukasaun Mariñu Ataúro kompleta 

no hahú funsiona iha 2028. 
2. Organiza atividade anuál (hahú husi 2026),  mínimu tinan ida dala ida iha suku laran, 

inklui; diálogu ho komunidade, eventu kulturál, no programa aprendizajen entre jerasaun 
sira, hodi dokumenta no promove Ataúro nia valór relijiozu no tradisaun sagradu sira. 

3. Mínimu tinan ida dala ida organiza programa kulturál sira, espozisaun, no atividade 
formasaun, inklui soru tais, halo cesta, serimónia tara bandu, no prátika tradisaun lokál 
sira seluk, hanesan meius atu promove prátika kulturál tradisionál. 

4. Identifikasaun no mapamentu sítiu kulturál, istóriku, no patrimóniu sira iha Ataúro konklui 
100% iha 2028, no hetan rekoñesimentu ofisial no legál.  

5. Planu programa no prioridade konservasaun kompleta 100%, no atividade hahú 
implementa iha 2028 liu husi  envolvimentu no partisipasaun komunidade, inklui grupu 
foin-sa’e,  feto no mane, sosiedade sivíl, governu lokál no instituisaun relevante sira.  

6. Estabelesimentu arkivu Kulturál no ambientál Ataúro nian konklui iha 2029, hodi 
dokumenta no prezerva istória orál sira, koñesimentu tradisionál, no rejistu 
biodiversidade lokál. 

7. Gradualmente hahú husi 2028 integra dialetu lokál sira inklui Rasua, Hresuk, Raklungu 
no Dadu’a iha matéria lokál, no hahú hanorin no pratika iha eskola lokál sira.   
 

 OBJETIVU ESTRATÉJIKU 4 

Promove inkluzaun sosiál iha  Ataúro, ho prioridade ba grupu vulneravél sira liu husi hadi'a asesu 
ba edukasaun, atendimentu no tratamentu ba saúde, meius subsisténsia, no servisu esensiál 
sira, hodi asegura partisipasaun igual no justu iha dezenvolvimentu illa nian. 

 

 Metas: 
Meta 1: Estabelese sentru treinamentu/aprendizajen komunidade inkluzivu iha  nivel suku, 
atu fasilita programa kapasitasaun komunidade, partikularmente ba grupu vulneravél sira. 
 
Foin-sa’e, liuliu  feto sira no ema ho defisiénsia barak enfrenta barreira atu hetan edukasaun, 
oportunidade atu dezenvolve sira nia abilidade, no asesu ba kampu traballu. Taxa 
analfabetismu iha adultu sira sei aas, liuliu ba feto sira. Nune’e mos, programa edukasaun 
atuál  la dezeña atu responde ka adapta ba nesesidade espesífiku husi grupu vulneravél sira.   
 
Responde ba kestoins hirak ne’e AAA hamutuk ho ministériu kompetente sei estabelese 
sentru treinamentu/aprendizajen komunitáriu inkluzivu iha kada suku iha Ataúro. Sentru sira 
ne’e sei fornese programa alfabetizasaun ne’ebé fleksivel, dezenvolvimentu abilidade moris 
nian, no formasaun profisionál ne’ebé dezeña atu bele asesivel ba ema hotu, liuliu  feto, foin-
sa’e sira, no ema ho defisiénsia sira. 
 

Baze Programátiku 
 

• PED 2011-2030 (Parte 2); 
• Implementasaun Programa IX Governu  (Pontu 2.1, 2.2, 2.3, 2.6, 2.11, 6.5) 
• ODS (1-Hakotu Kiak/pobreza; 3-Saúde Kualidade; 4-Edukasaun Kualidade; 5-

Igualdade Jéneru; 8-Traballu dignu; 10-Redús Dezigualdade; 16-Paz no Justisa) 
Baze Legál • Lei No. 6/2023 - Protesaun ba Labarik no Foin-sa'e sira ne'ebé iha Risku 

• Dekretu-Lei Nú. 37/2024 - Unidade Misaun Ba Kombate Stunting 
• Dekretu-Lei Nú. 49/2023 -  Estrutura orgánika Ministériu Administrasaun Estatál 
• Dekretu-Lei Nú. 82/2023 - Autoridade Administrativa Ataúro 
• Dekretu-Lei Nú. 83/2023 – Regulamentu ba FEDA 
• Dekretu-Lei Nú. 2 /2024 -  Kinta alterasaun ba dekretu-lei Nú. 8/2013 kona ba 

PNDS  
• Dekreto-Lei Nú. 4/2024 - Planu Dezenvolvimentu Komunitáriu. 

Meta 2: Promove igualdade jéneru hodi fo apoiu ba feto no grupu feto,  liu husi tulun ba hala’o 
negósiu  ki’ik, kapasitasaun lideransa, partisipasaun ativu iha governasaun lokál no foti 
desizaun iha komunidade nia le’et. 
 
Feto sira iha Ataúro nafatin enfrenta dezafiu barak, inklui susar  atu hetan oportunidade 
ekonómika, sai lider, no partisipa iha prosesu foti-desizaun iha komunidade nia le’et.  
 
Hatán ba dezafiu ne'e AAA koordena ho ministériu no insituisaun relevante sei fo apoiu 
pelumenus feto nain 50 kada tinan atu hala’o negósiu ki'ik, hetan formasaun lideransa, no 
programa sira ne'ebé promove envolvimentu ativu feto iha governasaun lokál no foti 
desizaun. Inisiativa hirak-ne'e sei hasa'e feto sira-nia independénsia ekonómika, hari’i  
konfiansa, no hasa'e sira-nia influénsia iha ámbitu públiku no privadu. 
 
Meta 3: Redús taxa persentajen ba foin-sa’e sira ne’ebé  dezempregu, no la asesu ba 
edukasaun,  treinamentu ka formasaun. 
 
Taxa dezempregu foin-sa'e iha Ataúro  aas, ho jóven barak la iha servisu, falta edukasaun, 
treinanmentu ka formasaun. Fatór sira ne'ebé kontribui inklui asesu limitadu ba treinamentu, 
formasaun atu hasa’e sira nia abilidade, limitasaun kampu traballu, no falta apoiu  atu hetan 
servisu ka hahú ativiade negósiu.  
 
Atu responde ba dezafiu ne’e, AAA no entidade kompetente sira sei halo esforsu atu hamenus 
taxa foin-sa'e dezempregu, la asesu ba edukasaun, no treinamentu ka formasaun. Ida ne’e 
bele atinji liu husi intervensaun sira hanesan: 

• Kria programa formasaun vokasional profisionál; 
• Apoiu ba kolokasaun servisu; 
• Asesu ba kampu traballu; no  
• Hala’o programa estájiu sira ne’ebé aliña ho Ataúro nia nesesidade no prioridade 

ekonómika sira, hanesan turizmu, peska, agrikultura, saude no enerjia renovável. 
 
 
 
Meta 4: Reforsa programa saúde hodi redús númeru malnutrisaun. 
 
Malnutrisaun nafatin sai preokupasaun sériu iha  Ataúro, ho labarik sira ne'ebé seidauk to'o 
tinan lima afetadu husi stunting (isin nia aas la normal ou badak) no wasting (isin krekas) 

tanba asesu limitadu ba atendimentu no tratamentu saúde esensiál, nutrisaun,  no 
saneamentu no ijiene. 
 
Presiza asegura asesu universál ba servisu saúde no nutrisaun esensiál ba labarik sira hotu 
ne'ebé seidauk to'o tinan lima iha  Ataúro. Nune’e AAA sei halo kooperasaun ho ministériu 
relevante, sosiedade sivíl no ajénsia internasionál liu husi aprosimasaun multiseitoriál,  
inklui; 

• Edukasaun nutrisaun ba inan; 
• Monitorizasaun regulár ba kresimentu inklui tetu no sukat labarik nia isin; 
• Programa ai-han adisionál; 
• no seluk tan.  

 
Meta 5: Fó apoiu espesiál no prioridade ba rezidente idozu sira no ema sira ho defisiénsia.  
 
Rezidente idozu no ema ho defisiénsia sira iha  Ataúro hasoru obstákulu signifikativu atu 
asesu ba servisu no atendimentu báziku sira, inklui tratamentu saúde, apoiu mobilidade, no 
protesaun sosiál.  Idozu no ema ho defisiénsia barak mak moris iha kiak nia laran, hetan 
esperiénsia izolasaun sosiál, la iha asesu ba ekipamentu asisténsia (hanesan kadeira-roda 
ka aparellu asisténsia tilun no seluk tan), no asesu prioridade ba espasu públiku.  
 
Atu responde ba dezafiu hirak-ne'e,  AAA hamutuk ho instituisaun relevante sei tau prioridade 
no atensaun espesiál ba  rezidente idozu sira no ema sira ho defisiénsia iha  Ataúro.  
Implementasaun programa apoiu sei foka liu ba informasaun saúde movel, fornese 
ekipamentu asisténsia sira, no hadi'a asesibilidade iha infraestrutura publika. Medida hirak-
ne'e sei hasa'e kualidade moris, independénsia, no inkluzaun grupu vulneravél sira. 
 
 
 
Meta 6: Promove asesu ba programa protesaun sosiál no asisténsia ba uma-kain ho 
rendimentu ki'ik no vuneravél. 
 
Maski programa bem-estar nasionál sira eziste, maibe asesu ba programa hirak ne’e  sei 
limitadu. AAA no ministériu kompetente sei halo hikas avaliasaun, identifikasaun ema 
vulneravél sira, hadi’a kritéria no sistema rejistrasaun, no halo aliñamentu ho eskema 
programa apoiu nasionál.  Ida ne’e sei garante katak ema ne'ebé vulneravél no presiza liu mak  
merese atu hetan no simu apoiu. 

Meta 7: Estabelese fasilidade orfanatu atu garante protesaun no kuidadu ba oan-kiak no  
labarik sira ne’ebé abandonadu. 
 
Dadaun ne’e, illa Ataúro falta fasilidade ba protesaun, husik oan-kiak, labarik sira ne'ebé 
abandonadu, no foin-sa'e sira ne'ebé iha risku laiha asesu ba uma mahon seguru. Labarik ho 
foin-sa’e hirak ne’e vulneravél tebes, tanba la hetan edukasaun ne’ebé di’ak, no laiha sistema 
apoiu atu proteje sira nia moris di’ak ka asegura sira nia futuru. 
 
Atu aborda situasaun ida ne’e, AAA hamutuk ho ministériu kompetente sei estabelese 
orfanatu ida, hodi sai uma mahon seguru ba labarik no foin-sa’e sira iha  Ataúro. 
Establesimentu orfanatu, inklui konstrusaun sala dormitóriu, refetóriu, sala estudu, 
fasilidade bee, saneamentu, no ijiene, fasilidade rekreasaun, no desportivu. Apoiu sei inklui 
mos oportunidade atu eskola, hetan tratamentu saúde, apoiu psikososiál no nesesidade sira 
seluk atu garante sira nia futuru.  
 
Meta 8: Estabelese sentru juventude multi-funsaun hodi fasilita atividade juventude hanesan 
desportu, eventu kulturál, empreendedorizmu, no atividade rekreasaun sira seluk. 
 
Foin-sa'e sira iha Ataúro laiha espasu no fasilidade ne'ebé di’ak no adekuadu atu fasilita sira 
nia dezenvolvimentu pesoál, rekreasaun, no envolvimentu síviku. Falta infraestrutura inklui 
sentru ba foin-sa'e sira limita oportunidade ba desportu, espresaun kulturál, no formasaun 
abilidade, ne’ebé kontribui ba izolasaun sosiál, la dun  iha partisipasaun iha vida komunitária, 
no seluk tan.   
 
Hatán ba dezafiu ida-ne'e, AAA hamutuk ho FEDA sei  konstrui fasilidade sentru juventude 
multifunsional. Sentru ne'e sei fó fatin seguru, inkluzivu no permanente ba desportu, eventu 
kulturál sira, treinamentu rekreasaun, no atividade sira seluk envolve foin-sa'e sira husi suku 
lima  hotu iha Ataúro.  
Meta 9:  Fornese hela-fatin “Uma Dignu” ba uma-kain vulneravél 
 
Família barak ho rendimentu ki'ik, liuliu  idozu, faluk, ema ho defisiénsia sira, hela iha uma 
ne'ebé ho kondisaun la adekuadu. Situasaun ida ne’e mos kontribui no afeta ba saúde, 
privasidade,  fo ameasa ba seguransa no hamenus kualidade moris. Responde ba kestaun 
importante ida ne’e, AAA ho FEDA planu atu konstrui hela-fatin “Uma Dignu” iha suku lima 

Ataúro nian. Hahú  ho projeitu pilotu, konstrui uluk unidade 30, ho priroridade ba uma-kain 
ka família ho rendimentu ki'ik, liuliu  idozu, faluk, no ema ho defisiénsia. 
 

 Rezultadu Espetativa 
1. Sentru treinamentu/aprendizajen komunitáriu hari’i iha kada suku, funsiona no fasilita 

implementasaun programa alfabetizasaun,  kapasitasaun, no formasaun profisionál, ho 
prioridade ba feto, foin-sa’e sira, no ema ho defisiénsia sira. 

2. Feto sira bele iha independénsia ekonómika, kapasidade lideransa, konfiansa, no 
influénsia iha ámbitu públiku no privadu. 

3. Taxa dezempregu iha  Ataúro redús, no  foin-sa’e  sira iha abilidade traballu no kontribui 
ba prioridade sira iha área hanesan turizmu, peska, agrikultura, saúde no enerjia 
renovável. 

4. Taxa malnutrisaun bele redus, no labarik ho tinan lima mai kraik bele moris  ho kondisaun 
saude ne’ebé di’ak. 

5. Inkluzaun sosiál, independénsia no kualidade moris idozu  no ema ho defisiénsia sira sai 
di’ak liu tan, liu husi atendimentu saúde, asesu ba sistema servisu  sosiál sira, no apoiu 
infraestrutura asesivel.  

6. Programa seguransa sosiál no asisténsia bele too duni ba iha komunidade ka uma-kain 
ne’ebé presiza liu no merese atu simu apoiu. 

7. Estabelismentu orfanatu sai hanesan uma mahon seguru  no garante futuru ba oan-kiak, 
labarik no foin-sa’e ne’ebé abandonadu. 

8. Partisipasaun sívika no sosiál juventude nian sai di’ak liu tan, ho oportunidade asesu ba 
espasu no fasilidade desportu, rekreasaun, espresaun kultura, no inisiativa 
dezenvolvimentu ne’ebé lidera husi foin-saé rasik. 

9. Dignifika família vulneravél sira nia moris, liu husi asesu ba uma ne’ebé diak, reziliente, no 
dignu.  

 
 Indikador-xave/Prinsipál ba Dezempeñu: 

1. Estabelismentu sentru treinamentu komunitáriu iha suku, kompleta 100% iha 2030. 
2. Feto entre 30-50 hetan apoiu ba negósiu ki’ik no formasaun ba lideransa iha 2028  
3. Taxa persentajen foin-sa’e dezempregu, la asesu ba edukasaun ka formasaun redús ba 

metade iha 2030. 
4. Programa edukasaun nutrisaun ba inan, monitorizasaun regulár ba kresimentu labarak 

nia isin, programa ai-han adisionál, no seluk tan, implementa regularmente hahú 2027 
husi governu lokál, koolabora ho ministériu kompetente no parseiru dezenvolvimentu 
sira.  

5. Hala’o hikas avaliasaun, identifika no verifikasaun ba ema ka grupu vulneravél sira,  
kompleta prosesu ne’e iha 2027, no implementa programa protesaun no asisténsia 
sosiál, bazeia ba informasaun no dadus atualizadu. 

6. 70 % husi idozu no ema ho defisiénsia sira  simu atendimentu no tratamentu saúde 
regulár no ekipamentu asisténsia (ezemplu; vizita saúde móvel, kadeira-roda, aparellu 
auditivu) iha 2029. 

7. 80% husi uma-kain sira ho rendimentu ki'ik no vulneravél, ne'ebé elejivel, rejista iha 
programa protesaun sosiál iha 2029. 

8. Establesimentu orfanatu inklui konstrusaun sala dormitóriu, refetóriu, sala estudu, 
fasilidade bee, saneamentu, no ijiene, fasilidade rekreasaun no desportivu konklui 100% 
iha 2029. 

9. Konstrusaun fasilidade sentru  multi-funsaun  hahú 2026 no sei kompleta 100% iha 2027. 
10. Prosesu konstrusaun  “Uma Dignu” hamutuk unidade 30 sei hau iha 2026, kontinua iha 

2027 no sei konklui iha 2028. 

4.3.2 Prioridade 2 – Dezenvolvimentu Infraestrutura 

Hadi’a infraestrutura nu’udar prioridade fundamentál  ba dezenvolvimentu Ataúro, tanba illa ne’e 
kontinua hasoru dezafiu relasiona ho izolamentu jeográfiku, asesu limitadu ba atendimentu 
servisu báziku sira, no oportunidade ekonómika ne’ebé la hanesan. Atu rezolve limitasaun sira 
ne’e, PEDA 2026–2030 fó prioridade ba hari’i sistema infraestrutura ne’ebé reziliente no inkluzivu, 
ne’ebé liga konetividade entre komunidade sira no hadi’a kualidade moris komunidade Ataúro.  

Prioridade hirak ne'e foka ba infrastrutura konetividade fíziku, hanesan hadi'a no aumenta rede 
estrada, asesu ba transporte marítimu no aéreu, no habelar kobertura telekomunikasaun nian. 
Inklui mos, hadi’a sistema fornesimentu bee moos, saneamentu no ijiene, liña eletrisidade, no 
fasilidade públiku sira hanesan eskola, postu saúde, edifisiu administrasaun públiku no sentru 
komunitáriu sira, no seluk tan. 

IX Governu Konstitusionál konsidera dezenvolvimentu infrastrutura hanesan parte prinsipal iha 
nia planu dezenvolvimentu nasionál. 

 OBJETIVU ESTRATÉJIKU 5: 

Hadi’a konetividade no dezenvolvimentu inkluzivu iha Ataúro liu husi investimentu estratéjiku ba 
infrastrutura importante no bázika, inklui dalan rurál no urbanu, portu, aeroportu, 
telekomunikasaun, no servisu públiku esensiais hanesan bee saneamentu no ijiene, 
eletrisidade, saúde, edukasaun, abitasaun komunidade no fasilidade kolektivu. 

 

Baze Programátiku 
 

• PED 2011-2030 (Parte 3); 
• Implementasaun Programa IX Governu (Pontu 2.2.4, 3.1, 3.2, 3.3, 3.4, 3.5, 3.7, 

6.5) 
• ODS (1-Hakotu Kiak/pobreza; 3-Saúde Kualidade; 4-Edukasaun Kualidade; 6-

Bee mos no Saneamentu; 7-Asesu ba Enerjia & Enerjia renovavél 8-Traballu 
dignu; 9-Indústria, Inovasaun no infraestrutura; 10-Redús Dezigualdade; 13-
Asaun Klimatika) 

Baze Legál • Decreto-Lei N.º 82 /2023 - Autoridade Administrativa Ataúro 
• Decreto-Lei N.o 83 /2023 - Regulamentu ba FEDA 
• Dekretu-Lei Nú. 2 /2024 -  Kinta alterasaun ba dekretu-lei Nú. 8/2013 kona ba 

PNDS.

 Metas: 

Meta 1: Reabilita no hadi’a estrada sira ne’ebé eziste ona no konstrui dalan foun hodi liga aldeia 
no suku sira hotu iha Illa Ataúro nia laran. 

Dadaun ne’e Ataúro depende ba rede estrada maizumenus 114 kilómetru, ne’ebé kompostu husi 
91 kilómetru estrada rurál no 23 kilómetru estrada urbana. Estrada sira ne’e maioria la asfaltadu, 
laiha sistema be-dalan ka drenajen,  no vulneravel ba erozaun, liuliu durante tempu udan. 
Kondisaun sira ne’e difikulta movimentu ema no sasan, izola komunidade sira no limita asesu no 
atendimentu ba servisu esensiál sira. 

Atu rezolve ida-ne'e, AAA liu husi PNDS,  FEDA, no ministériu relevante iha kompromisu ba 
programa infraestrutura estrada inklui reabilitasaun estrada rurál sira ne'ebé eziste uza 
pavimentu betaun, uza asfaltu ba estrada urbana sira, no konstrui estrada foun sira hodi liga 
aldeia sira ne'ebé dook no izoladu. Hahú kedas 2024, AAA no FEDA loke ona estrada foun entre 
Arlo ba Adara, kontinua iha 2025 too Maquer, sei kontinua loke estrada foun, no reabilita estrada 
eziste sira. Ho ida ne’e aldeia no suku hotu iha Ataúro bele asesu ona ba estrada iha 2030.  

Meta 2: Konstrui Portu Beloi hodi serve hanesan odamatan marítima prinsipál ba ró pasajeiru sira 
no ró karga ki'ik sira. 

Enkuantu transporte marítimu ba Ataúro iha progresu di’ak  durante tinan hirak ikus ne’e, 
infraestrutura ne’ebé eziste iha Portu Beloi nafatin la adekuadu atu responde ba ezijénsia 
mobilidade no lojístika ne’ebé kontinua aumenta.  

Atu hatán ba limitasaun ne'e, governu planu atu konstrui portu foun ida ne'ebé modernu, ho 
fasilidade infraestrutura ponti kais, área armazenamentu no terminál, fatin prosesamentu 
imigrasaun no alfándega, ekipamentu no sistema kontrolu tráfiku ró, edifísiu  aministrasaun 
portu no seluk tan.  

Implementasaun sei hahú ho estudu viabilidade ne'ebé marka ona ba inísiu 2026, no kontinua 
kedas ho faze-inisiu konstrusaun, ho alvu Portu Beloi bele funsiona no utiliza iha 2028. 

Meta 3: Konstrui Aeroportu Ataúro 

Transporte aéreu hanesan alternativa importante hodi fasilita movimentu urjente hanesan 
evakuasaun médiku, promove turizmu no dezenvolvimentu ekonomia lokál Ataúro. Aeroportu 
eziste, dadaun ne’e akomoda de’it  aviaun ki’ik, laiha fasilidade no ekipamentu esensial hanesan 
torre kontrolu, sistema operasaun navigasaun, fatin ba pasajeiru no seluk tan.  

FEDA, AAA koordena  ho ministériu relevante, planu hahú estudu viabilidade iha inísiu 2026, 
kontinua ho konstrusaun, ho alvu atu kompleta konstrusaun aeroportu iha 2028.   

Meta 4: Hadi'a infraestrutura telekomunikasaun hodi mellora konetividade dijitál iha illa tomak 

Rede telemóvel disponivel iha illa, maibe ho kobertura limitadu, inklui asesu ba internet. Dezafiu 
ida ne’e impede oportunidade ba edukasaun, difikulta atividade negósiu lokál, afeita mos 
efikásia servisu administrasaun públika, limita asesu ba informasaun, no atendimentu 
emerjensia.  

Atu responde ba problema sira ne’e, AAA no ministériu relevante, sei koordena no koopera ho 
operadór telekomunikasaun sira no fornesedór servisu internet, hodi hadi’a no  aumenta asesu 
sistema telekomunikasaun no atendimentu internet iha illa Ataúro.  

Meta 5: Hadi'a sistema Bee, Saneamentu no  Ijiene, reabilita infrastrutura fornesimento no 
sistema jestaun lixu. 

Illa Ataúro  enfrenta dezafiu boot atu asesu ba bee moos, saneamentu adekuadu, no jestaun 
lixus ne’ebé apropriadu. Nesesidade no servisu baziku sira ne’e importante tebes, la’ós de’it ba 
komunidade nia saúde no moris loron-loron, maibé mos atu responde ba objetivu lori Ataúro sai 
destinasaun ba turizmu no asegura dezenvolvimentu sustentavel  iha illa.   

Atu hatán ba kestaun urjente sira ne'e, meta 5 foka ba asaun xave sira inklui: 

•  Hadi’a no aumenta infraestrutura no sistema fornesimentu bee, inklui estabelese 
sistema kolleita udan-been, sistema tratamentu bee moos, no konstrui sistema 
armazenamentu bee;  

• Estabelese fasilidade saneamentu, fo prioridade ba komunidade iha área rurál; 
• Konstrui fasilidade lixeria ka soe-foer fatin ne’ebé apropriadu, no implementa sistema 

rekolla no soe lixu sólidu ida ne'ebé reguladu. 

Meta 6: Mellora fornesimentu enerjia eletrisidade, liu husi instalasaun jerador adisional, aumenta 
liña distribusaun, no dezenvolve sistema enerjia  renovável inklui enerjia  solár no enerjia husi 
anin. 

Asesu ba eletrisidade ne'ebé limitadu iha Illa Ataúro, afeita dezenvolvimentu ekonómika, 
prestasaun servisu públiku, no kualidade moris jerál. Hahú fulan Juñu 2025, sistema eletrisidade 
funsiona ona  oras 18 kada loron. Maibe,  komunidade iha suku balun de’it  mak asesu ba liña 
eletrisidade,  no uma-kain barak liu tan mak la asesu ba fornesimentu enerjia eletrisidade, no 
depende ba mina-rai no solár PV.  

Responde ba kestaun ida ne’e, governu sentrál halo intervensaun inklui halo instalasaun jerador 
adisionál iha sentru eletrisidade Vila Maumeta, aumenta liña distribusaun ba nivel suku no 
aldeia sira. Importante atu promove no dezenvolve mos fonte enerjia renovável, partikularmente 

enerjia solár no anin, hodi hamenus dependénsia ba kombustível, redus emisaun no poluisaun. 
Kalkulasaun nesesidade eletrisidade iha Ataúro entre 5MW - 10MW iha tinan 10 mai.  

Fonte enerjia renovável ne’ebé rekomenda liu atu implementa mak solár PV. Razaun tanba  
sistema teknolojia solár PV ne’ebé simples, fasil atu halo instalasaun inklui halo manutensaun,  
no presu baratu liu kompara ho sistema seluk hanesan uza anin (wind power) ka bee 
(hydropower). Maibe kondisaun terrenu illa Ataúro maioria foho lolon,  ladún iha rai tetuk barak, 
sai hanesan barreira ba installasaun painel solár ne'ebé presiza rai luan no tetuk.  Alternativa ka 
opsaun seluk di’ak  liu mak sistema ka metodu aquavoltaics ka hanaran mos Fisher Solar Farm, 
kombinasaun entre utilizasaun enerjia solár ho atividade aquikultura. Sistema ida ne’e installa 
solár PV iha tasi laran iha área atividade aquikultura hanesan fatin hakiak ikan, boek-tasi, budu-
tasi, iha tasi laran. Vantajen husi metodu aquavoltaics inklui: 

• Utiliza spasu no rekursu rai tasi ninin ho efetivu; 
• Instalasaun painel solár PV fo vantajen ba  atividade aquikultura, fo mahon no 

protesaun, mantein kualidade no regula temperatura tasiben no seluk tan; 
• Enerjia  husi solár bele utiliza ba atividade aquikultura ne’e rasik, no mos hatama fali ba 

rede eletrisidade prinsipal hodi fornese ba komunidade. 

Meta 7: Konstrui no reabilita fasilidade públiku importante sira, inklui eskola, fasilidade saúde, 
sentru desportivu, sentru turizmu no fasilidade públiku esensial sira. 

Edifísiu ka fasilidade públiku importante tebes atu fornese servisu no atendimentu ne’ebé di’ak, 
asegura prestasaun servisu ho kualidade, no garante katak instituisaun sira bele funsiona ho 
di’ak. Maibe, fasilidade públiku esensiál barak hanesan eskola, postu saúde, sentru komunitáriu, 
no edifísiu administrativu, la adekuadu, hetan estraga no eziste de’it  iha parte balun illa nian. 

Atu hatán ba dezafiu sira ne’e, FEDA, AAA no ministériu relevante planu halo konstrusaun no 
reabilitasaun ba infraestrutura públiku sira iha Ataúro laran.  

 

 

 

 Rezultadu Espetativa 
1. Asesu ba estrada no mobilidade entre aldeia no suku sai di’ak  no fasil liu: Aldeia no 

suku hotu-hotu ligadu ho dalan foun, redús tempu viajen no aumenta asesu ba 
merkadu, eskola, fasilidade saúde, no seluk tan. 

2. Fasilidade konetividade marítima konklui no funsiona: Porto Beloi funsiona, fasilita 
mobilizasaun pasajeiru no karga, no mos fasilita atividade komérsiu no turizmu. 

3. Asesu ba transporte aéreu sai di’ak  liu ho fasilidade ne’ebé kompletu no modernu, 
hodi fasilita mobilizasaun emerjénsia, turizmu, atividade ekonómika no seluk tan.   

4. Fornesimentu internet no servisu telemóvel kobre illa tomak, hodi fasilita 
komunikasaun, edukasaun, asesu ba informasaun, no atividade ekonómika. 

5. Komunidade bele asesu ba bee mos, hetan fasilidade saneamentu no ijiene 
adekuadu, no lixu iha illa laran jere ho di’ak . 

6. Illa Ataúro tomak asesu ba enerjia eletrisidade, liuliu husi fonte enerjia renovavél.  
7. Eskola, sentru saúde, edifísiu administrativu, sentru rekreasaun no turizmu ne’ebé 

reabilita no konstrui foun bele aumenta prestasaun servisu no bem-star komunidade 
Ataúro tomak. 
 

 Indikador-xave/Prinsipál ba Dezempeñu: 
1. Konstrusaun estrada urbana nasionál asfaltu ho 9 kilómetru entre suku Vila-Maumeta 

no aldeia Uso-Beloi, remata 100% iha 2027. 
2. Konstrusaun estrada rurál ho 7,3 kilómetru ne’ebé liga aldeia Maquer (suku Beloi) no 

aldeia Berau (suku Macadade),  kompleta 100% iha 2027. 
Konstrusaun estrada rurál ho 9 kilómetru ne’ebé liga aldeia Adara no Maquer iha suku 
Beloi, remata 100% iha 2027. 

3. Konstrusaun estrada rurál ida ho 0,47 kilómetru ne’ebé liga aldeia Berau no Bite iha 
suku Macadade, kompleta 100% iha 2027. 

4. Konstrusaun estrada rurál ho 4 kilómetru ne’ebé liga Vila Maumeta no Oenan (área 
kosteira), suku Maquili,  konklui 100% iha 2027. 

5. Konstrusaun estrada rurál ho 6,72 kilómetru ne’ebé liga aldeia Berau no Maquili, 
kompleta 100%  iha 2027. 

6. Konstrusaun estrada rurál ho 17,4 kilómetru ne’ebé liga aldeia Acrema–Fatu’u, Ilifoho, 
no Adara (husi Arlo Tasi), kompleta 100% iha 2028. 

7.  Konstrusaun estrada rurál ho 3,62 kilómetru ne’ebé liga suku Beloi-Vila no Vila 
Maumeta (foho sorin), konklui 100% iha 2027. 

8. Reabilitasaun estrada rurál ho 15,7 kilómetru ne’ebé liga aldeia Arlo, Adara, Atecru, no 
Maquer, remata 100%  iha 2028. 

9. Konstrusaun estrada rurál 11.3 kilómetru entre Berau no Bite (Anartuto), suku 
Macadade, inklui ponte, moru protesaun, valeta drenajen, no betaun, kompleta 100% 
iha 2029. 

10. Estudu viabilidade no Dezeñu Enjeñaria Detallu - DED ba Portu Ataúro kompleta 100% 
iha tinan 2026, kontinua ho obra konstrusaun, no sei konklui 100% iha 2029. 

11. Estudu viabilidade no DED ba Aeroportu Ataúro kompleta 100% iha tinan 2026, 
kontinua ho atividade konstrusaun ne'ebé sei konklui iha 2029. 

12. Kobertura lina telekomunikasaun no iternet iha illa Ataúro 100% iha 2028 
13. Reabilitasasun sistema fornesimentu bee-moos no sistema bomba ho enerjia solár 

husi bee-matan Maquer hodi fornese bee-moos ba komunidade sira iha Arlo, Adara, 
Iliana, no Fatu'u kompleta 100% iha 2027. 

14. Reabilitasaun no konstrusaun sistema fornesimentu bee-moos no sistema bomba ho 
enerjia solár husi bee-matan Beirau hodi garante asesu bee-moos ba komunidade 
Maquili, Vila Maumeta, Beloi, no Biqueli kompleta 100% tinan 2028. 

15. Asesu ba eletrisidade iha illa  Ataúro  80% iha 2029, ho fontes enerjia eletrisidade husi 
enerjia renovaveis entre 15% to’o 25%. 

16. Konstrusaun fasilidade desportu multi-funsaun iha suku Vila Maumeta, hahú tinan 
2026 no sei remata 100% iha 2028. 

17. Konstrusaun Eskola Sekundária Jerál 99, inklui fornese ekipamentu edukasionál, 
mobiliáriu, no infraestrutura desportu iha Ataúro konklui 100%  iha tinan 2028. 

18. Konstrusaun Eskola Ensinu Tékniku-Vokasionál, inklui fornesimentu ekipamentu ho 
fasilidade laboratóriu, materiál edukasionál, mobiliáriu, no infraestrutura desportu 
hahú iha 2026 no sei remata 100% iha 2028. 

19. Konstrui unidade abitasaun tipu “Uma Dignu” hamutuk 30 ba família vulneravel no ho 
rendimentu ki’ik iha suku Beloi, Biqueli, Maquili, Macadade, no Vila remata 100% iha  
2029. 

20. Konstrusaun eskritóriu no armajen ida ba Sekretariadu Tékniku ba Administrasaun 
Eleitorál (STAE) konklui 100% iha 2027.  

21. Konstrusaun edifísiu AAA kompleta 100% iha 2028. 
22. Konstrui barreira protesaun ba inundasaun no tasi-ibun iha suku Beloi, Biqueli, Berau, 

Macadade, no Maquili atinji 100% iha 2028. 
23. Konstrusaun Sentru Turizmu remata 100% 2027 atu apoiu dezenvolvimentu turizmu 

ne’ebé sustentavel, fornese servisu ba vizitante no turista sira. 

4.3.3 Prioridade 3: Dezenvolvimentu Ekonomia  

Ekonomia Illa Ataúro maioria mai husi peska no agrikultura subsisténsia. Populasaun barak  
depende ba rekursu naturáis ba sira nia nesesidade loron-loron nian. Enkuantu ekonomia lokál 
diversifika neineik liu husi atividade negósiu ki'ik sira, konstrusaun, artezanatu, no turizmu 
komunitáriu, dezafiu sira sei iha nafatin. Peskador sira maioria uza metodu tradisional bainhira 
hala’o atividade peskas, laiha ekipamentu adekuadu, falta fasilidade prosesamentu, 
armazenamentu malirin, no asesu ba merkadu. Atividade aquikultura hanesan kuda du’ut ka 
budu tasi, hakiak ikan, boek no seluk tan, ladauk la’o ho di’ak. Agrikultor sira kuda produtu 
agrikultura iha skala ki’ik hodi responde ba  nesesidade loron-loron, la sufisiente ka itoan deit 
mak fa'an iha merkadu.  Dezenvolvimentu setór turizmu mos seidauk la’o ho di’ak  tanba kestaun 
infraestrutura, transporte, rekursu umanu no seluk tan.  

Atu ultrapasa barreira sira ne’e no loke potensiál ekonómika ba Ataúro, governu halo 
intervensaun no tau prioridade iha área prinsipal hanesan tuir mai: 

- Promove ekonomia azúl  ne’ebé sustentavel, inklui apoiu ba prátika peska ne’ebé 
responsavel, aquikultura, konservasaun no estabelesimentu ÁPM, no dezenvolvimentu 
ekoturizmu. Inklui mós investimentu iha ekipamentu no fasilidade armazenamentu 
malirin, prosesamentu produtu husi tasi nian no fasilita asesu ba merkadu. 

- Promove agrikultura no produsaun pekuária hodi hadi’a seguransa ai-han no hasa’e 
meius subsisténsia. Ida-ne'e inklui hasa’e kapasidade téknika iha setór agrikultura, hadi’a 
sistema irigasaun, no asesu ba merkadu. 

- Promove setór privadu no kooperativa, liu husi atividade inkubasaun negósiu, inklui; loke 
oportunidade asesu ba sistema finansa (banku no instituisaun mikrofinansa), 
dezenvolvimentu kapasidade no abilidade iha are jestaun negósiu, fasilita koneksaun ba 
rede negósiu no investidor, konsellu legal no kontabilidade no seluk tan.  

 

 

 

 

 

 
 

 OBJETIVU ESTRATÉJIKU 6: 

Promove ekonomia azúl  no ekonomia verde, inklui apoiu ba prátika peska responsavel, 
aquikultura, konservasaun tasi no rai-maran, estabelesimentu ÁPM no ÁPT, dezenvolvimentu 
ekoturizmu, investimentu iha ekipamentu no fasilidade  armazenamentu, no asesu ba merkadu. 

Baze Programátiku 
 

• PED 2011-2030 (Parte 4); 
• Implementasaun Programa IX Governu  (Pontu 4.1, 4.2, 4.4, 4.10, 6.5) 
• ODS (1-Hakotu Kiak/pobreza; 8-Traballu dignu & Kresimentu ekonómika; 9-

Indústria, Inovasaun no infraestrutura; 10-Redús Dezigualdade; 14-Proteje 
Moris iha Tasi-laran; 15-Proteje Moris iha Terrestre; 17-Parseria ba 
implementasaun objetivu) 

Baze Legál • Decreto-Lei N.º 82 /2023 - Autoridade Administrativa Ataúro 
• Decreto-Lei N.o 83 /2023 - Regulamentu ba FEDA 
• Dekretu-Lei Nú. 2 /2024 -  Kinta alterasaun ba dekretu-lei Nú. 8/2013 kona ba 

PNDS 
• Dekreto-Lei Nú. 4/2024 - Planu dezenvolvimentu Komunitáriu 

 

 Metas: 

Meta 1: Reforsa polítika no governasaun ekonomia azúl no ekonomia verde  iha Ataúro, inklui 
dezenvolvimentu planeamentu territóriu/espasiál tasi no terrestre integradu hodi asegura zona 
apropriadu ba área peska, turizmu, área konservasaun no seluk tan. 

Ataúro nia biodiversidade mariña ne’ebé riku, no setór turizmu no peskas ne’ebé potensial,  
hasoru presaun husi utilizasaun rekursu ne’ebé la koordenadu no atividade sira ne’ebé ladauk 
iha planeamentu adekuadu.  

Meta  ida ne’e aborda nesesidade urjente ba polítika ekonomia azúl  no ekonomia verde,  no  
enkuadramentu zona ne’ebé klaru hodi orienta utilizasaun tasi no rai-maran iha maneira 
sustentavel. FEDA no AAA hamutuk ho ministériu relevante tau prioridade atu dezenvolve no 
kompleta planu espasiál tasi no terrestre iha 2028, no sai matadalan hodi garante utilizasaun 
rekursu naturáis Ataúro ba tempu naruk ho maneira sustentavel. 

Meta 2: Promove prátika peska ne’ebé responsavel no sunstentavel, hodi kria atividade 
ekonómika alternativas, hasa’e kresimentu produsaun ai-han tasi nian no kria opsaun 
rendimentu ba komunidade.  

Atividade aquikultura maski fo rendimentu ekonómiku ba komunidade, ladauk dezenvolve ho 
di’ak. Governu liu husi AAA, FEDA no ministériu relevante, sei suporta grupu kooperativa peska 
iha área aquikultura inklui hakiak budu tasi, hakiak boek tasi, ikan no seluk tan. Nune’e mos halo 
kooperasaun ho setór privadu hodi loke dalan no asesu ba merkadu iha rai-laran no rai-liur. 

Meta 3: Dezenvolve inisiativa turizmu komunitária no ekoturizmu, tasi no rai-maran nian, envolve 
komunidade lokál, proteje rekursu naturál, no promove oportunidade ekonómika ne’ebé 
sustentavel. 

Dezenvolvimentu no empoderamentu komunidade sai papel importante ba governu ida ne’e. Liu 
husi kooperasaun no kordensaun ho governu lokál, ONG sira, ajensia internasionál, no setór 
privadu, sei promove programa kapasitasaun, hari’i infraestrutura no kria oportunidade parseria. 
Inisiativa no atividade hirak ne’e sei envolve komunidade diretamente hodi loke dalan ba 
oportunidade rendimentu alternativa. Inisitativa sira ne’e inklui  atividade turizmu komunitária no 
ekoturizmu hanesan ospitalidade, home-stay, artezanatu, atrasaun kulturál, luku-tasi, 
snorkeling, paseu no tur iha illa, hare biodiversidade úniku iha Ataúro, no seluk tan.  

Meta 4: Estabelese no jere ho efetivu Área Protejida Mariña no Terrestre, implementa sistema 
tradisionál Tara Bandu. 

Husi foho Manukoko too tasi ne’ebé haleu illa Ataúro, nakonu no riku ho biodiversidade úniku, 
inklui mos fatin sagradu no istóriku. Tanba ne’e importante atu proteje, prezerva no konserva riku-
soin hirak ne’e. Governu liu husi ministériu relevante, parseiru nasionál no internasionál sei tau 
esforsu atu proteje no konserva área importante sira iha illa Ataúro, liu husi estabelesimentu 
ÁPM no Área Protejida Terrestre (ÁPT), no haburas prátika tara bandu. ÁPM no ÁPT krusiál no 
importante tebes ba konservasaun biodiversidade, ekosistema, no bem-estar ema nian.  

Meta 5: Dezenvolve sistema modernu ba prosesamentu no distribuisaun produtu husi tasi, inklui 
fasilidade armazenamentu malirin,  no asesu ba merkadu. 

Fasilidade prosesamentu, fatin fa'an, ekipamentus no asesu ba merkadu ne’ebé limitadu afeita 
kualidade husi produtu tasi nian (ikan, budu tasi, no seluk tan), no hamenus rendimentu ba 
peskadór no komunidade lokál sira. Atu responde ba dezafiu ne’e, AAA hamutuk ho FEDA sei 
konstrui merkadu ikan iha parte norte no leste husi illa Ataúro, ho fasilidade modernu inklui fatin 
prosesamentu no armazenamentu malirin. Investimentu ida ne’e sei hasa’e kualidade produtu, 
hamenus estraga husi produtu tasi, no fo rendimentu di’ak  ba komunidade. 

 

 

 

 

 Rezultadu Espetativa 

1. Iha ona politika no planu espasiál ne’ebé kláru atu orienta dezenvolvimentu 
sustentavel iha área peska, turizmu no konservasaun, no prevene konflitu utilizasaun 
rekursu. 

2. Kresimentu iha setór peskas, liuliu iha atividade aquikultura aumenta buras,  kria 
oportunidade servisu foun, no fó rendimentu alternative ba komunidade.  

3. Atividade turizmu komunitária no ekoturizmu la’o ho di’ak , sai forte,  fo benefisiu 
ekonómika diretamente ba komunidade, no mos benefisiu seluk hanesan  proteje, 
prezerva no konserva ambiente no kultura. 

4. ÁPM no ÁPT estabelese ona, no prátika Tara Bandu regularmente implementa iha 
Ataúro tomak. 

5. Fasilidade merkadu no ekipamentu ne’ebé adekuadu bele fasilita komunidade 
mantein kualidade produtu husi tasi, distribui ba merkadu nasionál no rai-liur hodi 
komunidade hetan redimentu di’ak  liu.  
 

 Indikador-xave/Prinsipál ba Dezempeñu: 
 

1. Planu Espasiál Marítimu no Terrestre hahú iha 2026, konklui no aprova iha 2027. 
2. Númeru grupu kooperativa no komunidade sira envolve iha atividade aquikultura 

aumenta, no hahú 2028 iha ona kresimentu ba produtu aquikultura hanesan budu-
tasi, boek-tasi, ikan, no seluk tan.  

3. Númeru turista doméstiku no internasionál aumenta kada tinan inklui mos 
kresimentu rendimentu husi seitor turizmu. 

4.  Aproximadamente 25,000 hektare ÁPM estabelese ofisialmente iha tinan 2027, no 
avaliasaun inisiu kona ba ÁPT hahú iha 2027.  

5. Atividade Tara Bandu implementa regularmente iha aldeia no suku minimu tinan ida 
dala ida husi 2026. 

6. Konstrusaun merkadu ba produtu tasi komesa iha 2027 no kompleta iha 2028, ida 
iha parte norte no ida iha parte leste Ataúro, inklui fasilidade prosesamentu no 
ekipamentu armazenamentu malirin. 

 OBJETIVU ESTRATÉJIKU 7 

Mellora servisu agrikultura iha Ataúro hodi hadi’a seguransa ai-han, hasa’e produtu agríkola no 
meius subsisténsia liu husi prátika agrikultura sustentavel, dezenvolvimentu pekuária, prátika 
konservasaun rai, hari’i infraestrutura, kapasitasaun lokál no utilizasaun  sentru peskiza no 
inovasaun. 

Baze Programátiku 
 

• PED 2011-2030 (Parte 3, 4); 
• Implementasaun Programa IX Governu  (Pontu 3.3, 4.1, 4.2, 4.10, 6.5) 
• ODS (1-Hakotu Kiak/pobreza; 8-Traballu dignu & Kresimentu ekonómika; 9 

Inovasaun no infraestrutura; 10-Redús Dezigualdade; 13-Asaun Klimatika;15-
Proteje Moris iha Terrestre) 

Baze Legál • Dekretu-Lei Nú. 82/2023 - Autoridade Administrativa Ataúro 
• Dekretu-Lei Nú. 83/2023 – Regulamentu ba FEDA 
• Dekretu-Lei Nú. 2 /2024 -  Kinta alterasaun ba dekretu-lei Nú. 8/2013 kona ba 

PNDS 
• Dekreto-Lei Nú. 4/2024 - Planu Dezenvolvimentu Komunitáriu. 

 

 Metas: 
Meta 1: Hasa’e produsaun agríkola. 
 
Produtividade agríkola iha Ataúro menus tanba asesu limitadu ba fini kualidade,  kondisaun 
rai ne’ebé ladún di’ak ka bokur, no menus ba bee. Maioria uma-kain sira depende ba 
agrikultura subsisténsia, no iha risku ba seguransa ai-han no rendimentu ki'ik. 
 
Atu aborda kestaun sira ne’e governu halo esforsu liu husi promove prátika agrikultura ne'ebé 
di'ak liu, konstrui sistema kaptasaun udan-been no hadi’a irigasaun ho eskala ki'ik. Objetivu 
husi intervensaun ne’e atu hasa’e produsaun ai-han no rendimentu uma-kain, no hametin 
seguransa ai-han. 
 
Meta 2: Promove atividade hakiak animál no produsaun husi animál, hodi diversifika 
rendimentu no aumenta nutrisaun. 
 
Oportunidade atu diversifika meius subsisténsia no promove ai-han lokál bele mos liu husi 
atividade hakiak animal. Produtu husi animál hanesan na'an no susubeen bele ajuda hasa’e 
nutrisaun no mos bele sai rendimentu alternativu ba uma-kain. AAA hamutuk ho ministériu 
relevante halo intervensaun hodi promove prátika hakiak animál, asesu ba servisu 
veterinária, no kapasitasaun iha área refere.  

Meta 3: Dezeña no konstrui infraestrutura  konservasaun bee, hanesan sistema kaptasaun 
udan-been, tanke armazenamentu, lagoa infiltrasaun, no seluk tan.  
 
Agrikultura iha Ataúro hetan impaktu maka’as husi mudansa klimatika, bailoro naruk,  no 
infraestrutura armazenamentu bee ne’ebé limitadu.  To’os barak depende ba udan-been, fo 
impaktu ba produsaun ai-han ne’ebé menus ka itoan de’it,  no kria risku boot ba seguransa 
ai-han. Udan ho intensidade ne'ebé maka’as, maibe iha de’it   tempu badak nia laran, no  
ladun sufisiente ba ai-horis. Nivel udan-been kada tinan mos menus husi 800mm no ladun  
favoravel ba agrikultura.  
 
Responde ba situasaun ida ne’e AAA liu husi PNDS, FEDA, hamutuk ho ministériu no 
instituisaun relevante, planu atu konstrui sistema kaptasaun udan-been, tanke 
armazenamentu, lagoa infiltrasaun no hadi’ak  sistema irigasaun. Nune’e mos buka fini 
ne'ebé adapta ba iklima iha Ataúro. Intervensaun hirak ne’e sei fornese bee, hamenus risku 
rai-maran durante bailoro naruk, no hasa’e produtividade agríkola. 
 
Meta 4: Reforsa no hasa’e kapasidade téknika ba ofisiais, estensionista agrikultura iha Ataúro. 
 
Kapasitasaun no kualifikasaun tékniku husi ofisiais estensionista barak mak la sufisiente 
hodi fo asistensia másimu ba agrikultor sira atu aumenta produsaun no uza métodu 
agrikultura ne'ebé apropriadu. 
 
Tanba ne’e presiza atu hala’o formasaun regulár ba ofisiais estensionista iha Ataúro liu husi 
formasaun espesialidade no troka ka fahe koñesimentu, hodi kontinua atualiza sira nia 
matenek. Formasaun regulár ne’e sei ajuda ofisiais sira atu fó konsellu ne'ebé di’ak  ba 
agrikultor sira, promove pratika agrikultura ne'ebé di’ak, no aumenta produsaun agrikultura 
iha Ataúro. 
 
Meta 5: Promove pratika jestaun rai sustentavel,  inklui intensifikasaun no estensifikasaun 
agrikultura. 
 
Prátika jestaun rai sustentavel la dun pratika ka implementa iha illa. Situasaun  ida ne'e 
rezulta iha nivel erozaun ne'ebé aas iha foho lolon, redús produtividade no rai nia bokur, liuliu 
iha área sira hanesan Macadade, Beloi, no Maquili. 

Jestaun rai sustentavel hanesan prátika agrikultura ida,  ho objetivu atu mantein ka hasa’e 
kapasidade produtividade rai nian ba longu-prazu, enkuantu proteje no mantein nafatin 
kualidade ambientál. Ida-ne'e envolve prátika sira ne'ebé prevene ka hamenus degradasaun 
rai, reabilita rai ne'ebé degrada ona, no promove utilizasaun sustentavel ba rekursu rai nian. 
Dalan intensifikasaun no extensifikasaun bele sai parte integral husi estratéjia jestaun rai 
sustentavel, konsidera aspetu ekolójiku, ekonómika no sosiál kona-ba utilizasaun rai. 
 
AAA hamutuk ho ministériu relevante sei tau esforsu no implementa programa pratika 
jestaun rai iha illa Ataúro liu husi pratika hanesan terracing, mulching, no agrofloresta. 
 
Meta 6: Konstrui armajen agríkola ba armazenamentu pós-kolleita no distribuisaun. 
 
Komunidade Ataúro hasoru difikuldade atu rai produtu  pós-kolleita tanba ladauk iha fatin 
armazenamentu propriu. Kondisaun ida ne’e  obriga sira atu fa’an produtu lalais ho folin 
baratu.  Atu rezolve kestaun ida ne’e AAA, FEDA no ministériu relevante sei konstrui armajem 
ida, atu agrikultor sira bele rai sira nia produtu agrikola, molok distribui ba iha merkadu. 
Governu, instituisaun naun governmental no mos ajensia sira bele  mos utiliza armajem 
refere atu rai produtu lokál ka produtu subsidiu seluk hodi responde ba situasaun emerjensia 
ruma ne’ebé mak akontese. 
 
Meta 7: Hari’i sentru peskiza no inovasaun agríkola iha Ataúro. 
 
Setór agrikultura sira iha Ataúro seidauk hala’o peskiza ruma ba fini, ka ferramenta ne’ebé 
koresponde ho kondisaun espesiál illa nian.  
 
Atu responde ba dezafiu ne’e governu no instituisaun relevante sei establese sentru peskiza 
no inovasaun agríkola atu ajuda koko fini foun, estuda problema rai no peste, no kria prátika 
to’os ne’ebé amigavel ba klima no nesesidade lokál iha illa Ataúro. 
 

 Rezultadu Espetativa 
1. Kresimentu iha produsaun agrikola, garantia seguransa ai-han no rendimentu di’ak  ba 

familia. 
2. Kresimentu iha produsaun pekuaria fó  kontribusaun ba esforsu redús malnutrisaun, no 

mos aumenta rendimentu ba uma-kain. 
3. Infraestrutura ba konservasaun bee, bele responde ba nesedidade atividade agrikultura 

no mos nesedidade bee ba komunidade. 

4. Ofisiál ka estensionista agrikultura ne’ebé iha kapasidade no ativa fó suporta tékniku 
regulár ba agrikultor sira, uza métodu agrikultura ne'ebé apropriadu. 

5. Agrikultor sira uza pratika agrikultura ne’ebé fó protesaun ba rai, hamenus erozaun, no 
garantia sustentabilidade ba tempu naruk. 

6. Armazém agrikultura fó asesu ba agrikultor no instituisaun sira atu rai produtu, mantein 
kualidade produtu no  fatin rezerva ba ai-han. 

7. Sentru peskiza no inovasaun agrikultura iha Ataúro fó apoiu ba peskiza lokál, no 
dezenvolve teknolojia no stratejia atu adapta tuir illa nia kondisaun. 
 

 Indikador-xave/Prinsipál ba Dezempeñu: 
1. Aumenta produsaun ai-han prinsipál (hanesan batar, koto, fehuk, ai-farina no seluk tan) 

entre 3%–5% kada tinan, kompara ho rezultadu tinan anteriór. 
2. Númeru família sira ne'ebé hakiak animál ki'ik (hanesan bibi, manu, fahi) aumena entre 

3%–5% kada tinan. 
3. Estuda viabilididade no DED infrastrutura konserva no kaptasaun bee (hanesan sistema 

kolleita udan-been no irigasaun ho solar) kompleta iha 2027 no komesa konstrusaun iha 
2028. 

4. Kapasitasaun no formasaun regulár (mínimu tinan ida dala ida) ba ofisial estensionista 
agrikultura iha Ataúro, inklui formasaun atu atualiza kapasidade no koñesimentu tékniku. 

5. Área ne'ebé uza pratika jestaun rai sustentavel atinji 100 hektares iha Ataúro to'o iha 2030, 
fó prioridade ba suku sira ne'ebé iha problema erozaun hanesan Macadade, Beloi no 
Maquili. 

6. Konstrusaun armajen agrikultura kompleta iha 2028. 
7. Sentru Peskiza no Inovasaun Agrikultura  estabalese iha Ataúro iha 2029. 

 
 OBJETIVU ESTRATÉJIKU 8 

Promove setór privadu no grupu kooperativa sira liu husi fornesimentu formasaun, no asesu ba 
rekursu finanseiru no merkadu hodi apoiu dezenvolvimentu ba ekonomia lokál ne'ebé reziliente. 

Baze Programátiku 
 

• PED 2011-2030 (Parte 4); 
• Implementasaun Programa IX Governu Konstitusionál (Pontu 2.3, 4.7, 4.9, 6.5) 
• ODS (1-Hakotu Kiak/pobreza; 8-Traballu dignu & Kresimentu ekonómika; 10-

Redús Dezigualdade; 17-Parseria ba implementasaun objetivu) 
Baze Legál • Dekretu-Lei Nú. 82/2023 - Autoridade Administrativa Ataúro 

• Dekretu-Lei Nú. 83/2023 – Regulamentu ba FEDA 
• Dekreto-Lei Nú. 4/2024 - Planu Dezenvolvimentu Komunitáriu. 

 Metas 
Meta 1: Apoiu formalizasaun ba koperativa komunitária 

Objetivu husi Meta 1 atu reforsa ekonomia lokál iha illa liu husi apoiu formalizasaun 
pelumenus kooperativa 10 to'o 20 iha setór xave sira hanesan agrikultura, peska, aquikultura, 
artezanatu, turizmu, no komersiu molok 2029. Hirak ne'e inklui rejistu legál,  tulun grupu sira 
atu aliña sira nia atividade no objetivu ho programa relevante husi governu, parseria ho 
kompradór no distribuidór sira, no oportunidade negósiu sira seluk. 

Meta 2: Fornese formasaun kona ba emprendedorizmu no jestaun  negósiu 

Oportunidade ekonomia iha Ataúro limitadu, liuliu ba feto, jóven, no ema ho defisiénsia. 
Enkuantu ema barak maka envolve iha atividade informál sira hanesan komérsiu, artezanatu, 
no produsaun ai-han, barak liu laiha abilidade negósiu no finanseiru, laiha asesu ba 
formasaun no servisu apoiu, ne'ebé presiza hodi haburas negósiu sustentavel.  

Atu aborda limitasaun hirak ne'e AAA hamutuk ho instituisaun relevante sei fornese 
formasaun emprendedorizmu no negósiu nian ba ema 50-100 iha 2028. Prioridade sei fó uluk 
ba feto sira, foin-sa'e sira, no ema sira ho defisiénsia, hodi promove dezenvolvimentu 
empreza lokál ne’ebé inkluzivu. Treinamentu sei kobre área xave sira hanesan planeamentu 
negósiu, jestaun orsamentu, marketing, no seluk tan.  Inisiativa ida-ne’e sei ajuda hamenus 
kiak, hadi’a auto-sufisiénsia, no diversifika ekonomia lokál Ataúro. 

Meta 3: Fasilita negósiu ki’ik no kooperativa sira iha Ataúro atu asesu ba servisu no 
instituisaun finanseiru inklui mikrofinansa, banku ka subsídiu ba negósiu ki’ik. 

Empreza ki’ik no kooperativa sira iha Ataúro susar atu hetan apoiu finanseiru no asesu ba 
instituisaun finanseira formál, tanba barak maka informál, laiha sasán atu uza hanesan 
garantia, no falta informasaun kona ba prosedimentu no rekizitu sira. Ida ne'e limita sira nia 
abilidade atu haburas negosiu iha área importante sira hanesan agrikultura, peska, no 
turizmu.   

AAA sei  koordena  ho instituisaun mikrofinansa no  banku sira atu ajuda negósiu ki'ik no grupu 
kooperativa entre 20 to'o 50 iha Ataúro. Apoiu sei inklui formasaun kona ba abilidade 
finanseira sira, oinsa hakerek no prepara proposta, asesu ba servisu empréstimu, atu nune'e 
negósiu lokál sira bele asegura kapitál ba sira nia atividade negósiu.  

 Rezultadu Espetativa 
1. Kooperativa komunidade estabelese legalmente, funsiona ho ativu, no kontribui ba  

rendimentu koletivu no ekonomia lokál. 
2. Sidadaun lokál, liuliu foin-sa'e,  ema ho defisiénsia sira, hetan abilidade esensiál atu 

hala’o sira nia negósiu, hatene halo jestaun finanseira, ne’ebé mak importante ba 
sustentabilidade sira nia atividade negosiu ki’ik sira. 

3. Negósiu ki'ik no kooperativa sira hetan benefísiu husi asesu ba kréditu, ka servisu 
finanseiru sira, hodi apoiu sira nia investimentu kapitál no dezenvolvimentu negósiu 
nian. 
 

 Indikador-xave/Prinsipál ba Dezempeñu: 
1. Rejista formalmente no operasionaliza grupu kooperativa hamutuk 10-20 iha Ataúro 

iha setór sira hanesan agrikultura, peska, aquikultura, artezanatu, turizmu, no negosiu 
iha 2028. 

2. Fornese formasaun emprendedorizmu no abilidade negósiu ba membru komunidade 
50 to’o 100 iha Ataúro to’o 2029, partikularmente ba feto, foin-sa’e, no ema ho 
defisiénsia, hodi promove dezenvolvimentu empreza lokál ne’ebé inkluzivu. 

3. Empreza ki’ik no kooperativa entre 30-50 hetan asesu ba kréditu no servisu finanseiru 
formál iha 2029 hodi apoiu investimentu kapitál no kresimentu negósiu ne’ebé 
sustentavel. 

4.3.4 Prioridade 4 – Fortalesimentu  Administrasaun no Governasaun Públika  

Governasaun lokál ne’ebé forte no efetivu, esensiál ba dezenvolvimentu ne’ebé justu, servisu 
públiku ne’ebé di’ak liu, no fó kbiit ba komunidade sira atu hola parte iha desizaun hodi forma 
sira-nia futuru.  

Iha ámbitu Programa Governu Konstitusional IX nian, Ministériu Administrasaun Estatál (MAE) 
mak responsavel ba "Haforsa Administrasaun Publika no Governasaun". Tuir Dekretu-Lei Nú. 
46/2023, MAE mak responsavel ba planeamentu, koordenasaun, implementasaun no 
avaliasaun polítika iha área xave, inklui governu lokál, desentralizasaun administrativa, apoiu 
organizasaun komunitária, no dezenvolvimentu lokál. Nune’e mós organiza no jere prosesu 
eleitorál no referendum, organizasaun urbanu, no prezervasaun dokumentu ofisiál sira. Hirak 
ne’e hotu esensiál atu estabelese governasaun no administrasaun publika ne'ebé forte. AAA nia 
misaun maka atu garante ezekusaun funsaun administrativa estadu nia, liu husi 
implementasaun polítika no programa governu nian iha nível lokál, ho objetivu atu promove no 
orienta dezenvolvimentu sosio-ekonómika no asegura fornesimentu ba bens no servisu públiku 
iha Illa Ataúro (Dekretu-Lei Nú. 82/2023). Iha mos FEDA no PNDS tutela iha MAE nia okos ho nia 
funsionamentu regula tuir Dekretu-Lei Nú. 83/2023, no Decreto-Lei Nú. 2 /2024, sai hanesan 
entidade atu finansia no subsídia programa anuál no plurianuál, no projetu sira ho objetivu atu 
dezenvolve territóriu no populasaun  Ataúro  nian. 

Tuir prioridade desentralizasaun no governasaun lokál nian, prosesu hirak ne’e inklui mós 
asegura liña orsamentál, estabelese infraestrutura fíziku, no institui mekanizmu monitorizasaun 
no relatóriu dezempeñu nian. Objetivu husi atividade hirak ne’e atu asegura katak AAA la'ós de'it 
konstitui legalmente maibé mós institusionalmente iha kapasidade atu hala'o nia mandatu hodi 
jere administrasaun illa nian, promove dezenvolvimentu sosio-ekonómika, no fornese servisu 
públiku sira ho efetivu. 

Prioridade 4 ne’e foka ba hari’i governu lokál ne’ebé iha kapasidade no independente ne’ebé bele 
lidera illa ne’e nia progresu.  

 OBJETIVU ESTRATÉJIKU 9 

Asegura funsionamentu efetivu AAA hanesan regula iha Dekretu-Lei Nú. 82/2023, Diploma 
Ministeriál Nú. 42/2024, no FEDA  ne’ebé regula ho Dekretu-Lei Nú. 83/2023, Diploma Ministeriál 
Nú. 24/2024. 

 

 Metas 

Meta 1: Autoridade Administrativa Ataúro  nia estrutura kompletu no funsiona ho efetivu. 

Tuir Artigu 6, Dekretu-Lei Nú. 82/2023, AAA kompostu husi órgaun governasaun prinsipál: 
Konsellu Jerál, Prezidente, Sekretáriu sira, no Fiskál Úniku. Konsellu Jeral reprezenta husi 
entidade lokál sira, inklui Xefe Suku  reprezenta lideransa lokál, ex-kombatente, feto no foin-sa’e. 
Iha mos membru husi relijiaun ne’ebé eziste iha illa, no reprezentante husi setor privadu. 
Estrutura ne’e garante prosesu tomada desizaun ne’ebé inkluzivu no responde ba nesesidade 
reál komunidade Ataúro nian. 

Diploma Ministeriál Nú. 42/2024 komplementa dekretu-lei Nú 82/2023 hodi fó detallu kona-ba 
estrutura orgánika internu no funsionamentu AAA nia. Espesifikamente, Artigu 2 estabelese 
servisu administrativu prinsipál ne’ebé reflete responsabilidade multi-setoriál Autoridade nian. 
Hirak-ne'e inklui servisu sira ba rekursu umanu, planeamentu, finansas, infraestrutura, 
edukasaun, saúde, agrikultura, turizmu, ambiente,  asuntu legál sira, no seluk tan, ne’ebé 
esensial atu fornese servisu públiku desentralizadu sira iha illa. 

Baze 
Programátiku 
 

• PED 2011-2030 (Parte 5); 
• Implementasaun Programa IX Governu  (Pontu 6.1, 6.2, 6.4) 
• ODS (16-Instituisaun  ne'ebé efetivu no forte; 17-Parseria ba implementasaun 

objetivu) 
Baze Legál • Dekretu-Lei Nú. 49/2023 -  Estrutura orgánika Ministériu Administrasaun Estatál 

• Dekretu-Lei Nú. 82/2023 - Autoridade Administrativa Ataúro 
• Dekretu-Lei Nú. 83/2023 – Regulamentu ba FEDA 
• Dekretu-Lei Nú. 2 /2024 -  Kinta alterasaun ba dekretu-lei Nú. 8/2013 kona ba 

PNDS  
• Dekretu-Lei  Nú. 30/2020 - Organizasaun Administrasaun Direta no Indireta 

Estadu 
• Diploma Ministeriál Nú. 24/2024 -  Estrutura Orgánika Sekretariadu FEDA 
• Diploma Ministeriál Nú. 42/2024 - Regulamentu kona ba organizasaun no 

funsionamentu  Autoridade Administrativa Ataúro. 

Meta 2: FEDA  estabelese no funsiona ho efetivu. 

FEDA estabelese liu husi  Lei, Nú. 1/2022, artigu 15, no regula ho Dekretu-Lei Nú. 83/2023. Tuir 
artigu 7, Dekretu-Lei Nú. 83/2023 defini órgaun FEDA kompostu husi Konsellu Jerál, Diretór 
Ezekutivu Sekretariadu FEDA, no Fiskal Úniku. Konsellu Jerál FEDA, reprezentante husi MAE, 
Ministériu Obras Públikas (MOP), Ministériu Transporte no Komunikasaun (MTK), no Ministériu 
Planeamentu no Investimentu Estratéjiku (MPIE), ho papel importante atu halo revizaun, 
diskusaun, aprovasaun ba Planu Asaun Anuál (PAA) no orsamentu sira. FEDA tutela diretamente 
iha MAE nia okos, no Dekretu-Lei Nú. 49/2023 atribui ba Ministru MAE nia podér fiskalizasaun no 
supervizaun ba FEDA. Diploma Ministeriál Nú. 24/2024 komplementa dekretu-lei Nú 83/2023 

Figura 30. Estrutura Orgánika Autoridade Administrativa Ataúro 

hodi fó detallu kona-ba estrutura organizasionál internu no maneira FEDA halo nia 
funsionamentu. 

 

 

Meta 3: Planu  Asaun Anuál, planu aprovizionamentu, planu formasaun no orsamentu prepara liu 
husi prosesu konsultativu, hetan aprovasaun husi Konsellu Jeral no integra iha Orsamentu Jeral 
Estadu. 

Meta 2 atu hametin kapasidade planeamentu no jestaun finanseira AAA no FEDA nian hodi 
garante katak PAA no orsamentu dezenvolve liu husi prosesu konsultativu no transparente. 
Preparasaun ba PAA envolve koordenasaun entre Prezidente Autoridade, servisu tékniku, no 
reprezentante komunidade, hodi responde duni ba nesesidade real no prioridade komunidade 
iha suku lima. 

Konsellu Jerál AAA ne’ebé kompostu husi xefe suku sira no reprezentante sira husi sosiedade 
sivíl, no Konsellu Jerál FEDA ne’ebe kompostu husi MAE, MOP, MTK, no MPIE, dezempeña knaar 
krítiku inklui halo revizaun, diskute, no aprova formalmente planu no orsamentu sira ne’ebé 
propoin. Bainhira aprova ona, orsamentu inklui iha Orsamentu Jerál Estadu (OJE) kada tinan. 
Integrasaun ida ne’e garante katak AAA no FEDA iha rekursu ne’ebé nesesáriu no sufisiente atu 
implementa programa no atividade sira.  

Figura 31. Estrutura Orgánika FEDA 

Prosesu ne’e mós ajuda reforsa desentralizasaun no governasaun ne’ebé apropriadu ba 
konteksu lokál, tanba garante katak finansiamentu iha ligasaun direta ho prioridade sira ne’ebé 
identifika lokálmente. 

Hodi institusionaliza siklu ida-ne’e, planeamentu konsultivu no integrasaun orsamentál, AAA no 
FEDA hari’i sistema ida ne’ebé inkluzivu no efisiente liu ba prestasaun servisu públiku no 
planeamentu dezenvolvimentu iha Illa Ataúro. 

Meta 4: Dezenvolve no implementa Planu Estratéjiku,  Planu Investimentu, kompleta revizaun ba 
Planu Ordenamentu Territoriál, no reforsa sistema fiskalizasaun no monitorizasaun.  

Objetivu husi meta ida ne’e atu hametin kapasidade estratéjiku no institusionál AAA hodi planu, 
jere, fiskaliza no monitoriza dezenvolvimentu lokál ho efetivu. Planu Estratéjiku, Planu 
Investimentu, no Planu Ordenamentu Territoriál ne'ebé komprensivu ba tinan hirak nia laran 
importante atu orienta atividade, prioridade investimentu, no prestasaun servisu sira iha 
aliñamentu ho objetivu dezenvolvimentu nasionál.  

Atu garante transparénsia, kontabilidade no responsabilidade, sei reforsa sistema fiskalizasun 
no monitorizasaun hodi tulun órgaun Fiskal Úniku funsiona ho dia’k no efetivu. 

 Rezultadu Espetativa 
1. AAA,  FEDA, órgaun governasaun, servisu administrasaun públiku, hala’o nia funsaun ho 

di’ak no susesu, inklui lideransa lokál no reprezentante komunidade partisipa ativu iha 
prosesu foti desizaun, tau-matan no guarda prosesu tomak, hodi reforsa governasaun 
lokál no dezempeñu institusionál. 

2. Planu  asaun anuál, planu aprovizionamentu, planu formasaun no orsamentu prepara liu 
husi prosesu konsultativu no transparente, reflete no responde ba prioridade lokal, hetan 
aprovasaun husi Konsellu Jerál, no integra iha OJE. 

3. Planu Estratéjiku, Planu Investimentu no Planu Ordenamentu Territoriál sai mata dalan no 
orientador ba dezenvolvimentu sustentavel no integradu iha illa. 
 

 Indikador-xave/Prinsipál ba Dezempeñu: 
1. Órgaun governasaun AAA no FEDA estabelese no funsiona 100%  iha 2026. 
2. Fornesimentu ekipamentu, fasilidade, no rekrutamentu ekipa funsionariu kompleta 100% 

iha 2026, hodi fasilita  prestasaun servisu no funsionamentu AAA no FEDA. 
3. Kada tinan Konsellu Jerál AAA no FEDA hala’o enkontru regulár ka estraordináriu tuir nia 

funsionamentu ne’ebé regula tuir lei ne’ebe iha.  

4. Regulamentu internu, manuál administrativu no kódigu konduta sira dezenvolve, altera, 
aprova husi Konsellu Jerál AAA no FEDA, promulga liu husi diploma ministeriál no 
implementa. 

5. Kada tinan PAA, planu investimentu, planu aprovizionamentu no planu formasaun, no 
alterasaun sira prepara no aprova husi Konsellu Jerál no promulga liu husi diploma 
ministeriál. 

6. Totál orsamentu aprovadu husi OJE ne’ebé aloka kada tinan, ezekuta 100% husi AAA no 
FEDA. 

7. Sistema monitorizasaun no fiskalizasaun la’o ho diak no efetivu liu husi funsionamentu 
orgaun Fiskal Úniku husi AAA no mos FEDA hahú 2026.  

8. PEDA 2026-2030 aprova, inklui mos Planu Investimentu, aprova no implementa kada 
tinan husi 2026 to’o 2029, ho aliñamentu kompletu ho prioridade dezenvolvimentu 
nasionál. 

9. Revizaun no atualizasaun Planu Ordenamentu Territoriál ba Ataúro konklui no aprova iha 
2026. 
 

 OBJETIVU ESTRATÉJIKU 10 
Reforsa kapasidade poder lokal no prestasaun servisu públiku. 

 
 Metas 

Meta 1: Hala'o programa formasaun no kapasitasaun ba funsionáriu públiku iha Ataúro.  
 
Meta ne'e atu hametin kapasidade rekursu institusionál no umanu AAA  nian liu husi 
programa formasaun ba funsionáriu públiku sira. Kapasitasaun sei foka liu ba kompeténsia 
prinsipál sira hanesan planeamentu, orsamentu, prestasaun servisu públiku, lideransa, 
jestaun estratéjika, no seluk tan. Ida ne’e sei hasa'e no hametin kapasidade téknika no 
jestaun funsionáriu atu hala'o sira nia funsaun ho efisiénsia no fornese servisu ho kualidade, 
hodi responde ba komunidade nia nesesidade. 

Baze Programátiku 
 

• PED 2011-2030 (Parte 5); 
• Implementasaun Programa IX Governu  (Pontu 6.1, 6.2, 6.5 ) 
• ODS (16-Instituisaun  ne'ebé efetivu no forte; 17-Parseria ba 

implementasaun objetivu) 
Baze Legál • Dekretu-Lei Nú. 49/2023 -  Estrutura orgánika Ministériu Administrasaun 

Estatál 
• Dekretu-Lei Nú. 82/2023 - Autoridade Administrativa Ataúro 
• Dekretu-Lei Nú. 83/2023 – Regulamentu ba FEDA 
• Dekretu-Lei Nú. 2 /2024 -  Kinta alterasaun ba dekretu-lei Nú. 8/2013 kona 

ba PNDS 

Meta 2: Hala'o programa formasaun no kapasitasaun hodi hasa’e abilidade no kapasidade 
literasia dijitál. 
 
Meta ida-ne'e foka atu reforsa kapasidade funsionáriu públiku iha  Ataúro  liu husi 
kapasitasaun báziku iha área literasia dijitál no Teknolojia Informasaun no Komunikasaun 
(TIK). Liu husi formasaun estruturadu, funsionariu públiku sira sei aprende utilizasaun 
instrumentu dijitál no plataforma sira atu hadi'a prestasaun servisu, komunikasaun, prosesu 
planeamentu no jestaun dadus. 
 
Formasaun sei fó benefísiu ba abilidade TIK báziku hanesan uza e-mail, prosesu dokumentu, 
tabela eletrónika (spreadsheets), no sistema online ne'ebé relasiona ho administrasaun 
publika. Programa ne'e mós sei responde ba komponente sistema informasaun jeografiku, 
seguransa dadus, étika dijital, no uza instrumentu governu eletróniku. 
 
Meta 3: Mellora koordenasaun no fiskalizasaun entre AAA ho ministériu no instituisaun 
governu nian. 
 
Atu hasa'e governasaun no prestasaun servisu ne'ebé efetivu iha illa  Ataúro, presiza reforsa 
koordenasaun entre AAA ho ministériu sira, instituisaun relevante sira, no servisu 
deskonsentrasaun (hanesan saúde, edukasaun, agrikultura, infraestrutura, no seluk tan,  
ne'ebé hala’o servisu lokál maibé relata ba ministériu sentrál). Estabelese mekanizmu 
koordenasaun ne'ebé klaru sei tulun aliña implementasaun lokál ho prioridade polítika 
nasionál sira, hamenus duplikasaun, no asegura utilizasaun rekursu sira ho efisiente. 
 
Liu husi komunikasaun regulár, planeamentu  no avaliasaun dezempeñu konjunta, AAA sei 
servisu besik ho instituisaun governu sira hodi armoniza esforsu dezenvolvimentu no hadi'a 
sinerjia institusionál sira. Kolaborasaun ida-ne'e mós sei fo apoiu ba susesu implementasaun 
programa nasionál sira hanesan PNDS, no Ajenda Reforma Governasaun Lokal. 
 

 Rezultadu Espetativa 
1. Abilidade no kapasidade funsionáriu públiku sira iha Ataúro aumenta no sai di'ak liu, 

hasa’e mos prestasaun servisu públiku no dezempeñu institusionál. 
2. Funsionáriu públiku sira iha Ataúro iha abilidade dijitál, hodi ajuda servisu ho efisiente, 

uza teknolojia iha sira nia knaar loron-loron nian, no fornese atendimentu públiku ne’ebé 
di’ak liu. 

3. Servisu koordenasaun ne’ebé diak no papél responsabilidade ne’ebé klaru entre AAA no 
liña ministériu no instituisaun governu sira.  

 

 

 
 Indikador-xave/Prinsipál ba Dezempeñu: 

1. Hala'o sesaun formasaun anuál dala 2 too 3 (hahú 2026),  kobre área planeamentu 
dezenvolvimentu, jestaun finanseira, prestasaun servisu, lideransa no governasaun 
estratéjika, ho partisipasaun pelumenus 80% husi funsionáriu públiku sira iha  Ataúro. 

2. Avaliasaun dezempeñu anuál aumenta mínimu 70% iha kompeténsia funsionáriu nian 
ne'ebé relevante ba sira-nia papél. 

3. To'o 2027, 80% husi funsionáriu sira hetan formasaun no kapasitasaun iha literasia dijitál 
no abilidade prinsipál iha área TIK hodi suporta prestasaun servisu dijitál sira. 

4. Departamentu hotu adopta no aplika instrumentu planeamentu no orsamentu integradu 
ne'ebé aliña ho sistema nasionál sira hahú  2027. 

5. Enkontru koordenasaun regulár kada trimestrál hala'o entre AAA, ho ministériu nasionál 
no instituisaun governu ne’ebé deskonsentra sira nia servisu iha Ataúro. 
 
 

 OBJETIVU ESTRATÉJIKU 11 
Fortalese governasaun lokál iha Ataúro liu husi transformasaun dijitál no sistema 
informasaun. 

 

 Metas 
Meta 1: Servisu no atendimentu públiku iha  Ataúro   moderniza no simplifika liu husi 
estabelesimentu no funsionamentu  pontu asesu servisu dijitál Balkaun Úniku. 

Baze Programátiku 
 

• PED 2011-2030 (Parte 2); 
• Implementasaun Programa IX Governu  (Pontu 6.1, 6.2, 6.5, 6.7 ) 
• ODS (16-Instituisaun  ne'ebé efetivu no forte; 17-Parseria ba 

implementasaun objetivu) 
Baze Legál • Decreto-Lei N.º 3/2025 –  Balkaun Úniku no Portál Munisipál 

• Dekretu-Lei Nú. 49/2023 - Estrutura orgánika Ministériu Administrasaun 
Estatál 

• Dekretu-Lei Nú. 82/2023 - Autoridade Administrativa Ataúro 
• Dekretu-Lei Nú. 83/2023 – Regulamentu ba FEDA 

Balkaun Úniku (BU) sei simplifika prosedimentu administrativu hodi oferese servisu esensiál 
sentralizadu governu nian, inklui aplikasaun no prosesamentu pasaporte, kartaun identidade 
sidadania, kartaun eleitorál, sertidaun, rejistu negósiu, no seluk tan. Inisiativa ne'e promove 
efisiénsia, transparénsia, no prestasaun servisu ne'ebé sentradu ba sidadaun iha nivel lokál. 
 
Meta 2: Promove transparénsia, akontabilidade públiku, liu husi publikasaun regulár ba 
atividade sira, atualizasaun ba prestasaun progresu, orsamentu anuál, relatóriu dezempeñu 
servisu, no seluk tan liu husi Portal Munisípiu dijitál  Ataúro. 
 
Objetivu Meta 2 atu reforsa transparénsia no akontabilidade públiku hodi asegura katak 
informasaun prinsipal kona ba atividade AAA  nian nakloke no haklaken ba públiku no hetan 
asesu regularmente husi sidadaun no populasaun Ataúro. Informasaun hirak ne’e divulga liu 
husi plataforma portal dijitál munisipal https:// Ataúro .gov.tl/  hodi sidadaun sira bele asesu 
ba dokumentu no atualizaun informasaun importante sira, inklui programa no orsamentu 
anuál, relatóriu progresu implementasaun, indikadór dezempeñu servisu, no dadus 
relevante sira seluk. 
 
Plataforma ida-ne'e sei sai nu'udar instrumentu importante  atu hetan konfiansa públiku no 
enkoraja partisipasaun sívika,  permite povu  Ataúro  atu komprende di'ak liu tan oinsá foti 
desizaun, oinsá utilizasaun husi fundu públiku, no oinsá fornese servisu no atendimetu sira.  
 

 Rezultadu Espetativa 
1. Estabelesimentu no operasaun BU iha  Ataúro  permite sidadaun sira atu asesu ba servisu 

esensiál governu nian iha maneira ne'ebé simples, sentralizadu, no efisiente liu. 
2. Liu husi publikasaun regulár ba informasaun prinsipal sira hanesan PAA, orsamentu, no 

relatóriu dezempeñu servisu iha Portal Munisípiu dijitál  Ataúro , governu lokál sai 
transparente no responsavel liu ba públiku. 

3. Plataforma dijitál sira promove komunikasaun di'ak liu entre sidadaun no governu lokál, 
promove partisipasaun komunidade iha governasaun, no hari’i konfiansa ba instituisaun 
lokál sira liu husi asesu ba informasaun. 
 

 Indikador-xave/Prinsipál ba Dezempeñu: 
1. 50% komunidade  Ataúro  utiliza servisu no atendimentu BU iha 2026. 

https://atauro.gov.tl/

2. Hahú 2026 informasaun, relatóriu no dokumentu relevante inklui orsamentu anuál, PAA, 
rezultadu dezempeñu servisu, progresu atividade no seluk tan, regularmente atualiza no 
publika iha Portal Munisípiu Ataúro. 

3. Pelumenus 50% hosi populasaun asesu ba Portal Munisípiu hodi  akompaña informasaun 
kona ba dezenvolvimentu iha Ataúro iha 2027. 

4.4 Planu, Orsamentu, no Rekomedasaun ba Implementasaun 

4.4.1 Planu ba implementasaun 

Implementasaun PEDA hala’o husi 2026 too 2030, no kada tinan atividade iha propridade haat sei implementa hanesan tuir mai:  

Tabela 11: Planu Implementasaun PEDA 2026-2030 

Prioridade 
  Tinan 

2026 2027 2028 2029 2030 

Prioridade 1 
Dezenvolvimentu Kapitál 
Sosiál 

• Programa no atividade ‘Parke 
Mariñu Ataúro no Sentru 
Peskiza no Edukasaun 
Mariñu’. Konstrusaun eskola 
Jerál Sekundária 99 foun no 
eskola tékniku-vokasionál 

• Avaliasaun  ba reabilitasaun 
27 eskola ensinu báziku 

• Dezenvolve no finaliza 
programa dezenvolvimentu 
profisionál tinan-tinan ba 
profesór sira 

• Estabelese programa 
preparatóriu no skema bolsa 
estudu 

• Kontaktu ho universidade 
públiku/privadu kona-ba 
estabelesimentu ramu ka 
universidade filial iha Ataúro 

• Avaliasaun detallada ba 
sentru saúde komunitária no 
postu saúde 6 hodi identifika 
nesesidade reabilitasaun 

• organiza atividade anuál hodi 
dokumenta no promove 
Ataúro nia valór relijiozu no 
tradisaun sagradu sira 

• Inisia identifikasaun no 
mapamentu sítiu kulturál, 
istóriku, no patrimóniu 

• Kontinuasaun: Programa no 
atividade ‘Parke Mariñu 
Ataúro no Sentru Peskiza no 
Edukasaun Mariñu’. 

• Kontinuasaun konstrusaun 
Sekundária 99 foun no eskola 
tékniku-vokasionál 

• Reabilitasaun eskola ensinu 
báziku 

• Implementa programa 
dezenvolvimentu profisionál 
tinan-tinan ba profesór sira 

• Implementa programa bolsa 
estudu  

• Asegura parseria no akordu 
formál ba estabelesimentu 
ramu universidade 

• Implementa programa 
alfabetizasaun adultu. 

• Hahú reabilitasaun ba sentru 
saúde komunitária no postu 
saúde  

• Implementa regularmente 
programa saúde móvel 

• Faze inisiu preparasaun ba 
konstrusaun armajen saúde 

• Programa atendimentu no 
tratamentu pré- no pós-natal 
ba inan no kosok-oan 

• Aprovizionamentu transporte 
ambulansia  

• Kontinuasaun: Programa no 
atividade ‘Parke Mariñu 
Ataúro no Sentru Peskiza no 
Edukasaun Mariñu’. 

• Kompleta konstrusaun 
Sekundária 99 foun no eskola 
tékniku-vokasionál. 

• Konklui reabilitasaun 
infrastrutura eskola ensinu 
báziku. 

• Kontinuasaun programa 
dezenvolvimentu profisionál 
ba profesór 

• Kontinuasaun programa bolsa 
estudu  

• Loke Universidade fillial 

• Kontinuasaun programa 
alfabetizasaun adultu 

• Konklui reabilitasaun ba 
sentru saúde komunitária no 
postu saúde. 

• Kontinuasaun programa 
saúde móvel 

• Kompleta konstrusaun 
armajen saúde 

• Kontinuasaun Programa 
atendimentu no tratamentu 
pré- no pós-natal ba inan no 
kosok-oan 

• Kontinuasaun programa 
integrasaun dialetu lokál 

• Kontinuasaun: Programa 
no atividade ‘Parke Mariñu 
Ataúro no Sentru Peskiza 
no Edukasaun Mariñu’. 

• Kontinuasaun programa 
dezenvolvimentu 
profisionál ba profesór 

• Kontinuasaun programa 
bolsa estudu  

• Kontinuasaun programa 
alfabetizasaun adultu 

• Kontinuasaun Programa 
atendimentu no tratamentu 
pré- no pós-natal ba inan 
no kosok-oan 

• Kontinuasaun programa 
integrasaun dialetu lokál 

• Kontinuasaun atividade ba 
programa konservasaun 

• Kontinuasaun: 
Implementasaun 
rekomendasaun husi 
prosesu identifikasaun no 
mapamentu sítiu kulturál, 
istóriku, no patrimóniu sira 
iha Ataúro, inklui 
rekuñesimentu ofisiál no 
legál ba sítiu sira ne'ebé 
identifika ona 

• Kontinuasaun: Programa 
no atividade ‘Parke 
Mariñu Ataúro no Sentru 
Peskiza no Edukasaun 
Mariñu’. 

 

• Kontinuasaun programa 
bolsa estudu  

• Kontinuasaun: 
Implementasaun 
rekomendasaun husi 
prosesu identifikasaun no 
mapamentu sítiu kulturál, 
istóriku, no patrimóniu 
sira iha Ataúro 

• Kontinuasaun 
Implementasaun 
programa protesaun 
sosiál 

• Dezenvolve planu programa 
konservasaun no prioridade 
hodi proteje ekosistema 
krítiku sira iha tasi no rai-
maran 

• Proseu inisiu ba Konstrusaun 
“Uma Dignu’, hamutuk 
unidade 30. 

• Kontinua atividade anúal 
dokumentasaun no promove 
Ataúro nia valór relijiozu no 
tradisaun sagradu sira 

• Planu ba integrasaun dialetu 
lokál sira iha kurríkulu eskola 
lokál no sentru aprendizajen 
komunidade nian 

• Konklui identifikasaun no 
mapamentu sítiu kulturál, 
istóriku, no patrimóniu sira iha 
Ataúro 

• Atividade ba programa 
konservasaun ho 
envolvelmentu komunidade 
(grupu foin-sa'e, feto, mane, 
sosiedade sivíl, governu lokál, 
no ministériu relevante sira). 

• Avaliasaun, identifikasaun, no 
verifikasaun ba ema ka grupu 
vulneravél sira 

• Implementa programa 
protesaun sosiál no 
asisténsia bazeia ba 
informasaun ne'ebé 
atualizadu 

• Implementa programa 
edukasaun nutrisaun ba inan, 
monitorizasaun regulár ba 
kresimentu labarik nia isin, no 
programa ai-han adisionál. 

• Programa  kapasitasaun  ba 
feto iha negósiu ki'ik no 
formasaun ba lideransa. 

• Kontinuasaun konstrusaun 
“Uma Dignu’. 

 

• Kontinuasaun atividade ba 
programa konservasaun 

• Implementasaun 
rekomendasaun husi prosesu 
identifikasaun no mapamentu 
sítiu kulturál, istóriku, no 
patrimóniu sira iha Ataúro, 
inklui rekuñesimentu ofisiál no 
legál ba sítiu sira ne'ebé 
identifika ona 

• Estabelese Arkivu Kulturál no 
Ambientál Ataúro nian (dijitál 
no fíziku) hodi prezerva istória 
orál sira, koñesimentu 
tradisionál, no rejistu 
biodiversidade lokál 

• Kontinuasaun 
Implementasaun programa 
protesaun sosiál 

• Kontinuasaun programa 
edukasaun nutrisaun 

• Kontinuasaun Programa  
kapasitasaun  ba feto iha 
negósiu ki'ik no formasaun ba 
lideransa. 

• Konklui konstrusaun ‘’Uma 
Dignu”. 

 

• Kontinuasaun 
Implementasaun programa 
protesaun sosiál 

• Kontinuasaun programa 
edukasaun nutrisaun 

• Kontinuasaun Programa  
kapasitasaun  ba feto iha 
negósiu ki'ik no formasaun 
ba lideransa. 

• Kontinuasaun: Arkivu 
Kulturál no Ambientál 
Ataúro nian (dijitál no 
fíziku) hodi prezerva istória 
orál sira, koñesimentu 
tradisionál, no rejistu 
biodiversidade lokál 
 

Prioridade 2: 
Dezenvolvimentu 
Infrastrutura 

• Konstrusaun estrada sira 

• Estudu viabilidade no DED– 
Portu no Aeroportu Atáuro 

• Kontinuasaun konstrusaun 
estrada 

• Kontinuasaun konstrusaun 
Portu no Aeroportu  

• Kompleta konstrusaun 
estrada 

• Konklui konstrusaun Portu no 
Aeroportu  

• Kontinuasaun: Hadiak 
sistema eletrisidade no 
aumenta  liña distribuisaun 
eletrisidade 

 

• Programa manutensaun 
ba infraestrutura fizika 

• Programa manutensaun 
ba sistema eletrisidade 

• Hadiak sistema eletrisidade 
no aumenta  liña distribuisaun 
eletrisidade 

• Estudu viabilidade ba 
potensia enerjia renovavél 

• Hadiak sistema, rede 
telekomunikasaun no internet 

• Konstrusaun fasilidade 
desportu multi-funsaun 

• Konstrusaun sentru turizmu 

• Konstrusaun edifisiu STAE 

• Hahú reabilitasaun sistema 
fornesimentu be-moos husi 
be-matan Maquer no Berau 

• Konstrusaun barreira 
protesaun iha suku Beloi, 
Biqueli, Berau, Macadade, no 
Maquili. 

 

• Kontinuasaun: Hadiak 
sistema eletrisidade no 
aumenta  liña distribuisaun 
eletrisidade 

• Implementasaun programa 
enerjia renovavél  

• Kontinuasaun: Hadiak 
sistema, rede 
telekomunikasaun no internet 

• Kompleta konstrusaun 
fasilidade desportu multi-
funsaun 

• Kompleta konstrusaun sentru 
turizmu 

• Kompleta konstrusaun edifisiu 
STAE 

• Konklui reabilitasaun sistema 
fornesimentu be-moos husi 
be-matan Maquer no Berau 

• Kontinua konstrusaun 
barreira protesaun 

• Konklui konstrusaun barreira 
protesaun 

• Kontinuasaun: Hadiak 
sistema eletrisidade no 
aumenta  liña distribuisaun 
eletrisidade 

• Kontinuasaun: 
Implementasaun programa 
enerjia renovavél  
 
 
 

• Kontinuasaun: 
Implementasaun programa 
enerjia renovavél  
 

 

• Kontinuasaun: 
Implementasaun 
programa enerjia 
renovavél  

• Programa manutensaun 
ba sistema fornesimentu 
be-moos  
 

Prioridade 3: 
Dezenvolvimentu 
Ekonomia 

• Faze inisiu atu dezenvolve 
Planu Espasiál Marítimu no 
Terrestre. 

• Implementa atividade Tara 
Bandu regularmente 

• Kapasitasaun no formasaun 
regulár (mínimu tinan ida dala 
ida) ba ofisiais estensionista 
agrikultura. 

• Suporta prosesu rejistu formal 
ba grupu kooperativa 

• Programa apoiu no 
envolvimentu grupu 
kooperativa iha atividade 
ekonomia azul (aquikultura, 
ospitalidade, turizmu 
komunitária), agrikultura, 
pekuaria, artezenatu no seluk 
tan. 

• Konklui dezenvolve Planu 
Espasiál Marítimu no 
Terrestre. 

• Kontinuasaun atividade Tara 
Bandu 

• Estabelese ofisialmente 25 
hektare ÁPM 

• Faze inisiu estabelismentu 
ÁPT 

• Konstrusaun merkadu ikan 2 

• Estudu viabilididade no 
dezeñu infrastrutura konserva 
no kaptasaun bee 

• Konstrusaun armajen 
agrikultura 

• Kontinuasaun programa 
kapasitasaun no formasaun 
regulár ofisiais estensionistas 
agrikultura. 

• Kontinuasaun programa 
apoiu no envolvimentu grupu 

• Implementasaun 
rekomendasaun husi Planu 
Espasiál Marítimu no 
Terrestre 

• Kontinuasaun atividade Tara 
Bandu 

• Konklui estabelesimentu ÁPT 

• Konklui konstrusaun merkadu 
ikan 

• Konstrusaun infrastrutura 
konserva no kaptasaun bee 

• Konklui konstrusaun armajen 
agrikultura 

• Kontinuasaun programa 
apoiu no envolvimentu grupu 
kooperativa iha atividade 
ekonomia azul (aquikultura, 
ospitalidade, turizmu 
komunitária), agrikultura, 
pekuaria, artezenatu nsst. 

• Implementasaun 
rekomendasaun husi Planu 
Espasiál Marítimu no 
Terrestre 

• Kontinuasaun atividade 
Tara Bandu 

• Kompleta konstrusaun 
infrastrutura konserva no 
kaptasaun bee 

kooperativa iha atividade 
ekonomia azul (aquikultura, 
ospitalidade, turizmu 
komunitária), agrikultura, 
pekuaria, artezenatu nsst. 

Prioridade 4: 
Fortalesimentu 
Administrasaun no 
Governasaun Públika 

• Órgaun governasaun AAA no 
FEDA funsiona ho diak 

• Enkontru regulár husi 
Konsellu Jerál AAA no FEDA  

• Prepasaun PAA, planu 
investimentu, planu 
aprovizionamentu no planu 
formasaun, aprova husi 
Konsellu Jerál no promulga liu 
husi diploma ministeriál 

• Implementa sistema 
monitorizasaun no 
fiskalizasaun liu husi 
funsionamentu órgaun Fiskal 
Úniku husi Autoridade no mós 
FEDA 

• Ezekusaun 100% orsamentu 
anuál (2026) husi AAA no 
FEDA 

• Revizaun no aktualizasaun 
Planu Ordenamentu Territoriál 
ba Ataúro konklui no aprova. 

• Konklui Planu Investimentu 

• Pograma formasaun no 
kapasitasaun ba funsionáriu 
públiku. 

• Programa formasaun no 
kapasitasaun hodi hasa’e 
abilidade no kapasidade ba 
lideransa komunitária (lider 
komunitariu sira, xefe suku, 
xefe aldeia). 

• Funsionamentu BU regulár no 
efetivu 

• Utilizasaun Portal Munisípiu 
Ataúro https:// Ataúro .gov.tl/ 
atu regularmente atualiza no 

• Órgaun governasaun AAA no 
FEDA funsiona ho diak 
(kontinuasaun) 

• Enkontru regulár husi 
Konsellu Jerál AAA no FEDA  

• Prepasaun PAA, planu 
investimentu, planu 
aprovizionamentu no planu 
formasaun, aprova husi 
Konsellu Jerál no promulga 
liu husi diploma ministeriál 

• Monitorizasaun no 
fiskalizasaun liu husi 
funsionamentu órgaun Fiskal 
Úniku husi AAA no mós 
FEDA (kontinuasaun) 

• Ezekusaun 100% orsamentu 
anuál (2027) husi  AAA no 
FEDA  

• Implementasaun Planu 
Ordenamentu Territoriál ba 
Ataúro 

• Implementasaun Planu 
Investimentu 

• Kontinuasaun: Programa 
formasaun no kapasitasaun 

• Kontinuasaun: 
Funsionamentu BU regulár no 
efetivu (kontinuasaun) 

• Kontinuasaun: Utilizasaun 
Portal Munisípiu Ataúro 
https:// Ataúro .gov.tl/ atu 
regularmente atualiza no fahe 
informasaun, dokumentu 
relevante inklui orsamentu 
anuál, planu atividade, 
rezultadu dezempeñu servisu, 

• Órgaun governasaun AAA no 
FEDA funsiona ho diak 
(kontinuasaun) 

• Enkontru regulár husi 
Konsellu Jerál AAA no FEDA 
(kontinuasaun) 

• Prepasaun PAA, planu 
investimentu, planu 
aprovizionamentu no planu 
formasaun, aprova husi 
Konsellu Jerál 

• Monitorizasaun no 
fiskalizasaun liu husi 
funsionamentu órgaun Fiskal 
Úniku husi Autoridade no mós 
FEDA 

• Ezekusaun 100% orsamentu 
anuál (2028) husi AAA no 
FEDA  

• Kontinuasaun: 
Implementasaun Planu 
Ordenamentu Territoriál ba 
Ataúro 

• Kontinuasaun: 
Implementasaun Planu 
Investimentu 

• Kontinuasaun: Programa 
formasaun no kapasitasaun 

• Kontinuasaun: 
Funsionamentu BU regulár no 
efetivu  

• Kontinuasaun: Utilizasaun 
Portal Munisípiu Ataúro 
https:// Ataúro .gov.tl/ atu 
regularmente atualiza no fahe 
informasaun, dokumentu 
relevante inklui orsamentu 

• Órgaun governasaun AAA 
no FEDA funsiona ho diak 
(kontinuasaun) 

• Enkontru regulár husi 
Konsellu Jerál Autoridade 
no FEDA (kontinuasaun) 

• Prepasaun PAA, planu 
investimentu, planu 
aprovizionamentu no planu 
formasaun, aprova husi 
Konsellu Jerál 

• Monitorizasaun no 
fiskalizasaun liu husi 
funsionamentu órgaun 
Fiskal Úniku husi AAA no 
mós FEDA 

• Ezekusaun 100% 
orsamentu anuál (2029) 
husi AAA no FEDA  

• Kontinuasaun: 
Implementasaun Planu 
Ordenamentu Territoriál ba 
Ataúro 

• Kontinuasaun: 
Implementasaun Planu 
Investimentu 

• Kontinuasaun: Programa 
formasaun no kapasitasaun 

• Kontinuasaun: 
Funsionamentu BU regulár 
no efetivu  

• Kontinuasaun: Utilizasaun 
Portal Munisípiu Ataúro 
https:// Ataúro .gov.tl/ atu 
regularmente atualiza no 
fahe informasaun, 
dokumentu relevante inklui 

• Órgaun governasaun 
Autoridade no FEDA 
funsiona ho diak 
(kontinuasaun) 

• Enkontru regulár husi 
Konsellu Jerál 
Autoridade no FEDA 
(kontinuasaun) 

• Prepasaun PAA, planu 
investimentu, planu 
aprovizionamentu no 
planu formasaun, aprova 
husi Konsellu Jerál 

• Monitorizasaun no 
fiskalizasaun liu husi 
funsionamentu órgaun 
Fiskal Úniku husi 
Autoridade no mós FEDA 

• Ezekusaun 100% 
orsamentu anuál (2029) 
husi Autoridade 
Administrativa Ataúro no 
FEDA  

• Kontinuasaun: 
Implementasaun Planu 
Ordenamentu Territoriál 
ba Ataúro 

• Kontinuasaun: 
Implementasaun Planu 
Investimentu 

• Kontinuasaun: Programa 
formasaun no 
kapasitasaun 

• Kontinuasaun: 
Funsionamentu BU 
regulár no efetivu  

https://atauro.gov.tl/
https://atauro.gov.tl/
https://atauro.gov.tl/
https://atauro.gov.tl/

fahe informasaun, dokumentu 
relevante inklui orsamentu 
anuál, planu atividade, 
rezultadu dezempeñu servisu, 
progresu atividade no seluk 
tan, ba públiku.  

 

progresu atividade, ba 
públiku.  

anuál, planu atividade, 
rezultadu dezempeñu servisu, 
progresu atividade, ba 
públiku.  
 

orsamentu anuál, planu 
atividade, rezultadu 
dezempeñu servisu, 
progresu atividade, ba 
públiku.  

 

• Kontinuasaun: 
Utilizasaun Portal 
Munisípiu Ataúro https:// 
Ataúro .gov.tl/ atu 
regularmente atualiza no 
fahe informasaun, 
dokumentu relevante 
inklui orsamentu anuál, 
planu atividade, 
rezultadu dezempeñu 
servisu, progresu 
atividade, ba públiku.  

 
      

 

 

 

 

 

 

 

 

 

 

 

 

https://atauro.gov.tl/
https://atauro.gov.tl/

4.4.2 Estimasaun Orsamentu  

 
Tabela 12: Estimasaun Orsamentu PEDA 2026-2030 
 

  

Prioridades Objetivu Estratéjiku Metas/Alvu 
Tinan 

Totál 
2026 2027 2028 2029 2030 

Prioridade 1: 
Dezenvolvimentu 
Kapitál Sosiál 

Objetivu Estratéjiku 1: 
Promove asesu ba edukasaun ensinu báziku, 
sekundáriu, no vokasionál iha iha Ataúro liu husi 
hadi’a infrastrutura eskola, reforsa kapasidade 
profesór sira, no hamenus dezigualdade jéneru. 

Meta 1: Hadi’a infraestrutura eskola públiku -  $5,000,000   $5,000,000  $5,000,000  -  $15,000,000  
Meta 2: Hasa’e kapasidade profesór -  $25,000   $25,000   $25,000   $25,000   $100,000  
Meta 3: Hamenus numeru analfabetu  $10,000  $10,000   $10,000  -  $30,000  
Meta 4: Estabelese programa bolsa estudu ba ensinu tersiáriu  $100,000   $200,000   $200,000   $200,000  $200,000   $900,000  
Meta 5: Estabelese ramu ka universidade filial -  $5,000   $5,000   $5,000  -  $15,000  

Objetivu Estratéjiku 2: 
Mellora asesu ba servisu no atendimentu saúde 
nian, liu husi hadi’a fasilidade no fornesimentu 
ekipamentu saúde,  fortalese rekursu pesoal 
saúde nian, no habelar atendimentu  saúde  ba 
too  komunidade sira ne’ebé hela iha área 
remota. 

Meta 1:  Reabilitasaun sentru saúde komunitária no postu saúde -  $500,000   $500,000   $500,000  $500,000   $2,000,000  
Meta 2: Kontinuasaun programa saúde móvel -  $100,000   $100,000   $100,000  $100,000   $400,000  
Meta 3: Estabelese armajen saúde -  $1,000,000  $1,000,000  - -  $2,000,000  
Meta 4:  Hasa’e kualidade servisu saúde inan no oan (pré- no pós-
natal) 

-  $100,000   $100,000   $100,000  $100,000   $400,000  

Objetivu Estratéjiku 3 
Salvaguarda no promove patrimóniu kulturál no 
naturál Ataúro nian liu husi prezervasaun ba 
valór relijiozu, tradisionál, prátika kulturál, no 
fatin patrimóniu sira, enkuantu proteje no 
konserva illa nia ekosistema no ambiente. 

Meta 1: Estabelese Parke Mariñu no Sentru Peskiza no Edukasaun 
Mariñu 

-  $1,000,000   $2,000,000  $2,000,000  -  $5,000,000  

Meta 2: Dokumeta no promove valor relijiozu no tradisaun Ataúro  $20,000   $100,000   $100,000   $100,000   $100,000   $420,000  
Meta 3: Apoiu no revitaliza prátika kulturál tradisionál -  $100,000   $100,000   $100,000   $100,000   $400,000  
Meta 4: Identifika, halo mapamentu  sítiu kulturál, istóriku, no 
patrimóniu 

-  $450,000   $100,000  - -  $550,000  

Meta 5: Promove programa konservasaun ekosistema tasi no rai-
maran 

-  $100,000   $100,000   $100,000   $100,000   $400,000  

Meta 6: Kria Arkivu Kulturál no Ambientál Ataúro  -  $50,000   $150,000   $200,000   $100,000   $500,000  
Meta 7:  Konserva dialetu lokál   $30,000   $30,000   $30,000    $90,000  

Objetivu Estratéjiku 4 
Promove inkluzaun sosiál iha  Ataúro, ho 
prioridade ba grupu vulneravél sira liu husi 
hadi'a asesu ba edukasaun, atendimentu no 
tratamentu ba saúde, meius subsisténsia, no 
servisu esensiál sira, hodi asegura 
partisipasaun igual no justu iha 
dezenvolvimentu illa nian. 

Meta 1: Estabelese sentru treinamentu  komunidade iha nivel suku -  $250,000  - - -  $250,000  
Meta 2: Promove igualdade jéneru -  $100,000   $250,000   $250,000   $25,000   $625,000  
Meta 3: Redús taxa dezempregu foin-sa’e -  $50,000   $50,000   $50,000  -  $150,000  
Meta 4:  Redús númeru malnutrisaun ba labarik -  $20,000   $20,000   $20,000   $20,000   $80,000  
Meta 5:  Apoiu espesiál no prioridade ba idozu  no ema sira ho 

defisiénsia. 
-  $150,000   $150,000   $150,000   $150,000   $600,000  

Meta 6: Promove asesu ba programa protesaun sosiál  -  $20,000   $20,000   $2,000  -  $42,000  
Meta 7: Estabelese fasilidade orfanatu -  $500,000   $1,000,000   $100,000   $50,000   $1,650,000  
Meta 8: Estabelese sentru juventude multi-funsaun  $750,000   $1,000,000   $1,000,000     $2,750,000  
Meta 9:  Fornese hela-fatin “Uma Dignu” ba uma-kain vulneravél  $550,000   $500,000   $500,000  - -  $1,550,000  

Totál Prioridade 1 
 

$1,420,000  
 

$11,360,000  
 

$12,510,000  
 

$9,042,000  
 

$1,570,000   $35,902,000  

Prioridades Objetivu Estratéjiku Metas/Alvu 
Tinan 

Totál 
2026 2027 2028 2029 2030 

Prioridade 2: 
Dezenvolvimentu 
Infraestrutura 

Objetivu Estratéjiku 5: 
Hadi’a konetividade no 
dezenvolvimentu inkluzivu iha Ataúro 
liu husi investimentu estratéjiku ba 
infrastrutura importante no bázika, 
inklui dalan rurál no urbanu, portu, 
aeroportu, telekomunikasaun, no 
servisu públiku esensiais hanesan bee 
saneamentu no ijiene, eletrisidade, 
saúde, edukasaun, abitasaun 
komunidade no fasilidade kolektivu. 

Meta 1: Reabilita no konstrui estrada   $8,345,997   $10,000,000   $10,000,000   $10,000,000   $5,000,000   $43,345,997  

Meta 2: Konstrui Portu Beloi - Ataúro  $1,020,000   $2,000,000   $300,000  - -  $3,320,000  

Meta 3: Konstrui Aeroportu Raikete - Ataúro  $3,510,000   $500,000   $300,000  - -  $4,310,000  

Meta 4: Hadi'a infraestrutura telekomunikasaun -  $500,000   $200,000   $150,000  -  $850,000  
Meta 5: Hadi'a sistema Bee, Saneamentu no  Ijiene, no jestaun 
lixu  $500,000   $500,000   $500,000   $500,000  -  $2,000,000  

Meta 6: Mellora fornesimentu enerjia eletrisidade  $550,000   $5,000,000   $5,000,000   $5,000,000  -  $15,550,000  

Meta 7: Konstrui no reabilita fasilidade públiku esensial sira  $3,030,200   $1,000,000   $1,000,000   $1,000,000  -  $6,030,200  

 Totál Prioridade 2 

 
$16,958,223   $19,502,027   $17,302,028   $16,652,029   $5,002,030   $75,406,197  

Prioridade 3: 
Dezenvolvimentu 
Ekonomia 

Objetivu Estratéjiku 6: 
Promove ekonomia azúl  no ekonomia 
verde, inklui apoiu ba prátika peska 
responsavel, aquikultura, konservasaun 
tasi no rai-maran, estabelesimentu 
áreas protejida mariña no ÁPT, 
dezenvolvimentu ekoturizmu, 
investimentu iha ekipamentu no 
fasilidade  armazenamentu, no asesu 
ba merkadu 

Meta 1: Reforsa polítika no governasaun ekonomia azúl no 
ekonomia verde     $450,000   $150,000  - -  $600,000  
Meta 2: Promove prátika peska ne’ebé responsavel no 
sunstentavel  $50,000   $100,000   $100,000   $100,000   $100,000   $450,000  

Meta 3: Dezenvolve inisiativa ekoturizmu tasi no rai-maran -  $250,000   $250,000   $250,000  -  $750,000  

Meta 4: Estabelese ÁPM no ÁPT,  no Tara Bandu -  $50,000   $50,000   $50,000   $50,000   $200,000  
Meta 5: Konstrusaun merkadu ba produtu tasi (ikan, boek, 
budu tasi no seluk tan) -  $500,000   $1,000,000  - -  $1,500,000  

Objetivu Estratéjiku 7: 
Mellora servisu agrikultura iha Ataúro 
hodi hadi’a seguransa ai-han, hasa’e 
produtu agríkola no meius subsisténsia 
liu husi prátika agrikultura sustentavel, 
dezenvolvimentu pekuária, prátika 
konservasaun rai, hari’i infraestrutura, 
kapasitasaun lokál no utilizasaun  
sentru peskiza no inovasaun. 

Meta 1: Hasa’e produsaun agríkola   $450,000   $150,000  - -  $600,000  
Meta 2: Promove atividade hakiak animál no produsaun husi 
animál  $50,000   $100,000   $100,000   $100,000   $100,000   $450,000  

Meta 3: Dezeña no konstrui infraestrutura  konservasaun bee -  $250,000   $250,000   $250,000  -  $750,000  
Meta 4:  Hasa’e kapasidade téknika ba ofisiais estensionista 

agrikultura. -  $50,000   $50,000   $50,000   $50,000   $200,000  

Meta 5: Promove pratika jestaun rai sustentavel -  $500,000   $1,000,000  - -  $1,500,000  

Meta 6: Konstrui armajen agríkola  -  $50,000   $100,000   $100,000   $100,000   $350,000  

Meta 7: Hari’i sentru peskiza no inovasaun agríkola iha Ataúro   $50,000   $100,000   $100,000   $100,000   $350,000  
Objetivu Estratéjiku 8: 
Promove setór privadu no grupu 
kooperativa sira liu husi fornesimentu 
formasaun, no asesu ba rekursu 
finanseiru no merkadu hodi apoiu 

Meta 1: Apoiu formalizasaun ba koperativa komunitária   $10,000   $10,000  - -  $20,000  
Meta 2: Fornese formasaun kona ba emprendedorizmu no 
jestaun  negósiu   $20,000   $20,000   $20,000    $60,000  
Meta 3: Fasilita negósiu ki’ik no kooperativa asesu ba 
instituisaun finanseiru    $5,000   $5,000  - -  $10,000  

dezenvolvimentu ba ekonomia lokál 
ne'ebé reziliente. Totál Prioridade 3  $150,000   $3,315,000   $4,315,000   $1,000,000   $700,000   $9,480,000  

Prioridades Objetivu Estratéjiku Metas/Alvu 
Tinan 

Totál 
2026 2027 2028 2029 2030 

Prioridade 4 
Fortalesimentu  
Administrasaun 
no Governasaun 
Públika 

Objetivu Estratéjiku 9: 
Asegura funsionamentu efetivu AAA 
hanesan regula iha Dekretu-Lei Nú. 
82/2023, Diploma Ministeriál Nú. 42/2024, 
no FEDA  ne’ebé regula ho Dekretu-Lei Nú. 
83/2023, Diploma Ministeriál Nú. 24/2024. 

Meta 1: Autoridade Administrativa Ataúro  funsiona ho efetivu  $1,500,000   $1,500,000   $1,500,000   $1,500,000   $1,500,000   $7,500,000  

Meta 2: FEDA nia sekretariu estabeles no funsiona ho efetivu  $950,000   $950,000   $950,000   $950,000   $950,000   $4,750,000  

Meta 3: Planu  asaun anuál, planu aprovizionamentu, planu 
formasaun prepara no approva no inklui iha OJE  $1,500,000   $5,000   $5,000     $1,510,000  

Meta 4: Finaliza Planu Estratéjiku,  Planu Investimentu, revizaun 
ba Planu Ordenamentu Territoriál -  $500,000   $50,000  - -  $550,000  

Objetivu Estratéjiku 10: 
Reforsa kapasidade poder lokal no 
prestasaun servisu públiku. 

Meta 1:  Programa formasaun no kapasitasaun ba funsionáriu 
públiku -  $30,000   $30,000   $30,000   $30,000   $120,000  

Meta 2:  Kapasitasaun literasia dijitál ba funsionáriu públiku -  $30,000   $30,000   $30,000   $30,000   $120,000  

Meta 3: Mellora koordenasaun no fiskalizasaun  -  $5,000   $5,000   $5,000   $5,000   $20,000  

Objetivu Estratéjiku 11: 
Fortalese governasaun lokál iha Ataúro liu 
husi transformasaun dijitál no sistema 
informasaun. 

Meta 1: Servisu no atendimentu públiku moderniza no simplifika 
liu husi estabelesimentu no funsionamentu  Balkaun Úniku.   $5,000   $5,000   $5,000   $5,000   $20,000  

Meta 2: Promove transparénsia, akontabilidade publika, liu husi 
publikasaun regulár  iha “Portal Munisípiu’ Ataúro. -  $5,000   $5,000   $5,000   $5,000   $20,000  

  

Totál Prioridade 4  $3,950,000   $3,035,000   $2,585,000   $2,530,000   $2,530,000   $14,630,000  

  

Grand Totál (Prioridade 1+2+3+4) $22,478,223  $37,207,027  $36,707,028  $29,219,029  $9,797,030  $135,398,197  

4.4.3 Rekomendasaun ba implementasaun 

Implementasaun PEDA sei hala’o ho di’ak depende ba fatór hirak hanesan tuir mai; 

1) Jestaun rekursu no alokasaun orsamentu 
Ho durasaun menus husi tinan 5 atu atinju objetivus lubuk ida, PEDA 2026-2030 ambisozu 
tebes, no depende ba rekursu finanseiru no rekursu umanu ne’ebe sufisiente no adekuadu 
atu bele susesu. Krítiku tebes ba AAA liu husi PNDS ho FEDA atu: 

• Asegura OJE kada tinan. Importante mós atu buka finansiamentu adisionál husi 
parseiru dezenvolvimentu internasionál, doador sira, no investimentu privadu.  

• Alokasaun orsamentu tenke bazeia ba prioridade ne'ebé klaru no efisiénsia. 
Ezemplu, investimentu inisiál ba infraestrutura bázika (infraestrutura konetividade, 
eletrisidade, bee, no fasilidade públiku) bele kria efeitu multiplika, hodi apoiu 
dezenvolvimentu sosiál no ekonómika. 

• Jestaun finanseira rigorozu atu garante transparénsia, akontabilidade ba utilizasaun 
fundu. Mekanizmu fiskalizasaun regulár, auditoria, no sistema relatóriu ne'ebé klaru 
sei presiza estabelese no implementa. 
 

• Rekursu Umanu, liuliu rekrutamentu no dezenvolvimentu profisionál ba funsionáriu 
públiku no espesialista lokál  importante tebes, hodi asegura katak iha pesoál ne'ebé 
kualifikadu atu ezekuta atividade sira ho efisiénsia. 
 

2) Koordenasaun no parseria  
• Kordenasaun  entre ajénsia governu nian (sentral no lokál), autoridade lokál, no 

sosiedade sivíl sai kritikál tebes atu implementa programa no atividade prioridade 
sira. 

• Promove parseria entre governu no setór privadu liu husi mekanizmu Public Private 
Partnerships atu bele aselera dezenvolvimentu infraestrutura no setór ekonómika. 
Ezemplu, konstrusaun portu ka aeroportu bele atrai investimentu privadu ne'ebé 
bele redús kargu ba governu. 

• Partisipasaun ativu husi komunidade lokál sei garante katak programa no atividade 
projetu sira relevante, sustentavel no responde duni ba nesesidade povu. 
Konsultasaun regulár, mekanizmu feedback, no empoderamentu lideransa 
komunitáriu bele promove sentimentu katak komunidade mak nain ba projetu 
(ownership) no asegura apoiu masimu husi komunidade rasik. 

• Kria no reforsa relasaun ho ajénsia internasionál, ONG, no universidade, atu hetan 
kontribuisaun, apoiu tékniku, koñesimentu, no oportunidade formasaun ba 
abilidade espesializadu. 
 
 

3) Monitorizasaun, Avaliasaun, no Adaptasaun 
PEDA ida ne'e presiza iha sistema monitorizasaun no avaliasaun ne'ebe diak, atu bele tau 
matan no akompaña ba progresu no halo ajustamentu bainhira presiza. 

• Indikadór susesu ne’ebe klaru: Kada objetivu estratéjiku ho nia metas,  iha 
indikadór xave ba dezempeñu ne’ebé klaru no  bele sukat (measurable indicators), 
hodi ajuda atu akompaña progresu no avalia impaktu. 

• Monitorizasaun regulár: Tenke halo monitorizasaun regulár ba atividade sira hodi 
identifika dezafiu sedu no halo intervensaun ne'ebé presiza. 

• Avaliasaun periódika: Avaliasaun iha tempu espesífiku (e.g., kada tinan ida ka rua) 
sei fornese vizaun kle'an liu kona-ba susesu no frakeza husi planu ne'e. Relatóriu 
husi avaliasaun sira ne'e bele sai baze ba ajustamentu ba planu iha futuru. 

• Mekanizmu feedback: Kria mekanizmu ne'ebé permite komunidade no parte 
interesada sira (stakeholders) fó feedback, opiniaun, hanoin,  ka pontu-de-vista. Ida 
ne'e bele ajuda identifika problema no oportunidade ne'ebé la konsege hare'e ka 
indentifika husi monitorizasaun formál. 

• Adaptasaun no reziliénsia: Planu ida ne'e tenke dinámiku no adaptavel. 
Dezenvolvimentu  hasoru dezafiu barak, hanesan mudansa klimátika, forsa 
ekonómika, ka mudansa polítika. Aprosimasaun adaptivu sei permite atu halo 
ajustamentu ba estratéjia, hodi responde ba mudansa no sirkunstánsia ne'ebé 
mosu. 
 

4) Sustentabilidade Ambientál no Sosiál 
Ataúro riku ho ninia biodiversidade no kultura, no planu ne'e tenke garante katak 
dezenvolvimentu sei sustentavel no la estraga patrimóniu sira ne'e. Importante atu 
konsidera pontu sira tuir mai: 

• Avaliasaun Impaktu Ambientál: Projetu infraestrutura boot no dezenvolvimentu 
ekonómika sira tenke halo AIA ne'ebé rigorozu hodi minimiza impaktu negativu ba 
ekosistema. 

• Prátika Sustentavel: Promove prátika peska responsavel, agrikultura sustentavel, no 
ekoturizmu. Ida ne'e la'ós de'it proteje ambiente maibé mós bele kria oportunidade 
ekonómika ba komunidade lokál. 

• Konservasaun Patrimóniu: Kontinua prezerva valór kulturál no patrimóniu sira. Ida 
ne'e inklui dokumentasaun, edukasaun, no envolve komunidade sira iha atividade 
konservasaun. 

• Jestaun lixu: Dezenvolvimentu sei hamosu lixu barak. Esensiál tebes atu halo planu 
jestaun lixu ne'ebé efetivu no sustentavel, komesa husi prosesu inisiu halibur lixu, 
tau iha fatin lixu, transportasaun, prosesamentu (resiklajen, ka adubu) no soe lixu. 
Inklui mós programa edukasaun no sensibilizasaun kona ba jestaun lixu ba 
komunidade. 
 

5) Komunikasaun no Sensibilizasaun 
Komunikasaun  kona-ba vizaun, objetivu, no progresu planu, sei ajuda hetan apoiu husi 
públiku no asegura katak ema hotu hetan informasaun ne’ebé los no kumpletu. 

• Transparénsia: Komunika planu no progresu ba públiku liu husi meiu oin-oin, 
hanesan media (televizaun, radiu, jornal, no sosial), no plataforma dijitál (portal 
munisípiu, no website ofisial governu). 

• Sensibilizasaun:  liu husi diálogu ho komunidade. 
• Quick Wins ka Vitórias Rápidas: Identifika no implementa projetu ki'ik balun ne'ebé 

bele hatudu rezultadu rapidu ka lais. Ida ne'e bele kria konfiansa no hetan apoiu ba 
planu.

